
SAN MATIYUM
JISUKRISTUPA BIDAMBAQ ISKIBRIRQAN

¢Pitaq karqan San Matiyuqa? San Matiyugam Jisukristupa dusi apustulninmanda
sugnin karqan. Payllam Libipis shutiq. Paygam Jisukristupi manaraq kriyishpaqa,
rrumanukunapaq kuntribusyunda kubrakuq kargqan. Chaymandagam Jisukristu
gayaptin: “Shamuy nogawan purinanchiq” niptinqga, Matiyuqa trabajunda dijashpa,
Jisuswanna tukuy diya puriq mas di kimsa watasta. Chaymi kikin fiawinwan rikashpa,
ancha allita yach'ashpa Jisukristu tukuy ima rurashqanda, kay libruta iskibrirgan.
Masta yach'ananchiq Matiyupagq, liyishunllapa: Matiyu 9.9-13; Markus 2.13-17; Lukas
5.27-32.
¢Pikunapagmi iskibrirqan kay librutaqa? Kay librutagam masta iskibrirqgan isr-
raylinukunapag.
¢Imaraykum iskibrirgan kay librutagqa? Unay tyimpupim, Matiyu manaraq
nasiptin, Dyusqa isrraylinukunata ufrisishqa karqgan, Akrashqan Washadurta payku-
naman kach'amunambaq. Chay Washadurpaqmi Dyuspaq achka rimaqkunapis chay
Unay Tistamintupi iskibrishqallapa karqgan. Piru Jisukristugam achka tyimpuman-
daraq nasirqanqa. Chaymi Matiyuga ancha munargan yumbay isrraylinu masin-
guna intyindinambaq: Jisukristugam chay ufrisiwashqanchiq Akrashqan Washadur.
Payqam Dyuspa Churin, nishpa.
¢Imapaqmi kay libruqa yach'achiwanchiqllapa? Kay librum yach'achiwanchiq
Jisukristupa bidambag, nasishqanmandapacha kawsamushgangaman.
Mt 1.1-2.23 niwanchiqllapa, Jisukristu nasishqambag.
Mt 3.1-4.11 niwanchiq, Jwan Shutichikuq Jisukristuta shutichishqambaq, dyablu
Jisusta tyintayta munashgqambag.
Mt 4.12-18.35 niwanchiq, Jisukristu prubinsya Galiliyapi yach'achikushqambaq, mi-
lagrukunata chay prubinsyapi rurashqambag.
Mt 19.1-20.16 niwanchiq, Jisukristu prubinsya Judiyapi yach'achikushqambag.
Mt 20.17-21.11 niwanchigq, Jisukristu  Jirusalinman rigshina  fiambi
yach'achikushqgambagq, milagrukunata rurashqambag.
Mt  21.12-25.46 niwanchiq, Jisukristu Jirusalimbi rurashqambaq,
yach'achikushgqambag.
Mt 26.1-28.20 niwanchiq, Jisukristu padisishpa, wafiushpa kawsamushqambaq,
yach'akugningunaman rishpa, kayshina kamachishqambaq: “Riyllapa tukuy
munduman nogapaq yach'achikuq” nishqambag.

Kayshinam karqan Jisukristupa unay agwilunguna
(Lk 3.23-38)
1 Jisukristugam unay Abrajamba, unay gubyirnu Dabidpa karu willkanmanda
nasirqan. Kaypim iskibrini Jisuspa chay unay agwilungunapa shutingunata:
2 Chay agwilun Abrajamba churinmi Isak shutirgan.
Isakpa churinqam Jakubu.
Jakubupa churingunagam Juda masangunawan kargan.
3 Chay Judaqam ishkay churiyuq karqan. Suqqam shutirqan Faris. Suqqam shutirqan
Sari. Chay runakunapa mamangam shutirqan Tamar.

Chay Farispa churingam Isrum shutirqan.
Isrumba churingam Aran;
4 Aramba churinqam Aminadab;
Aminadabpa churinqam Nasun;
Nasumba churingam Salmun;

5 chay Salmumba churingam Bus; Buspa mamanmi shutiq Rrab.

Chay Buspa churingam Ubid;

Ubidpa mamanmi shutiq Rrut.

Chay Ubidpa churingqam Isayi.

6Isayipa churingam karqgan chay unay gubyirnu Dabid.

Chay Dabidmi alma Uriyaspa warmin biyudapi churiyuq karqan. Chay churingam
kargan chay gubyirnu Salumun.

7Salumumba churingam Rrubun;

Rrubumba churingam Abiyas;

Abiyaspa churinqam Asa;

8 Asapa churinqam Jusafat;

Jusafatpa churinqam Jur;

Jurpa churingam Usiyas;

9 Usiyaspa churingam Jutan;

Jutamba churinqam Akas;

Akaspa churinqam Isikiyas;

10Tsikiyaspa churinqam Manasis;

Manasispa churinqam Amun;

Amumba churingam Jusiyas.

11 Chay Jusiyasqam churiyuq karqan isrraylinukunata prisushpa, Babilufia nasyunman
apashqganllapa tyimpupi. Chaqa chay tyimpupim churin Jikuniyas yumbay
masangunawan nasirqan.

12 Chaymandaqgam chay Jikuniyas Babilufiamanda Isrrayilman kutimushqgan tyimpupi
nasirgan churin Salatyil shutiq.

Chay Salatyilpa churingam Surubabil shutirqgan.

13 Surubabilpa churinqam Abiyud;

Abiyudpa churingam Ilyakin;

Ilyakimba churingam Asur;

14 Asurpa churinqam Saduk;

Sadukpa churinqam AKin;

Akimba churingam Ilyud;

15Tlyudpa churingam Ilyasar;

Ilyasarpa churinqam Matan;

Matamba churingam Jakubu.

16 Jakubupa churingam Jusi shutirgan. Chay Jusim Maryapa qosanga kargan.
Chay Maryam Jisuspa mamanga karqan. Chay Jisusllam Dyus Akrashgan
Washadurpis shutin.

17 Chayshinam chay agwilu Abrajanmandapacha agwilu Dabidkaman katursi
agwilukuna karqan. Chay Dabidpa tyimpunmandapacham isrraylinukunata Ba-
bilufiaman apashgan tyimpukamambis katursi agwilukuna karqgan. Chay tyimpuman-
dapismi Jisukristu nasishqan tyimpukaman katursi agwilukuna karqgan.

Jisukristum kayshina nasirqan
(Lk2.1-7)

18 Kayshinam Jisukristuqa nasirgan. Suq warmi Marya shutigmi suq runa Jusi
shutiqwan tratukushqa karqan kasarananllapa. Piru dunsillaraq kashpa, manaraq
pufiuptinllapam, chay Maryaqa pach'ayuqna (ukuyuqna) kargan, Dyuspa Santu Ispiri-
tumba pudirninmanda. 19 Kanan Jusiqam ancha allin runa kargan. Chaymi Marya

“Pach’ayugmi (Ukuyuqmi) kani”, niptin, mana munarqanchu dimandayta, ni sugku-
nata parlachiyta: “Suqwanmi kashqa”, nishpaga. Ashwanmi munarqan uyara-
plla (uyaralla) akrakayta Maryamandaqa. 20 Chaymi akrakanambaq yuyaykaptinga,
Dyuspa suq anjilnin musqoynimbi Jusitaqga nirgan:

—Dabidpa karu willkan Jusi, ama manchaychu Maryawan kasaranaykiqa. Chaqa
paygam mana runayuqchu kashqa. Ashwanmi Dyuspa Santu Ispiritumba pudirnin-
manda pach'ayuqqa (ukuyuqqa). 21 Chay wambritugam nasyun masin isrraylinuku-
nata uchangunamanda rin washaq. Chayri nasiptinga, Jisusta shutichiy. [Nuta: Chay
shutin Jisusqam munan niyta: “Tayta Dyusmi washakun”, nishpa.]

22 Tukuy chaykunam pasarqan, Tayta Dyus nishgan kumplinambaq. Chaqga paygam
Santu Librumbi paypaq suq rimaqta kayshina iskibrichishqa kargan:

23 Suq dunsilla china manaraq runawan pufiushpam, pach'ayuq (ukuyuq) rin kaq.
Chaymi rin geshyaq suq wambrituta. Chay wambritundam rinllapa shutichiq
Imanwilta.™

Chay shutinmi munan niyta: “Dyusmi noqanchigkunawan”, nishpa.

24 Chaymi Jusiqa pufiuymanda rikch'akashpa, Dyuspa anjilnin kamachishqanshina
rurashpa, Maryawanqa kasararqanna. 25 Piru kasarashpapismi, Jusiga mana
pufiurganchu Maryawanga, chay kulaka churin nasinangaman. Nasiptinqam Jusiga
chay wambritumbaqqa nirqan: “Jisusmi rin shutiq”, nishpa.

2

Lusirukunapaq yach'aq runakunam wambritu Jisusta adurarqanllapa

1Jisusgam kayshina nasirqan prubinsya Judiyapa Bilin llaqtambi. Waq tyimpupim
gubyirnu Irudis chay Judiyapiqa kamachikuykargan. Jisus nasiptingam, lusirukuna-
paq wakin yach'agkuna lusirukunata rikashpa yach'arqan: Suq kamachikuq wambri-
tush nasishqa, nishpa. Chaymi paykunaqa ancha karu nasyunninmanda maskashpa,
ch'ayamurqanllapa Jirusalin llagtakaman. Paykunagam shamushqallapa kargan ru-
pay llugshinan ladumandapacha. 2 Ch'ayashpagam, tapukurqanllapa:

—¢Maypitaq nasishga kay nasyunnikipa chay chayraq nasiq gubyirnunqga? Chaga waq
rupay llugshinambi kashpam, rikarqayllapa mushuq lusiruta kay ladupi. Chay lusiruta
rikashpagam, yach'arqgayllapa: Suq mushuq gubyirnum nasishqga, nishpa. Chaymi
shamushgqallapa kani, payta aduraq, nishpa.

3 Chaymi chay yach'ayniyuq runakuna chayshina tapukuptinllapaqa, chay gubyirnu
Irudis, chay Jirusalimbi achka tiyagkunapis chayta yach'ashpaqga, ancha manchashpa,
yuyarganllapa: ¢Ima, mushuq gubyirnuchush nasishqa? nishpa. 4 Chaymi
chay Irudisqa chay kamachikuq isrraylinu kurakunata, Muysispa liyningunata
yach'achikugkunatapis qayachishpa, tapurqgan:

—Dyuspa Santu Librumbiqa ¢imatam nin? ¢Maypitaq nasinambaq kashqga Dyus
Akrashgan Washadurga? nishpa.

5 Chaymi paykunagqa Irudista nirqanllapa:

—Kay prubinsya Judiyapa Bilin llagtambim nasinambaqqga kashga. Chaqa Dyuspaq
rimaq librumbi iskibrishqa karqgan:
¢ Qamkuna Bilin llaqgtapi tiyagkuna, prubinsya Judiyamanda llaqtayki takshita kashpa-

pismi, ancha rin baliq chay Judiyapa mas kamachikugnin llagtangunamandada.
Chaqa chay llaqtitaykipim rin nasiq suq ancha pudlrnlyuq gubyirnu, yumbay
isrraylinukunata shumaqta kamachinambag, nishpa.™

7 Chayshina niptinllapagam, chay Irudisqa chay karumanda shamuq
yach'ayniyugkunata uyaraplla (uyaralla) gayachishpa, tapurqan:

—¢Ima diyam rikarishqa chay lusiruga? nishpa.

* 1:23 Isaias7.14 T 2:6 Miqueas 5.2

[Nuta: Chay Irudisqam chayshina tapurqan, munashpa yach'ayta chay wambritupagq:
JIma tyimpum nasishqa? nishpa.]

8 Chaymi Irudisqa (chay runakunata ingafiayta yuyashpa) nirqan:

—Maya4, riyllapa Bilinman, tapukuq chay wambritupaq. Tarishpaqar abisawayllapa,
nogapis rinaypaq aduragq, nishpa.

9 Chayshina Irudis kunaptinmi, chay yach'ayniyuq runakunaqa llugshirqanllapana
Jirusalinmanda. Kanan chay rikashqanllapa lusirugam paykunapa fawpanllapata
rirqan Bilin llaqtaman chay wambritu Jisus kashqgangaman. Chaymi chay
lusiru Jisus kashganman ch'ayashpaqa, wasip sawan dirichumbina shayarqgan.
10 Chaymi chay runakuna lusiruta shayaqta rikashpaqa, anchana kushikurqanllapa.
11 Chaymandagam chay wasiman yaykushpaqa, rikarganllapana chay wambritu
Jisusta, maman Maryawan kaykaqta. Chaymi qonqorikushpa, Jisusta adurarganllapa.
Chaymandagam apamushqgan trastinllapata kich'ashpa, surqoshpa uruta, ancha
ch'aniyuq insinsyuta, ch'aniyuq mirra shutiq ambita, Jisuspaq qorganllapa.
12 Chaymandagam nasyunninman kutinambaqllapaga, Tayta Dyus musqoynimbi
chay runakunata kayshina nirqgan:

—Amakish kutingillapachu chay gubyirnu Irudismanga, nishpa.

Chaymi Dyusta kasushpa, suq ladu fiandana kutirganllapa nasyunninmanga.

Jusi Maryawan Ijiptu nasyunman mitikarqanllapa

13 Chaymandaqam chay yach'ayniyuq runakuna riptinllapanaqa, Jusi pufiuykaptin,
Dyuspa suq anjilnin musqoynimbi nirgan:

—Jusi, atarishpa chay wambrituta mamitandinda mitikachiy Ijiptu nasyunman. Chay
nasyumbi tiyayllapa, noqa nishunaykaman. Chaqga chay gubyirnu Irudismi rin ka-
machiq suldadungunata, chay wambrituta wanchinambagqllapa, nishpa.

14 Chaymi Jusiqa pufiuykashqanmanda rikch'akashpa, chay uras tutaplla Bilinmanda
chay wambrituta mamandinda Ijiptu nasyunman aparqan. 15 Chayshina rishpam,
chay [jiptu nasyumbina tiyarganllapa chay gubyirnu Irudis wafiunangaman. Chayshina
ruraptinllapam, kumplirqan Tayta Dyuspaq suq rimaq Santu Librumbi kayshina
nishgan: “Churiytam Ijiptu nasyunmanda kay Isrrayil nasyunman kutichimurqay”,
nishpa.™

Gubyirnu Irudismi kamachikurqan, ullgqo wambritukunata wanchinanllapa

16 Chay yach'ayniyuq runakuna Irudista mana abisaptingam, payga yach'argan:
Chay runakunaqam ingafiawashqa, nishpa. Chaymi ancha fiyuta pifiakushpa, suldadun-
gunata kamachirqan:

—Riyllapa Bilin llagtaman tukuy rridurninman. Chaypi wanchiyllapa yumbay ullqo
wambritukunata manaraq ishkay watayuq kaptinllapa, nishpa.

Chayshinam chay Irudisqa kamachikurqan, chay yach'ayniyuq runakuna chay
wambrapaq kayshina nishqa kaptin: “Chay lusirum rikakushqa ishkay watana”,
nishpa. 17 Chayshina chay Irudis kamachikuptinmi, Dyuspaq rimaq Jirimiyas
nishqganqa kumplirqanna. Chaqa chay Jirimiyasmi Dyuspa Santu Librumbi iskibrishqa
karqan:

18 Uyashqgam kanchiq chay llaqta Rrama shutiqpi ancha kunyashpa yupakuqta.
Chaga Rrakilpa karu willkangunam wambritungunapaq llakishpa yupakuykar-
ganllapa. Mananam ni pipis atirqanchu kunswilayta, chay wambritunguna

wafiushqana kaptinga, nishpa.™

Jisusmi maman Maryawan Jusiwan rirqan Nasartit llaqgtaman tiyaq

* 2:15 Oseas11.1  2:18 Jeremias 31.15

19 Chaymandagam Irudisqa wafiurqganna. Wafiuptingam, Dyuspa anjilnin waq Ijiptupi
Jusita musqoynimbi nirqan:

20 —Jusi, atarishpa, wambrituta mamitandinda apashpa, kutiriy Isrrayil nasyunniki-
man. Chaqa chay wambrituta wanchiyta munagkunagam wafiushgana, nishpa.

21 Chaymi Jusiqa atarishpa chay wambrituta mamitandinda apashpana, kutirgan
Isrrayil nasyunmanna. 22 Lukismi alma Irudispa churin Arkilawna taytamba rrim-
plasun gubyirnu kargan chay Isrrayilpa prubinsyan Judiyapiqga. Chaymi Jusiga chay
gubyirnu Arkilawpaq yach'ashpa, mancharqan Judiyaman kutiytaqa. Chayshina
Jusi manchaptinmi, bwilta musqoyningunapi Tayta Dyus kunarqgan, chay prubinsya
Galiliyaman rinambag. 23 Wagman ch'ayashpaqgam, Nasarit llaqgtamanna rirqgan tiyaq.
Chayshina ruraptinmi, Dyuspaq rimagkuna nishqgan kumplirgan. Chaqga paykunagam
nishqallapa kargan: “Washadurninchigmi nasarinu rin shutiq”, nishpa.

3

Jwan Shutichikugmi chuncha lugarkunapi yach'achikuq
(Mk 1.1-8; Lk 3.1-9, 15-17; Jn 1.19-28)

1 (Chay Nasaritpi tiyaykaptinllapam) suq runa Jwan Shutichikuq rirqan prubinsya
Judiyapa chuncha lugarninman. Chaypi runakunata yach'achishpam,

2kutin kutin nirgan:

—Dyusmi dasna rin shamug, shumaqta kamachiwananchiqllapa. Chayri uchaykilla-
pata dijashpa, shumaqtana kawsayllapa, nishpa.

3 Chay Jwambagmi Dyuspaq rimaq Isayiyasqa librumbi iskibrishga karqgan:
Chunchakunapim suq runa ancha jwirtita rimashpa, kayshina rin yach'achikugq:
“Sifiurninchigta shumagqta ch'ayachinaykillapa, bidaykillapata fiandashina allichayllapa.

Chayri kananmandaqga, amana uchakunata rurashpachu, shumaqtana kawsayl-
lapa. Chaqga uchaykillapata dijashpaqam, alabis qamkunaqa allichaykangiman-
shina Sifiurninchigpa fianninda”, nishpa.*

4 Chay Jwanqam chuncha lugarkunapi tiyaq. Mudanangam kamillu animalpa
millwanmanda awadu karqan. Wach'ukungam garamanda kargan. [Nuta: Chay
mudananqam Dyuspaq unay rimagkunapa mudananshina karqan.] Chay chunchaku-
napi tiyashpaqgam, chay Jwanqa atun churqapkunata (churqakunata), myil di abijata
mikuq. 5 Achka lugarkunamandam runakuna, warmikuna chay Jwan kashqanman
rirqanllapa, payta uyaq. Jirusalin llagtamanda, prubinsya Judiyapa yumbay llag-
tangunamanda, tukuy chay rriyu Jurdamba ladungunamandapis rirganllapa Jwan-
manga. % Kanan achka uyagkunagam, chay Jwanda kriyishpa, Dyusman mafiakurqan,
uchangunata pirdunanambaq. Chaymi Jwanga chay uchata dijagkunata rriyu Jur-
dambi shutichiq.

7Piru achka farisiyu duktrinayugkuna, achka sadusiyu duktrinayugkuna (uchangu-
nata mana dijashpachu) Jwanman shamurqganllapa, paykunata shutichinambag.
Chaymi paykunata rikashpa, Jwanqga nirqgan:

—ijA! ¢Qamkuna kulibrapa wambranguna layapischu munangillapa washakayta, ama
kastigadu kanaykillapa? & Chayshina washakanaykillapa uchaykikunata dijashpana,
Dyusman tukuy shunqo mafiakuyllapa, gamkunata pirdunashunambaq. Kananman-
daqa allitana rurashpa kawsayllapa. 2 Piru amar ni ashlita yuyayllapachu: Abrajamba
karu willkanguna kaptinchigqmi, Dyusqga rin washawaqninchiq, nishpaga. Ashwan
allita intyindiwayllapa, Dyusmi kay rumikunamanda runakunata atin rurayta, Abra-
jamba karu willkanguna kanambaqqa. 10 Chaqa qamkunagam uchata rurashqayki-
rayku, suq yura birdura mana allita puqogshina kangillapa. Chaymi Dyusqa gqamkuna-
man achanda gemishqgana. Listunam suq yuratashina bulashunanllapa. Chaqa Tayta

* 3:3 Isaias 40.3

Dyusgam yumbay chay mana baliq birdura yurakunata das kuchushpa, rin wichuq
lumyaykaq ninaman rupanambaq. 11 Alliptam niykillapa, ucha rurashqaykikunata
dijaptikillapagam, noqaqa yakupilla shutichiykillapa. Piru rinnam shamuq noqa-
manda suq mas pudirniyuq. Chaymi qamkuna paypi kriyiptikiqa, payga Dyuspa
Santu Ispiritunwan rin shutichishugllapa, chay Santu Ispiritunwanna purinaykillapa.
Piru chay mas pudirniyugpi mana kriyiptikillapagam, ninawan rin kastigashuqllapa.
Chaqa pay ancha pudirniyuq kaptinmi, nogqaqa mana nimapaqpis balinichu paypa
fawpambiqa, ni llangenda apanaypaq. 12 Chaqa paypi kriyigkunagam paypa trigun-
shina. Paygam palata piskagshina kashpa, chay trigunda rin abyintaq, trujanman
apanambaq. Piru paypi mana kriyigkunagam tamushina. Chaymi paykunataqa
Sifiurninchigqa rin wichuq chay mana nunka wafiuqg ninaman, tamushina rupanambag,
nishpa.

Jwan Shutichikugmi Jisusta shutichirqan
(Mk1.9-11; Lk 3.21-22)

13Jisusmi prubinsya Galiliyamanda rirqan rriyu Jurdanman, Jwan shutichinambag.
14Piru Jwanqgam Jisusta mana munashpa shutichiyta nirqgan:

—Manam balinichu, nogaman shamunayki shutichishunaqqga. Ashwanri qam no-
gata shutichiway, nishpa.

15 Chaymi Jisusqa nirqan:

—Shutichiwaylla. Chayshinam alli rurananchigpaq, Taytanchiq Dyus yumbay mu-
nashganda kumplinaypadq, nishpa.

Chaymi Jwanga “Mayar”, nishpa, shutichirqanna Jisustaga. 16 Jisus shutikushpa,
yakumanda llugshiykaptingam, syilu das kich'akargan. Chaymi Jisusqa rikarqan
Dyuspa Santu Ispiritunda suq palumashina syilumanda urangumushpa payman
shamugqta. 17 Kanan syilumandapacham Tayta Dyusqa nirgan:

—iKaymi ancha kuyashqay Churisituyqa! jPaywanmi nogaga ancha kushikuni! nishpa.

4

Dyablum Jisusta munarqan tyintayta
(Mk 1.12-13; Lk 4.1-13)

1 Jisus shutikuptinmi, Dyuspa Santu Ispiritun suq chuncha lugarman aparqan,
dyablu mallipanambaq. 2 Chay chuncha lugarpiqam 40 diyasta punchawnindin tu-
tapnindin mana nimata mikurqanchu. Chaymi ancha mallagnarqgan. 3 Kanan dyablu
mallaqtana rikashpaqa, gemikargan tyintanambaq. Chaymi Jisustaga nirqan:

—Maya, qam Dyuspa Churin allip kashpaqa, kamachiy kay rumikunata, tandapaq
tikrakanambag, nishpa.

4 Chaymi Jisusqa nirgan:

—iMandm! Chaqa Dyuspa Santu Librumbim nin: “Runakuna warmikunagqam
mana mikunawanllachu kawsanqallapa. Ashwanmi kawsangallapa Dyus tukuy ima
nishqangunawan”, nishpa.

5 Chaymandaqgam dyabluga Jisusta apargan Dyus akrashqan llagta Jirusalinman.
Waqpim Dyuspa adurana wasimba mas altu sawanman surqoshpa, 6 Jisusta nirqan:

—Maya4, Dyuspa Churin allip kashpaqa, kaymanda ura pachakaman brinkay. Chaqa
Dyuspa Santu Librumbim nin:

Dyusmi anjilningunata rin kamachiq kwidashunanllapa. Chaymi makingunapi
rin ch'askishuqgllapa, ama ni ch'akikikuna waq ura rumikunapi tupakashpa
chuqrikanambaq, nishpa.™

7Chayshina dyablu niptinmi, Jisusqa nirgan:

* 4:6 Salmo 91.11-12

—Dyuspa Santu Librumbiqam niwanchiqpis: “Amar Dyusnikita mallipaychu, mu-
nashqaykita ruranambaqqa”, nishpa.™

8 Chaymandagam chay dyabluga suq ancha altu qagqapa sawanman Jisusta
apashpa, rikachirgan kay mundupa yumbay nasyunningunata, tukuy chay munaypaq
imandinda. 9 Chaymandagam nirgan:

—May4, qonqorikushpa adurawaptikiqam, yumbay kay nasyungunata qoshqayki,
chaykunapi gamna kamachikunayki, nishpa.

10 Piru Jisusqam mana kasushpachu, nirqan:

—iA dyablu, ashuy laduymanda! Chaga Dyuspa Santu Librumbim nin: “Tayta
Dyustalla aduray. Pay munashqandalla rurashpa kawsay”, nishpa.*

11 Chaymi chay dyabluqga, (mana atishpa uchata rurachiyta), Jisuspa ladunmandaqa
ladiyarqan. Chaymandaqgam Jisus sapalitanna kaykaptinga, Dyuspa anjilningunana
shamushpa, payta tukuy imapi yanaparqanllapa.

Jisusmirirqan prubinsya Galiliyaman yach'achikuq
(Mk 1.14-15; Lk 4.14-15)

12 Jisusqam chay chunchakunamanda kutimushpa, yach'ashpa: Kay prubinsya
Judiyapish Jwan Shutichikuqta karsilashqallapa, nishpaqa, prubinsya Galiliyaman
kutirqan. 13Piru manana kidashpa Nasarit llaqtapim, rirqanna Kapirnawun llaqgtaman
tiyaq. Chay Kapirnawungam Galiliya Atun Qoch'apa manyambi kidan. Chay Kapir-
nawumba ladumbim ishkay lugarkuna kargqan. Chaykunaqgam shutiqgllapa Sabulun,
Niptali. 14 Chayshina Jisus chay Kapirnawunman riptinmi, Dyuspaq rimaq Isayiyas
iskibrishgan kumplirganna:

15 Chay prubinsya Galiliyapa yumbay llagtangunapi tiyagkunam rikashqallapana
Dyusmanda shamuq Washadurta. Chay Sabulun lugarpi tiyagkuna, chay Nip-
tali lugarpi tiyagkuna, chay ancha atun qoch'apa manyambi tiyagkuna, chay
rriyu Jurdamba ladungunapi tiyagkuna, isrraylinukuna, mana isrraylinu kagku-
napismi Washadurtaqa rikashqallapana.

16 Chay uchayugkuna tutayagpishina kawsagkunagam suq atun michatashina
rikashqallapa. Chaqa Washadurninchiqqam paykunata uchangunamanda
washashqana, nishpa.*

17 Chay Kapirnawun llaqtaman rishpa tiyaqmi, Jisusqa yach'achikuykarqan:

—Dyusqam ch'ayamuykanna qamkunaman, shumagqta kamachikunambaq. Chayri
uchaykillapata dijashpa, paytana shumagqta ch'ayachiyllapa, nishpa.

Jisusmi ch'usku runakunata qayarqan, paywanna purinanllapa
(Mk 1.16-20; Lk 5.1-11)

18 Jisusqam Galiliya Atun Qoch'apa manyanda riykashpa, ishkay runa masapura
kaqta rikargan. Suqgam Simun Pidru shutiq. Suggqam Andris shutiq. Payku-
naqam atarrayanllapata yakuman wichuykarganllapa, piskaduta piskanambaqllapa.
19 Paykuna chayshina ruraykaptingam, Jisusqa nirgan:

—Shamuyllapa nogawan purinayki. Qamkunagam yach'angina piskadukunata
piskayta. Nogagam rini yach'achishuqllapa, runakunatana maskashpa,
yach'achinaykillapa, noqapi kriyinanllapa, nishpa.

20 Chayshina niptinmi, chay uras paykunagqa, atarrayanllapata dijashpa, Jisuswanna
rirqanllapa.

21 Riykashpa, ashla wagsitupiqam Sibidiyupa ishkay churingunatapis rikarqan.
Sugmi shutirqgan Jakubu. Masangam shutirqan Jwan. Paykunam taytan Sibidiyuwan

* 4:7 Deuteronomio 6.16 * 4:10 Deuteronomio 6.13 * 4:16 Isaias9.1-2

chay yakupa manyambi yakupi puriq barkumbi atarrayangunata rrimindaykarqgan-
llapa. Piru Jisus chayshina qayaptinqam, 22 chay uras das barkunmanda ishkishpa,
taytanda chaypi dijashpa, Jisuswanna rirqanllapa.

Jisusmi achka runakunata yach'achirqan
(Lk6.17-19)

23 TJisusmi Galiliyapa tukuy llaqtangunaman, Kkasiriyungunaman rirqgan
yach'achikuq. Kada llagtaman ch'ayashpagam, sinaguga wasiman rishpa, Dyuspa
shumaq nutisyanda yach'achikushpa nirgan:

—Tayta Dyusmi dasna rin shamuq, shumaqta kamachikunambagq, nishpa.

Tukuy laya nanaywan kagkunatapismi kach'akachirgan. 24 Chaymi Jisuspa faman-
daga yach'arqanllapa prubinsya Siryapa tukuy lugarningunapi: Jisusqash qeshyaqku-
nata kach'akachiykan, nishpa. Chaymi chay siryanukunaqa Jisusman apamurgan-
llapa tukuy laya nanaywan padisiykagkunata, dyablupa ispiritunwan purigkunata,
atakiwan padisigkunata, wafiushqashina kwirpuyugkunata. Chaypim Jisusqa yumbayta
kach'akachirgan. 25 Chaymi ancha achka runakuna, warmikuna shamurqganllapa pru-
binsya Galiliyamanda, prubinsya Dikapulismanda, Jirusalin llagtamanda, prubinsya
Judiyamanda, rriyu Jurdamba waq ladunmanda, Jisusta uyanambaqllapa. [Nuta: Chay
shutin “Dikapulismi” munan niyta: Dyis llaqtakunapa prubinsyan, nishpa.]

)

Jisusmiyach'achikurqan suq lumapi

1 Chay achka ch'ayamugkunata rikashpam, Jisusqa suq lumaman rishpa,
tiyashpa, paykunata yach'achirqan. Chaymi payman shamugkunaqa chay punta
yach'akugningunawan Jisuspa rridurninman tandakarqanllapa. 2 Chaypim Jisusqa
kayshina yach'achikurqgan:

Kayshina kawsagkunatam Dyusqa rin yanapaq
(Lk 6.20-23)

3 —Tayta Dyusta nisitagkunar kushikunqallapa. Chaqa Dyus allita kamachikushpa,
paykunata shumagqta rin ch'askiq, paywanna kawsananllapa.

4’Waqaqgkunar kushikungqallapa. Chaga Dyusmi paykunataqga rin kunswilaq.

5Umildi shunqoyugkunar kushikungallapa. Chaga Tayta Dyus kay mundupi shu-
magqta kamachikuptinmi, paykunapis paywan pulla rinllapa kamachikug.

6’Dyusta ancha munaq kasugkunar kushikunqgallapa. Chaga Dyusmi paykunataqa
ancha rin yanapaq, pay nishqanda allita kasushpa kawsananllapa.

7’Runa masinda llakipagkunar kushikungallapa. Chaqa paykuna llakipashganshi-
nam Taytanchiq Dyuspis paykunata rin llakipag.

8’Limpyu shunqoyugkunar kushikungallapa. Chaga Dyuswanmi rinllapa kawsag.

9’Sugkunata alliyachigkunar kushikungallapa. Chaqa paykunapagmi Dyusqga ninqa:
“Kaykunam wambraykunaqga”, nishpa.

10°Qesachadukunapisri kushikungallapa. Chaqa paykunagqam Dyus munashganda
rurashqanrayku padisiykanllapa. Chaymi Tayta Dyusqa shumaqta kamachikushpa,
paykunata rin washaq, paywan kawsananllapa.

11-12°Chayri nogapi yuyakushqaykirayku musyashushpa, qgamkunata gesachashupt-
inqa, kushikuyllapa. Yangakunata rimashuptinllapaqa, masta kushikuyllapa. Chaqa
Dyusmi ancha allin primyuykita syilupi rin qoshugllapa. Chay gesachadu kashqayk-
ishina Dyuspaq chay unay rimagkunapis gesachadu karqanllapa.

Jisusta kasugkunam kach'ishina, michashina
(Mk 9.50; Lk 14.34-35)
13 Jisukristuqam nirqambis:

—Kay mundupi kawsashpagqam, gamkunaqga kach'ishina kangillapa. Piru kach'i
lambaqgyaptingam, manana atinchu kach'ipaq tikrakaytagqa. Chaymi chay mana baliq
kach'itaqa wichukunchigna. Chaypinam runakuna sarrun, ;manachu?

14’Qamkunagam kay mundupi tiyagkunapagqa michashinapis kangillapa, paykuna
Dyusman ch'ayananllapaga. @ Chaymi allita kawsaptikillapa, suq michatashina
das rikashungillapa, suq llaqta qaqap sawambi kaqta das rikashqganllapashina.
15 Chayshinallam suq michata syindishpa, mana kajumba waranmanga ruranchiqchu.
Ashwanmi altupi ruranchiqqa, chay wasipi yumbay kaqta achikchawananchiq,
¢manachu? 16 Qamkunapisri michashina kashpa, allitalla rurashpa kawsayllapa.
Chayshina allita ruraptikillapam, chay rikashugkuna alabanqgallapa Taytanchiq
Dyusta.

Jisusmi nirqan, Dyus kamachikushqanda kasunanchiq

17Tisusgam kayshinapis yach'achikurgan:

—Kinsapch'i wakinniki yuyangillapa:  Jisukristum rin chingachiq Muysis
kamachikushqanda, Dyuspaq chay suq rimaqgkuna kamachikushqanda, nishpa.
Amakish chayshinaqa yuyangillapachu. Manam chingachiqchu shamushqgaqga kani.
Ashwanmi shamushqgaqa kani, tukuy ima nishqanda kumpliq. 18 Alliptam niykillapa,
Dyuspa Santu Librumbi kaq liyningunagam mana nimapis rinllapachu chingaq, kay
pachawan syilu ushyakanangaman. Chay liyningunamandagqam mana rinchu chingaq
ni suq litra ni suq puntitupis, tukuy ima nishqan kumplinangaman. 19 Chaga Dyuspa
yumbay liyningunam ancha balin. Chayri yumbay chay liyningunata kasushunllapa.
Chaymi suq runa suq taksha liysituta mana kasushpachu, sugkunatapis animachiptin
ama kasunanllapaqga, Dyuspaqgga mana nimapis balinchu. Taytanchiq Dyus shumagqta
kamachiwaptinchigqam, chay laya uchayuqqa mana nimapaqpis rinchu baliq. Piru
suq runa ichu suqg warmi Dyus nishqanda allita kasushpa, sugkunata kasunambaq
yach'achishpaqam, syilupiqga ancha rinllapa baliq. 20 Chaymi ancha klaruta niykillapa,
Tayta Dyus munashqandar tukuy shunqo rurayllapa. Chaqa mayqanniki chay farisiyu
duktrinayugshina ichu Muysispa liyningunata chay yach'achikuq runakunashina Dyus
munashqganda ashlitatalla rurashpagam, ringillapa chingaq. Piru paykunamanda mas
allita Dyusta kasuptikillapagam, payqa rin washashuqllapa, shumagqta kamachikuptin,
paywan kawsanaykillapa.

Jisusmi nirqan, ama pifiakunanchiq
(Lk 12.57-59)

217isusqam nirqambis:

—Qamkunagam vyach'angillapa chay unay agwiluykikunata Tayta Dyus
kamachishqanda: “Ama pitapis wanchiychu. Mayqgan wanchikuggam dimandadu
rin kag, juyiskuna sintinsyashpa kastigananllapa”, nishpa. 22 Piru kananqam nogaqa
niykillapa, runa masikipaq pifiakushpagam, uchayuq kangi. Chaymi sintinsyadu ringi
kaq. Chayshinallam suq runata musyashpapis, ancha kastigadu ringi kaq chay Mas
Kamachikuq Tandakaq Juyiskunapa fiawpambi. Runa masikita: “Ancha tuntum kangi”
nishpagam, ancha kastigadu ringi kaq infyirnupa ninambi.

23’Chayri ufrindaykita apashpa pata altarman Dyusta aduranaykiqa, piru yuyashpa:
Suq runa masiytam pifiachishqa kani, nishpaqa, 24 amaraq ufrindaykita qoychu. Ash-
wanri chay uraslla pata altarpa fiawpambi ufrindaykita dijashpa, kutishpa chay runa

{nasikiman, paywan allichay. Chayshina allichashparaqmi, atingi ufrindaykita qoy-
aqa.

25’Chayshina suq runata mana allita ruraptiki, juyisman riykaptin dimandashuqqa,
payman das rishpa, fiambilla allichay, amana dimandashunambaq. Mana chayta ru-
raptikikish, apashungiman juyisman. Chaykish juyisqa kach'ashungiman suldaduku-
naman karsilachishunan. 26 jAlliptam niykillapa, karsilmandagam mana ringichu
llugshiq, tukuy ima dibirashqaykita payta pagaranaykikaman!

Jisusmi nirqan: “Sugpa warminda ama munakuychu”, nishpa

27Tisusqam nirgambis:

—Qamkunagam uyakushqallapa kangi unay tyimpupi kayshina kamachikushqganda:
“Suq runapa warminwan ama pufiuyllapachu”, niqta.* 28 Piru kanangam
noqaqa kaytapis niykillapa, maygan runa chapashpa sugpa warminda, paywan
pufiunambaqgqam ancha uchayuqna. Chaqa chayshina shunqombilla yuyashpaqam,
alabis pufiuykanmanshinana chay warmiwanga.

29°Chayri ama nima laya uchata ruraychu. Piru chay allin ladu fiawiki inkitashuptin
uchata ruranaykiqa, surqoshpa wichukuy. Mas allim suq parti kwirpuykilla chin-
ganambaq, ama yumbay kwirpuykita infyirnuman wichukunambagq. 30 Chayshinallar
chay allin ladu makiki ancha gqawch'u kaptin uchata ruranambaqpis, kuchushpa
wichukuy. Mas allim suq parti kwirpuykilla chinganambaq, ama yumbay kwirpuykita
infyirnuman wichukunambag.

Jisusmi nirqan: “Rrispitu warmikimanda ama akrakaychu”, nishpa

(Mt 19.9; Mk 10.11-12; Lk 16.18)

31’Unaygam nirganllapapis: “Maygan runa warminmanda akrakaqqa, suq duku-
mintuta qonga, amana warmin kanambaq”, nishpa. 32 Piru kanangam noqaqa niyKkil-
lapa, suq runa warminmanda akrakashpa, ancha uchayugna. Piru mayqan warmi
runanda traysyunda rurashpa, suq runawan kaptinllam, qosanga atin akrakaytaqa.
Managa manam balinchu warminda gatinanga. Chaqa chay gatishqa warmiqa
suq runawan kashpam, uchatana ruranman. Piru chay punta runan qatishpam,
chay uchataqa rurachinman. Kanan chay qatishqa warmita mayqgan tandaqpismi
uchayuqna.

Jisusmi nirqan, ama jurashpa rimananchiq

33 "Unay liykunagam agwiluykikunata kayshinapis nirqan: “Amakish yanqata ri-
mashpaqa: ‘purdyusitu’ ningichu. Imata Tayta Dyuspa fiawpambi ufrisikushpa, ‘pur-
dyusitu’ nishpaqa, allipta kumpliy. Amakish llullakungichu”, nishpa, ¢manachu? 34 Piru
kanangam noqaqa niykillapa, amar nimapaqpis “purdyusitu” nishpaqa, juraylla-
pachu. Amakish Dyuspa tiyanan syiluta myintashpaqa jurangillapachu. 35 Amakish
kay pacha allpata myintashpaqa jurangillapachu. Chaqga kay pacha allpagam Dyuspa
ch'akin sarrukushqan lugar. Amakish ni Dyus akrashqan Jirusalin llaqtata myintash-
paga jurangillapachu. 36 Amakish ni umaykita myintashpa jurangillapachu. Chaqa
Dyusllam rurashqa umaykitagqa. Qamgam mana ni suq aqchaykita atingichu yuraqy-
achiyta ni yanayachiyta. 37 Chayri ama jurayllapachu. Ashwan imatapis ufrisikush-
paga kumpliy. Chaqa qamkuna jurashpa ufrisikuptikiqgam, dyablu chayshinaqga ri-
machishungillapa.

Jisusmi nirqan, ama pitapis bingananchiq

(Lk 6.29-30)

38’Unay nishganllapatapismi uyashqallapa kangi: “Mayqan runa masinda suq ladu
Nawinda sarkuyachiptinga, chayshinalla paytapis dimandashpa, suq ladu fiawindalla
sarkuyachinqa. Mayqgan runa masinda suq kirunda surqoptinga, dimandashpa,

chayshinalla paytapis suq kirundalla surqongallapa”, nishpa.” 39 Piru kanangam

* 5:27 £x0d020.14  5:38 Exodo 21.24

noqgaqa niykillapa, suq malutaga ama bingayllapachu. Ashwan kayshina rurayl-
lapa: Mayqan allin ladu qaqgllaykipi takashuptinga, tikrakay, chay suq ladu qaql-
laykipipis maqashunambaq. 40 Ichu mayqgan dimandashushpa munaptin kush-
mayKkita qoch'ishuytaqga, punchuykitapis dijay apanambaq. 4! Maygan qamkunata
kamachishuptin, trastinda suq kilumitru y midyukaman apanaykipaqqa, kimsa ki-
lumitrukaman apay. 42 Mayqan imata mafiashuptimbis, qoy. Mayqan pristanayki
munaqtaqa, ama fyirusyashpachu, pristay ima munashqganda, nishpa.

Jisusmiyach'achikurqan, kuntrawaqninchiqta kuyananchiq
(Lk 6.27-28, 32-36)

43 Jisusqam kayshinapis nirqgan:

—Unay nishqanllapatam kayshina yach'akushqallapa kangi: “Kuyashugkunata
kuyay. Kuntrashugkunataqga ch'iqniy”, nishpa, ¢manachu? 44 Piru kanangam
chaypaqqga niykillapa, kuntrashugkunata kuyayllapa. Maldisyashugkunapaq Dyus-
man mafhakuyllapa, paykunata yanapanambaq. Ch'ignishugkunata allita rurayllapa.
Musyashushpa, gqesachashugkunapaq Dyusman mafiakuyllapa, paykunata tukuy imapi
yanapanambag. 45 Chaqga chay Taytaykillapa Dyusmi ancha allin yumbaywan. Chaymi
rupayta llugshichin, tamyachikun yumbay allingunapaq, malukunapaqpis. Chayri
gamkunapis yumbaywan shumaqta kawsayllapa, chay rikashugkuna ninambaq:
“Waq kriyigkunagam allipta Dyuspa wambranguna”, nishpa. 46 Chaga kuyashuqku-
natalla kuyashpagam, mana ancha allitaqa ruraykangillapachu. Chaymi chay layata
ruraqqga ¢ima laya pagutaraq Dyusmandaqa rinllapa ch'askiq? Chaqga chay uchayuq
kuntribusyunda kubrakugkunapismi chayshina kuyaq masingunatalla kuyanllapa,
¢manachu? 47 Chayri qamkunaqa uyawayllapa, kriyiq masikikunatalla napaykush-
paqam, chay uchayuq runakunamandaqga mana mas allitachu ruraykangillapa. Chaqa
chayshina kuyashpaqam, Dyuspi chay mana kriyigkunashinalla kawsaykangillapa.
Chayshinallam chay mana kriyigkunaqa kuyagkunatalla shumaqta napaykunllapa.
48 Chayri allita uyawayllapa: Taytaykillapa Dyusqam ancha allin kashpa, mana nima
maluta ruranchu. Chayri qamkunapis Dyusshina kawsayllapa, ama nima maluta
rurashpachu.

6

Sugkunata yanapashun, piru ama alabadu kananchiq

1Jisusqam kayshinapis yach'achikurqan:

—Ima allikunata rurashpaqga, ama rurayllapachu, runakuna rikashushpa alabashu-
nambaq. Alabadu kaptikillapagam, Tayta Dyusqa mana goshungallapachu primyuyk-
itaqa. 2 Chayri pubrisitukunata yanapashpaqa, ama pitapis parlachiychu: “Kayshinam
nogaga yanapakuni”, nishpaqa, Dyusta chay shiminwanlla kasugkunashinaqa. Chaqa
chay shiminwanlla kasukugkunaqam pita imanllapata qoshpaqa, sinaguga wasipi,
kallikunapi yanapakushganda rimanllapa, uyagkuna paykunata alabananllapa. Piru
alliptam niykillapa, paykunagam chayshina alabadukuna kashpaqa, manana Dyus-
mandaqa nimatapis rinllapachu ch'askiq. 3 Chayri ufrindaykita qoptikiqa, ama ni mas
kuyashgayki yanasuyki (yanasayki) yach'anqachu. 4 Chayshina pakashpa qoptikigam,
Taytanchiq Dyus rikashuqlla ufrindaykipaqqa yach'anqaqa. Chaymi payqga yumbaypa
Nawpambi primyuykitaqa rin qoshug.

Tayta Dyuswan kayshina parlashun
(Lk11.2-4)
> Jisusgam nirqambis:
—Amar chay shiminwanlla kasukugshinaqa Tayta Dyusmanga mafiakuyllapachu.
Chaqga paykunagam ancha gustanllapa shayashpa sinaguga wasikunapi, kallikunapa

iskinangunapi Dyusman mafiakuyta, sugkuna rikanambaq. Piru alliptam niykillapa,

paykunagam chayshina kay bidapi alabashqakuna kashpaga, Dyusmandaqa mana

nima primyuta rinllapachu ch'askiq. 6 Chayri gamkunaga ama paykunashinaqga kaylla-

pachu. Ashwanri Dyusman munashpa mafiakuytaqa, uku wasikiman yaykushpa, pun-

guykita kirpashpa, sapalaykilla Dyusman mafiakuy. Chayshina mafiakuptikigam, Tayta

Dyuslla uyashushpa, suq shumaq primyuta , yumbaypa fiawpambi, rin qoshuqllapa.

7’Piru Dyusman mafiakunaykillapaqa, ama kutin kutinqa rimayllapachu Dyuspi mana

kriyigkunashinaqa. Chaga paykunagqam kutin kutin ancha mafiakunllapa dyusningu-

naman, yuyashpa: Achkata rimashpa mafakuptiymi, dyusniykuna rinllapa uyawag,

nishpa. & Amar paykunashinaqga kayllapachu. Chaqa Taytanchiq Dyusqam manaraq

ni mafiakuptiki, yach'anna imam faltashungi, nishpa. 9 Chayri kayshina Tayta Dyusman

manakuyllapa:

Taytanchiq Dyusitu syilupi kaq, gamllam ancha santu, mana nima uchayugchu kangi.
Chaymi ancha balin, yumbay runa, warmi gamtalla alabashunanllapa.

10 Shamuyri, gamna yumbayta shumaqta kamachinayki. Qam munashqaykitar yum-
bay runa warmi kay pachapi ruranqgallapa, anaq syilupi ruragkunashina.

11 Taytitu, tukuy diyapaqri mikunitayta qowayllapa.

12 Mana allita rurashqgaytapisri pirdunawayllapa, nogaykuna waq mana alli ru-
rawagkunata pirdunashqgayshina.

13 Dyablu munaptin tyintawaytapisri, ama dijaychu uchata rurachiwananqa. Ash-
wanri tukuy chay mana allikunamanda washawayllapa.

.Tukuy imar gqamtalla kasushunga. Chaga qamllam ancha pudirniyuqqa kangi. Qaml-
lam ancha shumagqtaqa llipyangi. Chayshinallar tukuy tyimpu kanga,, nishpa.

14 ’Chayri yumbay dafiachishugkunata pirdunayllapa. Chaga mayqan runa ichu

warmi mana allita rurashuptin, gamkuna pirdunaptikigam, syilupi kaq Tayta Dyuspis

uchaykimandarin pirdunashug. 15Piru paykunata mana pirdunaptikiqam, Taytanchiq

Dyuspis mana rinchu pirdunashugllapa.

Jisusmi nirqan, runakunapa fiawpambiga ama ayunananchiq

16Jisusgam kayshinapis yach'achikurgan:

—Ayunashpaqa, ama rurayllapachu Dyusta shiminwanlla kasugkunashinaqa. Chaqa
paykunagam ayunashpaqa, llakigkunashina tukunllapa, rikagkuna ninanllapa:
“Rikay, akakaw, ayunaykanllapam”, nishpa. Piru allita uyawayllapa: chay
shiminwanlla kasukugkunapaq chayshina niptinllapagam, Dyusmandaga mana nima
primyunda rinllapachu ch'askiq. 17 Chayraykur qamkuna ayunashpaqa, gaqllaykita
mayllashpa, shumaqta faqchakuyllapa, 18 rikashugkuna ama yach'anambaq: Chay
runam ayunaykan, nishpa. Chayshina ruraptikillapagam, Tayta Dyuslla yach'anqa.
Chaymi payqga primyuyKkita , yumbaypa flawpambi, rin qoshug.

Dyusta kasushpaqam, syilupi tukuy imayuq rinchiq kaq
(Lk 12.33-34)

19Jisusqam nirqambis:

—Amar llakiyllapachu, kay mundupi tukuy imayuq kanaykiga. Chaqa kay
mundupiqam pulillakuna chay kusasnikikunata rin kush'’kuq. Wakin kusasnikiqam
rin muqosuyaq. Wakindagam ladrunguna rin apaq. 20 Chay kusaskunamandaqa
ashwan mushuq bidapaq syilupi ancha yuyayllapa. Chaqga wagpigam mana nima
pulillaga kanchu, imatapis kush'’kunanllapagqa. Manam nimapis rinchu muqosuyaq,
ni ladrunguna kanchu apananllapaqga. 2! Chayri allita yuyayllapa, tukuy imaykiwan
Dyuspaq trabajanayki. Chayshina trabajashpaqam, Dyuspilla ringillapa yuyakug;
mananam kusasnikipiqa.

Dyuspi allita yuyakushpaqam, allin fiawiyugshina kanchiqllapa
(Lk 11.34-36)

22Tisusqam kayshinapis yach'achikurgan:

—Nawinchiqgam kwirpunchigpa michanshina. Chaymi ancha yanapawanchiq allita
rikakushpa, yach'ananchiq: ¢Maymanmi rini? nishpa. Chayshinallam Dyuspis suq
michashina paypi kriyigkunapaqqga. Chaqa paymi yanapawanchiq, yach'ananchiq:
¢Imam alli? ¢Imam mana allichu? nishpa. 23 Piru Dyusmanda akrakashpagam, tu-
tayaqpishina puriykanchiq. Chaymi mana nimatapis rinchigchu intyindiq Dyuspaqqa.

¢Mayganmi mas balin: Dyus ichu gellay?
(Lk16.13)
24’Manam pipis atinchuishkay patrunda kasuytaga. Chaqa ishkay patrunniyuq kash-
pagam, suq patrunninda ch'ignishpa, suqta masta kuyanman. Chaymandaqam suqta
manana kasushpachu, suqtana masta kasurinman. Chayshinallam noganchiqkunapis
mana atinchiqchu Dyusta gellaytapis pullata kasuytaqa.

Dyusmi kwidan paypi yuyakuqgkunata
(Lk 12.22-31)

25Jisusgam nirqambis:

—Nogagam niykillapa, ama llakiyllapachu: ¢Imataraq mikushaq? ¢Imataraq up-
yashaq kawsanaypaqqa? ¢Imataraq rurakushaq? nishpallapaqa. Ima, ¢manachu
yach'angillapa, Taytanchiq Dyusmi bidaykita qoshushqanshina, mikunaykitapis rin
qoshuq kawsanaykipaq, nishpaga? Ima ¢manachu yach'angillapa, paymi kwirpuykil-
lapata rurashganshina rin yanapashugllapa mudanayuqpis kanaykillapa, nishpaqa?
26 Pishqokunata chapashpa, allita yuyayllapa: Paykunagam mana tarpukunllapachu,
ni kusichakunllapachu, ni trujakunapi granukunata tandanllapachu. Piru Tayta Dyus
paykunata mantyinin. Dyuspagqgam gamkunaqga masta balingillapa chay pishqokuna-
mandaga. 27 May4, ancha munashpa masta wiflaytaqa, ¢atingimanchu midyu mitru masta
wiflayta? Mandm. Chaymi niykillapa, ama chayshinaqa llakiyllapachu, nishpa.

28 '"Mudanaykipaqpis ¢imaraykutaq llakingillapaqa? Yuyayllapa chay liryu tuktuku-
napi. Chaykunagam mana trabajanllapachu, ni puchkakunllapachu. 29 Piru allip-
tam niykillapa, chay ancha kapuq gubyirnu Salumungam maychika ancha shumaqta
mudakushpapis, mana chay tuktukunashinaga mudakurqanchu. 30 Yuyayllapapis
gewakunapaq. Chaykunagam suq tyimpupaglla kawsan. Chaymanda limpu chakipt-
ingam, rupachinapagna balin. Chayshina mana duragkuna kaptimbismi, Dyusqa
ancha shumaq munaypaqta mudachin. Piru gamkunagam chay gewakunamandaqa
Dyuspaqga masta balingillapa. ¢Ima manachu yuyakungillapa Dyuspiqa? Paygam
chay tuktukunamandaga ashwan mas shumaqta qamkunataqga rin kwidashugqllapa.
31 Chaymi niykillapa, ama llakiyllapachu: ¢Imataraq mikushun? ¢Imataraq upyashun?
¢Imataraq rurakushun? nishpaqa. 32 Dyuspi mana yuyakugkunallam chay layapaqqga
llakinllapa. Piru qamkunaqgar ama paykunashinaqa kayllapachu. Chaqa Taytanchiq
Dyusmi allita yach'an imam faltashungillapa, nishpaqga. 33 Chayri chay tukuy imapaq
llakinaykimandaqa, ashwan ancha munayllapa Dyus munashganda rurayta, paylla
ancha allin kamachikugniki kanambaq. Chayshina Dyus munashganda ruraptikiqam,
payqa ima nisitashqaykita rin qoshugllapa. 34 Chayri ama llakiyllapachu: ¢Qayaqa
imaraq pasawanga? nishpaqga. Kanan kaqtalla allichayllapa. Qaya ima pasashuptin,
qayaraq allichayllapa.

7

Sugkunata ama jusgashunllapachu
(Lk 6.37-38,41-42)

1Jisusqam nirqambis:

—Runa masikitaga ama jusgayllapachu, gamkunatapis Dyus ama jusgashunambag.
2 Chaga sugkunata jusgaptikiqam, gamkunatapis Dyusqa chayshinalla rin jusgashuql-
lapa. 3 Qamkuna mas uchayugkunaga ama jusgayllapachu kriyiq masikita, ashla
uchata ruraptinga. Chaqa jusgashpaqam, paypa flawimbi ugshitatashina rikangi. Piru
manam rikangichu qamba fawikipi suq bigatashinaqa. 4 Chayshina gqamba kikin
Nawikipi suq biga kaptinga, ¢imashinataq Kkriyiq masikita atingi niyta: “Dijaway chay
fiawikimanda chay ugshitata surqonaypaq”, nishpaqa? 5 jA, shimikiwanlla kasukuq!
iQambagam kan grasyayki, sugkunata jusganayki! Chayshina kanaykimandaqga puntata
gamba fawikimandaraq chay bigatashina surqoy. Chaymanda allita rikakushparag,
atingiman surqoyta chay ugshitatashina kriyiq masikipa fiawinmanda.

Dyusta asipagkunataqa ama yach'achishunllapachu

6Jisusqam kayshinapis yach'achikurqgan:

—Ancha santu Tayta Dyusta asipagkunataga ama yach'achiyllapachu. Chaqga payku-
nakish saqra allqo kanikugkunashina ancha dafiachishungiman. Chay yach'akushqayki
nutisyaqam ancha baliq ch'aniyuq perlaskunashina. Piru Dyusta asipagkunagam
chay shumaq nutisyataqga mana munanllapachu uyayta. Chaga paykunagam kuchiku-
nashina sarruykan chay llipyaq perlasshina nutisyataqa.

Ama shaykushpachu, Dyusman marfiakushun
(Lk 11.9-13;6.31)

7Jisusqam kayshinapis yach'achikurqan:

—Dyusman (mana shaykuq) mafakuyllapa. Chaqa qamkuna chayshina
mafiakuptikiqgam, payqa rin qoshugllapa. Nisitashqaykita maskashpaqam, Dyusmanda
ringillapa ch'askiq. Chaqa payman mafakushpagam, pungumbi qayakuykangishina,
yanapashunambaq. Chayshina (mana shaykuq) qayakuptikigam, Tayta Dyusqa rin
yanapashugq. 8 Chaymi mafiakugga paymanda ch'askin; ima nisitashqanda maskaqgam
paypiqa tarin; chay pungumbishina gqayakuggam ukuman yaykun.

97:Suq wambrayki tandata mafiashuptinchu, suq rumita qongiman? Mandm. 10 ;ichu
suq piskaduta mafiashuptinga, suq kulibrata qongiman? Mandm. 11 Chaga qamkuna
malukuna kashpapismi, yach'angillapa wambraykillapata allin kusaskunata qoyta.
Piru Taytanchiq Dyusqam qamkunamandaqa mas allin. jChaymi payman yumbay
marfiakuqgtaqa ancha rin yanapaq!

12’Qamkunagqam munangi, sugkuna allita rurashunambagq. Chayshina munashpaqa,
ashwan qamkuna allita ruray paykunata. Chayshina rurashpaqam, ringi kumpliq
Muysis kamachikushganda, Dyuspaq rimagkuna yach'achikushqandapis.

Jisukristum suq kumparasyunda rurarqan kich'ki punguwan
(Lk13.24)

13-14Jisusqam kayshinapis yach'achikurqan:

—Kay bidapigam kan ishkay pungu, ishkay fian. Suq pungu, suq fianqgam ancha anchu,
mana nima trabajuschu yaykunanchiq. Chaymi ancha achka runakuna, warmikuna
chay punguta, chay fianda riykanllapa. Piru chay anchu fianmi rin apashuqllapa
infyirnuman, chaypi ushyakanaykillapa.

Kambismi suq pungu, suq fian ancha kich'ki ancha trabajus yaykunanchiq. Chayri
allita yuyashpa, chay kich'ki punguta yaykushpa, chay kich'ki fianda riy. Chaqa
wakingunallam chay kich'ki punguta chay kich'ki fianda maskashpa tarinllapa, mushuq
bidaman ch'ayananllapa, tukuy tyimpu kawsananllapa.

Runakuna rurashqanda rikashpa, yach'ashun: Allin runa ichu malu, nishpa
(Lk 6.43-44)
15Jisusqam kayshinapis yach'achikurqan:

—Kwidakayllapa Dyuspaq rimaq tukugkunamanda. Chaqga paykunagam rinllapa
niq: “Noqaykunam Dyuspaq allip rimagkuna kanillapa”, nishpa. Piru shungonllapa-
piqam chay lubu (ichu chay surru) wishata mikugkunashina rinllapa kaq. Chayri allita
kwidakayllapa yumbay chay mana baliq yach'achikugmanda, gamkunata ama pan-
dachishunanllapa. 16 Kayshinam paykunataqa atingillapa rigsiyta: Dyuspaqchu allipta
yach'achikun ichu mana, nishpaqa. Allita rurashpa kawsaptinllapaqam, ringillapa
yach'aq: Alliptam Dyuspaq yach'achikunllapa, nishpa. Piru chay llullakugkunagam
mana baliq yurakunashina. Chaqga kashakunamandagam mana tandanchiqchu
ubaskunata ichu iguskunata. 17 Yumbay allin yuraqam allindalla puqon. Piru chay
mana baliq yurapa pugoyningam mana balinchu mikunapaqqa. 18 Chaqa chay allin
yurakunagam mana atinllapachu mana baliqta puqoytaqa. Chayshinallam chay mana
allin yurakunapis maychikapis mana atinllapachu allinda puqoytaqa. 19 Chaymi
yumbay chay mana allinda puqoq yurakunataqa kuchushpa wichukunllapa ninaman.
Chayshinallam Tayta Dyusqa rin ruraq chay llullakugkunataqa. 20 Chaymi niykillapa,
chay llullakugkunatagam atingillapa rigsiyta, ima laya kashqganllapata, allita ichu
mana allita ruraptinllapa, nishpa.

Dyusta mana kasugkunatam Jisusqa rin niq: “Manam riqsiykichu”, nishpa
(Lk 13.25-27)

21Tisusqam kayshinapis yach'achikurgan:

—Yumbay niwaqgkuna: “Kamachikuq Sifiursitu, Kamachikuq Sifiursitu”, nishpagam,
mana rinllapachu yaykuq syilumanga. Chaqa Taytay Dyus nishgandagam mana
kasushqallapachu. Piru Taytay Dyusta kasugkunam paywan, nogawan rinllapa
kawsaqqa. 22 Chaymi chay jwisyu diyapiqa achka rinllapa niwaq: “jKamachikuq
Sifiursitu, Kamachikuq Sifiursitu, qamba shutikita myintashpam yach'achikurqayllapa!
iShutikita myintashpam, dyablukunata qatirqayllapa! jShutikita myintashpam, achka
milagrukunata rurarqayllapa!” nishpa. 23 Chayshina niwaptinllapaqam, noqaqa rini
niq: “Manam nunka rigsishushqallapachu kani. Qamkuna mana alli ruragkunaqa
akrakayllapa nogamanda.”

Runakunapa bidanllapam ishkay laya wasishina
(Mk 1.22; Lk 6.47-49)

24 "Kay nishqgayta kasuggam suq ancha yach'ayniyuq runashina. Chay
yach'ayniyugqam wasinda rurarqan kaskajupa sawambi. 25 Chaymandagam ancha
tamyaptin, rriyukuna undaptin, ancha jwirti wayraptinga, chay yach'ayniyuqpa
wasinqa mana bulakarqanchu, ancha allin simyintuyuq kashqanrayku. 26 Piru
kay nishqayta mana kasuqgam suq tuntu runa aqokunap sawambi wasikugshina.
27 Chaymandagam ancha tamyaptin, rriyukuna undaptin, ancha jwirtita wayraptin,
chay tuntupa wasinga limpu bulakarqgan.

28 Chaykunata Jisus yach'achikuptingam, chay uyagkunaqa ancha ispantashqgata
yuyarqanllapa: Jisusqam ancha yach'ayniyuq, nishpa. 29 Chaqa Jisusqam ancha
yach'ayniyuq kamachikuq kashpa, mana yach'achikugchu Muysispa liyningunata
yach'achikugkunashina.

8

Jisusmi suq ismuykaq kwirpuyuq runata kach'akachirqan
(Mk 1.40-45; Lk 5.12-16)
1 Chay lumamanda Jisus uraman riptinmi, ancha achka runakuna, warmikuna
ikinda rirgqanllapa. 2 Chaypim suq runa ismuykaq kwirpuyuq shamushpa, fiawpambi
qongorikushpa, nirqan:

—Kamachikuq taytitu, yanapawayri. Chaga qamqgam munashpa kay geshyayniy-
mandaga das atingi kach'akachiwayta, nishpa.

3 Chaymi Jisusga chay millanaypaq runapa sawanman makinda rurashpa nirqan:

—Munanim kach'akachishuyta. Kanalitan kach'akay, nishpa.

Chayshina niptinllam, chay geshyayqa limpu chingarqan.

4 Chaymi Jisusqa nirqan:

—Amakish pitapis nimata ningichu “Kayshinam kach'akachiwargan”, nishpaqa.
Ashwan kuramanlla riy, pay rikashushpa nishunambaq: “Kach'akashqanam kangi”,
nishpa. Chaymandaqa apay ufrindaykita Muysis kamachikushqanshina, yumbay
yach'ananllapa: Chay runagam kach'akashqana, nishpa.

Jisusmi suq kamachikugq suldadupa kriyadunda kach'akachirqan
(Lk7.1-10)

> Jisus ch'ayaptin Kapirnawun llagtamanmi, payman shamurqgan suq suldadu rru-
manu. Paymi achka suldadukunapa kamachikuqnin kargqan. Chay kamachikuq
suldadupa suq ancha kuyashqan kriyadunmi geshyaq karqan. Chaymi chay suldaduqa
gemikashpa, Jisusta kayshina rrugarqan:

6 —_Kamachikuq Taytitu, kriyaduymi wasiypi ancha geshyaq kamapi. Mananam
atinchu kuyuyta. Kanan nanaywanmi ancha padisin, nishpa.

7Chaymi Jisusqa nirqgan:

—Rishaqri kach'akachiq, nishpa.

8 Chaymi chay kamachikuq suldaduga nirqan:

—Kamachikuq Taytitu, gamkuna isrraylinukuna ningillapa: Manam balinchu suq is-
rraylinu yaykunambaq suq furastiru runapa wasinman, nishpa. Ancha pudirniyugmi
kangi. Chayri kamachikuylla, chay kriyaduy kach'akanambaqgqga. Chayshinallam
kach'akanga. 9 Chaga noqapismi kamachiwagkunata kasuni. Chayshinallam sul-
daduykunapis ima nishqayta kasuwanllapa. Suqninda “riy”, niptiygam, rin. Suqta
“shamuy”, niptiygam, shamun. Kriyaduykunata “kayta ruray”, niptiygam, ruran.
Chaymi yach'ani: Rimaptikillam, kriyaduyqa das rin kach'akaq, nishpa.

10 Chayshina niqta uyashpaqam, Jisusqa ispantashpa, kushikushpa, chay pullan
rigkunata nirgan:

—iKay furastiru runagam ancha shumitaqta kuntistawan! jAlliptam niykillapa, kay
nasyunninchiq Isrrayilpiqam mana ni suq runata tarishqachu kani kay ancha yuyakuq
furastiru runatashinaga! 1! Chaymi niykillapa, yumbay nasyungunamanda achka
furastirukuna Dyuspi kriyishpagam, chay unay agwilunchiq Abrajanwan, Isakwan,
Jakubuwan pulla tiyashpa, rinllapa mikuq Dyuswan syilupi. 12 Piru achka llaqta
masinchiq isrraylinukunatagam (noqapi mana kriyishqanrayku), sawa tutayagman
rinllapa wichukuq. Chaypiqam ancha padisishqanrayku waqashpa kirunllapata rin-
llapa gech'yachiq.

13 Chayshina nishpaqam, Jisusqa chay kamachikuq suldadutaqa nirgan:

—Riyna. Kriyishqaykishinam rin kaq, nishpa.

Chay nishqan urasllam kriyadunqga kach'akarganna.

Jisusmi Pidrupa swigranda kach'akachirqan
(Mk 1.29-31; Lk 4.38-39)

14 Suq diyam Jisusqa Pidrupa wasinman shamushpa, Pidrupa swigranda tarirqan
jibriwan geshyaq kamapi kaqta. 15 Chaymi Jisus chay warmita makinmanda piskaptin-
lla, chay jibrimandaqa das kach'akarqan. Chaymandagam atarishpana, paykunata
qarargan.

Jisusmi achka qeshyaqkunata kach'akachirqan
(Mk 1.32-34; Lk 4.40-41)

16 Amsayaykaptinnam dyablukuna kamachishqan runakunata, warmikunata Jis-
usman apamurganllapa. Chaymi payqa dyablukunata “Llugshiy” niptinlla, chay
runakunamanda llugshirqanllapa. Kach'akachirganmi yumbay chay apamushgan
geshyagkunatapis. 17 Chayshmaqam kargan Dyuspaq rimaq Isayiyas kayshina iskib-
rishqan kumphnambaq “Paymi tukuy laya nanayninchigmanda kach'akachiwashqa

kanchiq”, nishpa.*

Jisustam munarqanllapa sigiyta
(Lk 9.57-62)

18 Suq diya Jisusman ancha achka runa tandakaptinmi, ch'awpinllapapina kashpa,
yach'akugningunata nirgan:

—Aku pasaq kay ancha atun qoch'apa waq chimba ladunman, qamkunawanlla
kanaypaq, nishpa.

19 Chayshina niptinmi, suq runa Muysispa liyningunata yach'achikuqqa gemikashpa,
Jisusta nirgan:

—Yach'achikuq Taytitu, maytapismi qgamwanna munani riyta, nishpa.

20 Chaymi Jisusqa nirqan:

—Surrukunam mach'ayniyugkuna. Pishqokunam kamachayuqkuna. Piru noqa
Dyusmanda shamugq runa kashpapismi, mana nima wasiyuqchu kani samanaypaqqa.
(Chayri yach'akugniy kashpaqa, gambis nogashina ancha ringi padisiq.)

21 Chaymandaqam suq yach'akuq masiy nirgan:

—Taytitu, dijawayri puntata rinaypaq taytayta pambaq. Pambashpagam qgamwanna
rini puriq, nishpa.

22 Chayshina niptinmi, Jisusqa nirgan:

—Mas allim noqgawan purinayki. Chagqa noqapi mana kriyigkunagam
wafhushgakunashina. Chayri shamuyna nogqawan purinayki. Taytayki wafiuptingam,
chay wafiushqa laya aylluykikunana pambanga, nishpa.

Jisusmiwayrata yakuta qasillachirqan
(Mk 4.35-41; Lk 8.22-25)

23 Jisusmi yach'akuqningunawan yakupi puriq barkupi rishpa, chay ancha atun
qoch'ata pasaykarqanllapa. 24 Piru yakupa ch'awpimbi kaykaptinllapam, ancha jwirti-
tanawayrarqgan. Chaymiyakuqa ancha magchikamushpa undaykarganna chay barku-
manga. Chayshina kaykaptinqam, Jisusqa pufiuykargan. 25 Chaymi paykunaqa Jisusta
rikch'achishpa, nirganllapa:

—iAy, Taytitu, washawayllapa! jSeqaykanchignam yakuman! nishpa.

26 Chaymi Jisusqa nirqan:

—¢Imaraykutaqg ancha manchangillapa?  Qamkunagqam mana allitachu noqapi
yuyakungillapa.

Chayshina nishpagam, Jisusqa atarishpa, chay wayrata yakuta jwirtita rimashpa,
kamachishpa, limpu qasillachirqan. 27 Chaymi ancha ispantashqata nirqanllapa:

—¢Ima laya runataq kay Sifiurninchiq Jisusqa? Rikay, kamachiptinlla, yakuqga
wayrawan kasushpa qasillargan, nishpa.

Dyabluwan lukuyashqa runakunam Jisusman shamurqanllapa
(Mk 5.1-20; Lk 8.26-39)
28 Jisus chay ancha atun qoch'ata pasashpam, ch'ayarqan Gadara lugarman.
Chayshina ch'ayaptinmi, pantyunmanda ishkay lukukuna shamurqganllapa Jisusta tin-
guq. Chaylukukunapa ukumbiqam dyablukunapa ispiritunguna kashqanrayku, ancha

* 8:17 Isaias 53.4

wapukuna kargan. Kanan chay lukukuna fiambi kaptinllapagam, mana pipis atirqan-
llapachu pasayta. 29 Chaymi Jisusman ch'ayashpaqa, chay lukukunaqga kayshina qay-
ach'akurqgan:

—Qam Jisus Dyuspa Churinga, ¢imapaqtaq mitikungi nogaykunamanqga? ¢Ima
shamushqachu kangi kastigawaqllapa, manaraq jwisyu diya ch'ayamuptin? nishpa.

30 Chay kaykashqanllapa sirkambigam runakuna achka kuchikunata michiykargan-
llapa. 31 Chaymi chay dyablukunaga Jisusta ancha rrugarqanllapa:

—Nogaykunata qatiwashpaqar, yush'ayku dijaway, waq kuchikunaman yaykunayl-
lapa, nishpa.

32 Chaymi Jisusqa paykunata nirqgan:

—Maya, riyllapa waq kuchikunaman, nishpa.

Chayshina niptinmi, chay dyablukunaqa chay runakunamanda llugshishpa, rirqan-
llapa chay kuchikunamanna. Chaymi chay kuchikunaqa das lukuyashpa, gaqa-
manda chay ancha atun qoch'aman yumbay seqashpa, yakupi ch'uqgashpa, limpu
wafurqganllapa.

33 Chaymi chay kuchikunata michigkunaga ancha manchashpa, kallpaylla rirqanl-
lapa Gadara llagtaman abisakuq. Ch'ayashpaqgam nirganllapa:

—Jisusqam chay ishkay lukukunataqa kayshina kach'akachirqgan, nishpa.

34 Chaymi yumbay chay gadarinukuna manchashpa, Jisus kaykashgqanman
shamushpa nirganllapa:

—Jisus, yush'ayku kay llagtamandaqa riyna suq laduman, nishpallapa.

9

Jisusmi suq runa waflushqashina kwirpuyuqta kach'akachirqan
(Mk 2.1-12; Lk 5.17-26)

1 Chayshina niptinllapaqam, Jisusqa yakupi puriq barkuman yaykushpa, pasar-
gan suq ladu chimbaman llagqta Kapirnawunman. 2 Chaymi chaypina kaykaptinga,
runakuna ch'ayarganllapa suq runa wafushqashina kwirpuyuqta parapi apamushpa.
Chaymi Jisusqa yach'ashpa: Chay runakunam noqapi ancha yuyakunllapa, nishpaqa,
chay runa wafiushqashina kwirpuyuqta nirqan:

—IJjitu, ama llakiychu. Nogam uchaykikunamanda pirdunayKki, nishpa.

3 Chayshina Jisus niptingam, Muysispa liyningunata wakin yach'achikugkuna
uyashpa, kayshina yuyarqanllapa: Kay runagam Dyusshina yanqa tukushpa, Tayta
Dyusta burlaykan, nishpa. 4 Chaymi Jisusqa yuyashqanllapata yach'ashpa, paykunata
nirqan:

—¢Imaraykutaq chayshina mana baligkunataga yuyaykangillapa? 35 Maya, ¢imataq
mas trabajus ruranaypaq, ichu ninaypaq: “Uchaykikunatam pirdunayki” ichu ni-
naypaq: “Kach'akachiykim; atarishpa, riy” nishpa? 6 May4, kayta rikachishqayki
yach'anaykillapa: Tayta Dyus Jisusta pudirniyuqta rurashqga, kay mundupi runakunata
uchangunamanda pirdunanambag, nishpa.

Chaymandagam Jisusga chay runa wafiushqashina kwirpuyuqtaqa nirgan:

—Atarishpa, paraykita apashpa, riyna wasikiman, nishpa.

7 Chaymi chay runaqa das atarishpa, kach'akashqana rirqan wasinman. 8 Chay
milagruta ruraptingam, chay rikagkunaqa ispantashqata Dyusta kayshina ancha al-
abarganllapa:

—Dyusilupagi, Taytitu, pudirnikitam qoshqa kangi chay runakunata, nishpa.

Jisusmi Matiyuta akrarqan, yach'akugnin kanambaq
(Mk 2.13-17; Lk 5.27-32)
9 Jisusqam chay kashqanmanda shamugshinaga, noga Matiyuta rikawarqan kun-
tribusyun kubrakunay dispachuypi tiyaykaqta. Chaymi niwarqgan:

—Shamuy. Aku nogawan, nishpa.

Chaymi noqgaqga chay urasna paywan rirqay.

10 Chaymandaqam Jisus nogqaykuna yach'akugqningunawan wasiypi mikuykaptiyl-
lapa, wakin kuntribusyunda kubrakuq masiykuna, suq laya uchayuq runakunapis
ch'ayamushpa, pullayllapana tiyarqanllapa. 11 Chaymi wakin farisiyu duktrinayugku-
naqa chayta rikashpa, nogqaykuna Jisuspa yach'akugningunata niwarganllapa:

—¢Imaraykutaq Jisusqa chay millanaypaq kuntribusyunda kubrakugkunawan, chay
suq laya mana baligkunawanqga mikuykan? nishpa.

12 Chaymi Jisusqa chayshina niqta uyashpaqa, nirqan:

—Mana geshyagkunagam mana munanchu ambikuqtaqa. Qeshyagkunallam munan
ambikuqtaqa. 13 (Kay uchayugkunam geshyagkunashinaqa.) Chaymi paykunata
washaq shamushqaqga kani. Manam shamushqgachu kani chay allin tukugkunata
washaq. Chayrayku yach'akuyllapa Dyuspa Santu Librumbi kayshina nishqanda:
“Nogqaqam munani llakipakugkuna kanaykillapa. Chaymi gqamkuna sugkunata
mana llakipaptikiqa, mana munanichu ufrindaykillapata qowashpa adurawanayk-
iqa”, nishpa.”

Jisustam ayunupagq tapurqanllapa
(Mk 2.18-20; Lk 5.33-35)

14 Jwan Shutichikugpa yach'akugningunam Jisusman gemikarganllapa, kayshina
tapunambagqllapa:

—Taytitu, nogaykuna Jwanda kasugkunagam ayunanillapa. Yumbay chay farisiyu
duktrinayugpismi ayunanllapa. ¢Imaraykutaq qamba yach'akugnikikunaga mana ayu-
nanllapachu? nishpa.

15 Chaymi Jisusqa paykunata nirqgan:

—Maya4, suq runa kasaraykaptinqachuraq, yanasunguna (yanasanguna) chaypi pul-
lan kaykaptin, ¢ayunanmanllapa? Mandm. Chayshinallam kay yach'akugniykunaqa
noqawan kashpaqa, kushikuykanllapa. Chaymi manaraq ayunanllapachu. Piru suq
diyam (ch'igniwagkuna) paykunamanda rinllapa akrawaq. Chayshina akrawaptin-
raqmi, paykunapis rinllapa ayunag.

16’Manam pipis mawka mudanandaqa mushuq rritasuwanga rrimindanchu, ¢man-
achu? Chayshina ruraptingach'i, chay mushuq rritasuga gendishpa, ashwamba
llikinman chay mawka mudanataga. 17 Chayshinallam llullu binutapis mana
wichunchigchu mawka gara taligamanga. Chaqa chay llullu binugash' garwashpa,
chay mawka qara taligata pach'yachinman. Chayshinam pulla gesachakanman bin-
uwan qara taligaqa. Chaymi llullu binutaga mushuq qara taligaman wichunchiq, ama
ni binu ni taliga qesachakanambaq. [Nuta: Jisuspa chay mushuq yach'achikushqanqam
chay llullu binushina. Isrraylinukunapa chay unay kustumbringunaqam chay mawka
qara taligashina. Chaymi mana balirqanchu taqllunanllapa Jisuspa mushuq duktrinan-
gunata chay mawka kustumbrikunawanqa.]

Jisusmi suq warmita kach'akachishpa, suq chinata kawsachimurqan
(Mk 5.21-43; Lk 8.40-56)

18 Chayshina Jisus rimaykaptinmi, ch'ayamurgan suq runa. Chay runagam isr-
raylinukunapa suq kamachikuqnin kargan. Payqam Jisuspa fiawpambi qongorikushpa,
kayshina ancha rrugarqgan:

—Taytitu, chinitaymi kanalitan wafiurqanna. Yush'ayku aku kawsachinayki. Chaqa
kriyinim: Makikita sawambi ruraptikim kawsaringa, nishpa.

19 Chaymi Jisusqa “Ari”, nishpa, chay lugarmanda llugshishpa, noqaykuna
yach'akugningunawan chay runawanna rirqayllapa.

* 9:13 Oseas 6.6

20-21 Chaymi fianda riykaptiyllapaga, suq warmipis nogqaykunawan riykarqgan.
Chay warmitagam dusi wata tukuyta yawar mana dijashqachu kargan. Chaymi
yuyargan: Jisuspa kapamba manyanda llamkashpallam kach'akashaq, nishpa.
Chayshina yuyashpa, manchashpapismi, chay warmiqa ikinda rigshina Jisuspa
kapamba manyanda ashlita llamkargan. 22 Chayshina llamkaptinmi, Jisusqa ikinman
tikrakashpa, chay warmita chapashpa nirqgan:

—Jjita, ama manchashpachu, animakay. Noqapi allita yuyakushqaykiraykum
kach'akashqgana kangi, nishpa.

Chaymi chay urasmandapacha chay warmiqa kach'akarganna.

23 Chaymandaqam Jisusqa chay kamachikuq runapa wasinman ch'ayashpaqa, rikar-
gan runakunata, warmikunata kunyalla waqaykaqta, flawtirukunatapis. 24 Chaymi
Jisusqa paykunata nirqgan:

—Ashuyllapa. Manam wafiushqachu chinitaqga. Pufiuykanllam, nishpa.

Chaymi chay uyagkunagqa Jisusta asiparqanllapa. 25 Chaymandagam chay asipagku-
nataga ukumanda sawaman surqoshpa, Jisusqa uku wasiman yaykurqgan. Chay-
mandaqam chay almataga makinmanda piskaptin, das kawsamushpa, shayarqgan.

26 Chaymi chay milagruta rurashqambaqqa, Jisuspa famanga tukuy mayta shikwakar-
gan.

Jisusmi ishkay sarkukunata chapachirqan

27 Chay Jayrupa wasinmanda Jisuswan riykaptiyllapam, ishkay sarkukuna ikiyllap-
atarirqan, ancha jwirtita qayakushpa:

—iUnay Dabidpa Karu Willkan, yush'ayku llakipawayllapa! nishpa. [Nuta: “Dabidpa
Karu Willkanmi” munan niyta: “Dyus Akrashqan Washadur”, nishpa.]

28 Chaymandagam Jisusga suq wasiman ch'ayashpa, ukuman yaykuptinga, chay
ishkay sarkukunapis ikinda yaykurqgan. Chaymi Jisusqa paykunata tapurqgan:

—¢Qamkunagachu kriyingi: Jisusmi atin kach'akachiwayta? nishpa.

Paykunagam nirqan:

—Ari, Taytitu, nishpa.

29 Chaymi Jisusqa fiawinllapata llamkashpa, nirqan:

—Qamkuna kriyishqaykishina kanga, nishpa.

30 Chayshina niptinllam, paykunapa fiawingunaga ancha klarutana rikakurganllapa.
Chaymandaqam Jisusqa paykunata nirgan:

—Amakish pitapis parlachingillapachu kay rurashqgaypaqqa, nishpa.

31Piru paykunagam chay wasimanda llugshishpa, wagman kaymanna rishpa, yum-
bayta parlachirqan:

—Jisusmi kach'akachiwashqa, nishpa.

Jisusmi suq muduta kach'akachirqan

32 Chayshina riykaptiyllapam, wakin runakunaga suq muduta apamurganllapa Jis-
usman. Chaqga dyablupa ispiritunmi chay runapa kwirpunman yaykushpa, muduy-
achishqga karqgan. 33 Chaymi Jisus chay dyabluta runamanda qatiptinga, atirqanna
rimayta. Chaymi chayta rikagkuna ancha ispantashqata nirqanllapa:

—iManakish nunka kay Jisus rurashqandashinaqa rikashqallapachu kanchiq kay Isr-
rayilpiqga! nishpa.

34 Piru farisiyu duktrinayugkunagam chayta rikashpaqa, Jisusta kuntrashpa, nirqan-
llapa:

—Dyablukunapa kamachikugnin yanapaptinmi, Jisusqa chay dyablukunata runaku-
namanda atin gatiytaqga, nishpa.

Kusichaqam achka

35 Chay diyakunapim Jisusqa ancha achka llagtakunaman, kasiriyukunaman
rirqan yach'achikuq. Chaymi sinaguga wasikunapi Dyuspa shumaq nutisyangunata
yach'achikushpa, nirgan:

—Taytanchiq Dyusmi dasna rin shamuq, shumaqta kamachikunambagq, nishpa.

Chayshina yach'achikushpam, tukuy laya qeshyagkunata kach'akachirgan.
36 Chaymandaqgam Jisusqa ancha achka ch’'ayamugkunata rikashpa, anchallakiparqan.
Chaqa chay ch’'ayamugkunaqam ancha shaykushqa, wichukudu mana michidurniyuq
wishakunashina karqganllapa. 37 Chaymi payga noqaykuna yach'akugningunata
niwarqganllapa:

—Alliptam niykillapa, chay achka maskawagkunaqam ancha achka kusichashina.
Piru kusichadurkunagam ashlitalla kanchiqgllapa. 38 Tayta Dyusmi chay kusichapa
dwifiun. Chayri payman marfiakuyllapa, mas kusichadurkunata numbranambaq, yana-
pawananchiqgllapa, yumbayta yach'achinanchiq, Dyuspi kriyinanllapa, nishpa.

10

Jisusmiyach'akugningunamanda dusita akrarqan, apustulninguna kanambaq
(Mk 3.13-19; Lk 6.12-16)

1 Jisusmi yumbay chay yach'akugninmanda dusi runakunata akrawashpa,
pudirniyugkunata rurawarqanllapa, atinayllapa runakunamanda dyablukunata
gatiyta, tukuy laya nanaywan kagkunata atinayllapa kach'akachiyta. [Nuta: Chay
dusi akrashqangunaqam “apustulkuna” shutirqanllapa.]

2 Chay dusi apustulkunagam kaykuna karqayllapa: puntatam Simun; payllam
Pidrupis shutin; chay Pidrupa masan Andris, Sibidiyupa churinguna Jakubuwan Jwan,
3 Filipi, Bartulu (payllam Natanayilpis shutin), Tumas. Suqgam noqa Matiyu. Unaymi
noqaqa kuntribusyunda kubrakuq karqay. Suggam Alfiyupa churin Jakubu. Suggam
Libiyu; payllam , Tadiyupis shutin. 4 Suggam suq Simun. Payqam isrraylinu Kananista
partidumanda kargan. Sugqam Judas Iskaryuti. Chay Judas Iskaryutim Jisusta intri-
gakurqgan chay kuntragkunamanga.

Jisusmi chay dusi apustulningunata kach'arqan, paypaq yach'achikunanllapa
(Mk 6.7-13; Lk 9.1-6)

5 Jisusmi noqaykuna dusi yach'akugningunata manaraq kach'awashpa, kayshina
kunawarganllapa:

—Amakish chay suq nasyungunamanga ringillapachu. Amakish chay prubinsya
Samaryamambis ringillapachu. 6 Ashwan riyllapa llaqta masinchiq isrraylinukuna-
manlla. Chaga paykunagqam chingashqa wishakunashina puriykanllapa. 7 Chayri
niyllapa: “Taytanchiq Dyusmi kay tyimpupi qallariykan shumaqta kamachikuq”,
nishpa. & Chayshina yach'achikushpaqar, geshyagkunata kach'akachiyllapa. Chay
ismuykaq kwirpuyugkunatapis kach'akachiyllapa. Watiushqakunatapis kawsachiyllapa.
Dyablukunatapis runakunamanda, warmikunamanda qatiyllapa. Chaqa gqamku-
natagam dibaldilla pudirniyuqta rurashushqallapa kani. Chayri qamkunapis chay
pudirniywanga yumbayta yanapayllapa, ama nimata kubrashpachu.

9 ’Chayshinalla riyllapa. Amakish fannikipagqqa apangillapachu uruta, ni gellayta
ni kubrimanda gellaykunatapis bulsikuykipiqa. 10 Amar ni alfurjata ni llangeta ni
burdunda apayllapachu. MudanayKkitapis suqgsitutalla apayllapaga. Chaqga sugku-
nata yach'achiptiki, kach'akachiptikiqam, alli paykuna qamkunata garashunambag.
Manchu suq trabajaqqa dirichuyuq, pagunda ch'askinambag.

11 "Chayri suq llaqtaman ichu suq kasiriyuman ch'ayashpaga, maskayllapa
suq allin runata, chaypi paywan kidanaykillapa, chay llagtamanda rinaykillapa
diyakaman. 12 Suq wasiman ch'ayashpaqar, shumaqta napaykushpa, Dyusman
mafiakuyllapa, chay wasipi tiyagkunata yanapanambaq. 13 Chay wasipa dwifiun

shumaqta gamkunata ch'ayachishuptinqa, masta mafiakuyllapa paykunapaq. Piru
gamkunata fyirusyashuptinga, paykunapaqga amana mafakuyllapachu. = Chaqa
Dyusqam mana rinchu yanapaq paykunataqga. 14 Chayshina mana munaptinllapa chay
wasiman ch'ayachishuyta ni uyashuytaqa, chay wasimanda ichu chay llagtamandaqa
das llugshishpa, riyllapa suq ladumanna. Ch'akikillapamanda pulbuta ch'apsiy,
chay llaqtapi tiyagkuna yach'anambaq: Chay yach'achikugkunagam manana
kwintayuqchu noqanchiqgkunawanga, nishpa. 15 Alliptam niykillapa, jwisyu
diyapigam chay mana ch'askishugkunataqga ancha fiyuta rinllapa kastigaq, maski
chay ancha uchayuq runakuna Sudumapi, Gumurrapi tiyagkunamanda.

Jisusmi nirqan: “Rinllapam qesachashuq”, nishpa
(Mk 13.9-13; Lk 21.12-19)

16Jisusqam niwarqganllapapis:

—ijAlliptam niykillapa! Ufiitakunata ancha atun surrukunapa ukunda
kach'aykaymanshinam, gamkunatagqa kach'ayki, chay malu runakunapa ukunda
rinaykillapa. Chayri ancha sabidu kayllapa kulibrashina, yumbayta allita
yanapanaykillapa.  Piru ancha allin mana nimata dafiachikuq palumitashinar
kayllapa. 17 Allita yuyashpa, kwidakashpa puriyllapa. Chaga chay wapu
runakunam prisushushpa, awturidarkunapa fawpambi rinllapa dimandashug.
Rinllapapismi asutishugllapa sinaguga wasikunapi. 18 Kanan noqapi kriyiptikiqam,
prifiktukunaman, gubyirnukunaman rin apashugllapa. Chaymi gamkunaqga chay
awturidarkunapa fiawpambi, chay mana isrraylinu kagkunapa hiawpambipis nogqapaq
ringillapa yach'achikuq. 1° Chayri awturidarkunaman qamkunata apashuptinga, ama
llakiyllapachu: ¢Imataraq rimashaq? nishpaqa. Chaqa prisushuptinllapagqam, chay uras
Dyus kikin rin yanapashugllapa, shumaqta paypaq yach'achikunayki. 20 Chaqga chay
uraspiqam manana qamkunallachu ringillapa yach'achikugqga. Ashwanmi Dyuspa
Santu Ispiritun gqamkunapi kashpa, rin yanapashuq, shumaqta rimanayKki.

21"'Wakingunaqam chay tyimpupi masanda rinllapa intrigakuq wanchinambaqllapa.
Wakin taytagam wambranda rin intrigakuq. Wakin wambrangunagam taytanda
mamanda kuntrashpa, rinllapa intrigakuq wanchinambaqllapa. 22 Kanan noqapi
kriyishqaykiraykum, achka runakuna qamkunata rinllapa ch'iqnishuq. Chayshina
padisishpa, nogapi mana shaykuq yuyakuptikillapa wafiunayki diyakamanqam, rini
washashuq. 23 Chayri suq llaqtapi qamkunata gesachashuptinga, suq llagtaman
mitikayllapa. Chaqa alliptam niykillapa, qamkuna manaraq yach'achikuptiki kay
Isrrayilpa yumbay llagtangunapim, nogaga Dyusmanda Shamuqg Runa rini kutimug.

24-25 "Piru noqata gesachawashganshinam, gqamkunatapis rinllapa gesachashug.
Chaqa suq yach'achikugmi mas rrispitadu rin kaq yumbay yach'akugninmandaqa.
Chayshinallam suq patrumbis mas pudirniyuq rin kaq yumbay kriyadunmandaqa.
Chayri suq yach'akuqqa yuyanqga: Allita yach'akushaq, chay yach'achikugniyshina
kanaypaq, nishpa. Chayshinallar suq kriyadupis yuyanqga: Allita yach'akushagq,
patrunniyshina kanaypaq, nishpa. Piru noqapaq niptinllapa: “jJisukristum chay
mas pudirniyuq dyablu Bilsibu!” nishpaqam, qamkunataga ashwamba rinllapa
musyashuq.

Dyustalla manchashunllapa

(Lk12.2-7)

26 Jisusgam kayshinapis yach'achiwarqanllapa:

—Runa masikitaqga ama manchayllapachu. Chaqa tukuy ima pakadu kagpaqgmi
ancha klaruta rinchigllapa yach'aq. Tukuy ima pakaduta maychika figashqapis,
yach'ashga rin kaq. 27 Chayri chay pakadu nishushqaytagqa, qamkunaga amana

pakashpachu, yumbayta yach'achiyllapa. Chay uyaritap nishushqgaytaqa, wasikiku-
napa sawanmanda ancha jwirtita rimayllapa, yumbay uyashunanllapa. 28 Chayshina
rimashpaqga, ama manchayllapachu wanchikugkunataga. Chaqa paykunagam qamku-
napa kwirpuykitalla atinman wanchiyta. Piru almaykitagam mana nimatapis atinlla-
pachu dafiachiytaqa. Chayri Taytay Dyustalla manchayllapa. Chaqa payqam kwirpuykil-
lapata almandinda atin chingachiyta infyirnupi.

29’(Tayta Dyusmi ancha allita kwidashungillapa. Chayri ama manchayllapachu chay
wanchikugkunataqa.) ¢Manachu ishkay pishqgetuta suq rriyalitupaqlla randikunllapa?
Piru mana baligsitukuna kaptimbismi, ni suq pishgetu atinchu wafiuyta Taytanchiq
Dyus mana dijaptinqa. 30 Dyusmi ancha allita kwidashushpa, yumbay aqchaykil-
lapatapis ancha allita yupashqa. 3! Chayri ama pitapis manchayllapachu. Chaqa
gamkunaqam pishqokunamandaga masta balingillapa Dyuspaqqa.

Runakunapa fiawpambi Jisukristupaq yach'achikushun
(Lk 12.8-9)

32 ’Qamkuna runakunapa fawpambi noqapaq niptikillapa: “Noqgam Jisukristuta
sigini” nishpaqam, noqapis qambaqqga syilupi Dyuspa fHawpambi rini niq: “Paymi
allipta noqata sigiwashqga”, nishpa. 33 Piru penqakushpa, runakunapa filawpambi
Rigawaptiki: “Manam siginichu Jisusta”, nishpaqam, noqapis Taytay Dyuspa fiawpambiqga
rini fiigashuq: “Manam rigsinichu paytaqga”, nishpa.

Jisusmi nirqan: “Noqapi yuyakuptikigam, wakin aylluykikuna gqamandaqa rin

akrakaq”, nishpa
(Lk 12.51-53; 14.26-27)

34Jisusqam kayshinapis yach'achiwarqanllapa:

—Noqapaqqa ama yuyayllapachu: Jisusmi kay munduman shamushqa, ama pipis
gesachawananchiq, nishpaga. Ashwanmi noqapi kriyiptikillapaqa, aylluykikuna,
sugkuna rinllapa gesachashugq. 35 Chaqa wakin runakuna noqgapi kriyiptinqam, ullqo
wambran rin kuntraq. Wakin warmikunapis noqgapi Kriyiptinqam, warmi wawan
rin kuntraq. Chayshinallam wakin llumchukunapis swigranllapata rin kuntraq.

36 Chayshinallam kikin aylluykikunapis kuntraykillapa rin kaq.*

37’(Chaymi niykillapa, yumbay runakunata kuyashpapis, noqata masta kuyaway.)
Piru mayqanniki noqata ashlatalla kuyawashpa, taytaykita ichu mamaykita masta
kuyashpaqgam, mana balingichu yach'akugniy kanaykiqa. Chayshinallam noqata
ashlatalla kuyawashpallapa, wambraykikunata masta kuyashpaqga, mana balingichu
noqgapa yach'akuqniy kanaykillapaqa. 38 Chayri noqapi kriyishqaykirayku padisishpa
ichu suq kruspi munaptinllapa wanchishuytapis, allita kasuwashpaqa, noqapa allip
yach'akuqniy ringillapa kaq; manaqa manam. 39 Chaymi mayqanniki noqata fiigawashpa
bidaykita washanaykiqa, ringillapa chingaq tukuy tyimpupaq. Piru noqapi kriy-
ishqaykirayku wanchishuptinllapagam, noqga rini washashug, tukuy tyimpu nogawan
kawsanaykipag.

Primyukunamrin kaq
(Mk 9.41)

40 Jisusqam niwarqanllapapis:

—Mayqgan runa ichu warmi gamkunata shumaqta ch'ayachishushpagam, noqata
ch'ayachiwaykanshina. Chayshina noqata ch'ayachiwashpaqam, Taytay Dyustapis
ch'ayachiykanmanshina. 4! Chaga Dyuspaq rimaqta, shumaqta ch'ayachiptikiqam,
Dyusqa primyuykita rin qoshuq chay rimagpa primyundashina. Chayshinalla Dyus
munashqanda ruraykaq runata yanapaptikiqam, paypa primyundashina Dyus rin
qoshuq. 42 Chayraq yach'akuykaq wambraykunata yanapashpam, primyuykita ringi

ch'askiq. Chaqa allipta niykillapa, chiri yakituta qoptiki upyananmi, Taytanchiq Dyus
ancha shumagq primyuykita rin qoshug, nishpa.

11

Jwan Shutichikugmi yach'akugningunata Jisusman kach'arqan
(Lk 7.18-35)

1 Jisusmi nogaykuna dusi yach'akugningunata kunawashpaqa, chay llagtamanda
suq llagtakunamanna rirqan, Dyuspa shumaq nutisyanda yach'achikug.

2 Chay Jwan Shutichikugmi karsilpina kashpa, yach'arganna Jisukristu
ruraykashqambaq. Chaymi ishkay yach'akugninda Jisusman kach'arqan, kayshina
tapunanllapa:

3 —Taytitu, ¢Dyusmanda chay shamunambaq Akrashqan Washadurqachu gam kangi,
ichu suqtaraq shuyashagqllapa? nishpa.

4 Chayshina tapuptinllapagam, Jisusqga nirqgan:

—Riyllapa, Jwanda willay noqa yach'achikushqayta uyashqaykita, kay rurashqayta
tukuy ima rikashqaykita. > Chaga sarkukunagam kach'akachiptiy rikakunna. Ku-
jukunapismi purinna. Kwirpun ismuykagkunapismi allinna kidan. Surdukunapismi
uyakunna. Wafiushqakunapismi kawsamunna. Pubrikunatam Taytanchiq Dyuspa shu-
maq nutisyanda yach'achiykani. 6 (Chayri Jwanda niyllapa, noqapi mas allita kriyinam-
baq.) Chaqa noqapi chay mana shaykuq kriyiqqam ancha rin kushikug, nishpa.

7Chaymandagam Jwamba chay kach'adunguna riptinllapaqa, Jisusqa chaypi kagku-
nata kayshina yach'achikurqgan Jwan Shutichikugpagq:

—¢Ima laya runatam rirqaykillapa chapaq chay chuncha lugarmanqa? ¢Rirgaykil-
lapachu chapaq suq runa mana alli yach'aqta, suq kafiata wayra wagman kayman
kuyuchiqtashina? Mandm. 8 Ichu ¢rirqaykillapaga chapaq suq runa ancha ch'aniyuq
shumaq mudanayuqta? Manam. Chaga qamkunaqam allita yach'angillapa, chay ancha
shumaq mudanayugkunagam gubyirnukunapa atun wasingunapi tiyanllapa, ¢man-
achu? 9 Chaymi tapuykillapa: ¢imata rikaqtaq rirqaykillapaqa? Rirqaykillapa rikagqam
Dyuspaq suq ancha yach'ayniyuq rimagqta, ¢manachu? Ari, qamkuna chay rikashqayk-
iqam Dyuspaq yumbay rimagkunamandaqga mas klaruta nogapaqqa yach'achikushqa.
10 Chaymi Jwan Shutichikugpaq Taytay Dyusqa Santu Librumbi kayshina niwargan:
Qamba mas puntaykitam noganchigpaq suq rimaqta rini kach'aq. Chaqa paymi

gambaq rin yach'achikuq, chay uyagkuna shumagqta ch'ayachishunanllapa.
Chayshina yach'achikushpagam, fiannikita allichaykanmanshina, nishpa.™
11 Chaymi allipta niykillapa, runakuna kawsashqan diyamandapacha kanangaman-
gam, mana pipis kashqachu Jwan Shutichikugmanda mas baligga. Piru nogapi
kriyigkunamanda chay yagqqa mana baliggam chay Jwanmanda mas pudirniyuq rin
kaq syilupiqa.

12 ’Chaymi chay Jwan Shutichikuq yach'achikushqan diyamandapacha achka
runakuna, warmikuna Tayta Dyusta allitana kasuykanllapa. Piru achka wapu
runakunapismi Dyusta ancha kuntraykanllapa. 13 Kanan chay Jwan Shutichikuq
manaraq yach'achikuptinmi, unay tyimpukunapi Muysis liynimbi, Dyuspaq yumbay
rimagkuna librungunapipis nirqanllapa: “Taytanchiq Dyusmi suq diya tukuy
maypi rin kamachikuq”, nishpa. 14 Chayri kay nishushqayllapata paqtar gamkuna
intyindingiman: Chay Eliyas shamunambaq kagqam chay Jwan Shutichikuq kashqa,
nishpa. 15 Chayri qgamkuna rinriyugkunaqa, allita uyawashpa intyindiyllapa.

16 'Piru kay tyimpumanda mana kriyigkunagam chay wambra mana munaq
pugllagkunashina. Manchu wakin wambrakunaqa plasakunapi pugllanllapa, fy-
istatashina rurashpa ichu suq almata pambaykaqgshina tukushpa. Piru wakin

wambrakuna mana munaptin pugllaytagam, chay pugllagkunaga kayshina anyan-
llapa: 17 “Flawtata wagqachiptiyllapam, ay, qamkunaga mana munangillapachu
dansayta. Chaymandaqam noqaykuna llakiy llakiyta yupakuptiypis, qamkunaqa
mana munangillapachu waqayta noqaykunawanga”, nishpa. (Chayshinallam wakin-
nikipis mana munangillapachu uyayta ni Jwan Shutichikuqta ni noqata.) 18 Chaqa
chay Jwan shamushpa, allinda mana mikuptin, binuta mana upyaptin, chay yu-
pakuq wambrakunashina kaptinmi, gamkunaqa nirqaykillapa: “Waq Jwamba uku
kwirpumbim dyablupa ispiritun”, nishpa. 19 Chaymandagam noga Dyusmanda
Shamuq Runa shamushpa, imata mikushpa upyaptiyqa, ningillapa: “Chay Jisusqgam
mana undaqchu mikun, binuta upyan. Kanan kuntribusyunda kubrakugkunawan
suq laya uchayugkunawanmi tandakan”, nishpa. Piru noqapi kriyigkunagam Dyus
munashganshina kawsaptinllapa, sugkuna rikashpa rinllapa yach'aq: Taytanchiq
Dyusmi ancha yach'ayniyuq kashpa, Churin Jisusta, chay Jwan Shutichikuqtapis
kach'amushqa, noganchigkunata yach'achiwananchiq, nishpa.

Jisusmi paypi mana kriyigkunata anyarqan
(Lk10.13-15)

20Jisukristu chay llaqtakunapi achka milagrukunata ruraptimbismi, chaypi tiyaqku-
naga mana munarqanllapachu uchanllapata dijaytaga. Chaymi Jisusqa kayshina
anyarqgan:

21 —;Ay,imanangiraqri gamkuna Kurasin llaqtapi tiyagkuna, gamkuna Bitsayda llag-
tapi tiyagkunaqga! Chaqa fiawpaykillapapim achka milagrukunata ruraptiypismi, mana
munangillapachu noqapiqa kriyiyta. Piru gamkunapi rurashqay milagrukunata waq
uchayuq Tiru llaqtapi, waq Sidun llaqtapi ruraptiygach'i, paykunaga unayna uchangu-
nata dijanandallapa. Chaga paykuna mana allikunata rurashqanrayku syintishpach'i,
waqashpa, lutu mudanakunata rurakushpa, ush'pata sawanman basyanandallapa.
22 Kaykish niykillapa, jwisyu diyapiqam qamkunaqa chay Tirumanda Sidunmanda
kagkunamandaqa mas kastigadu ringillapa kaq.

23 '"Mayd4, qamkuna Kapirnawumbi tiyagkunaqa, ¢imatam yuyangillapa? ¢Palan-
ganukuna kashpachu yuyangillapa: Syillumanmi rini ch'ayaq, nishpa? iManam! Ash-
wanmi qamkunataqa rinllapa wichushuqllapa wafiushqakuna kashqanman. Chaqa
kay milagrukuna qamkunapi rurashqayta waq chingachishqa Suduma llaqtapi ru-
raptiyqach'i, chaypi tiyagkunaga uchanllapataqa dijanandana. Chayshina dijaptin-
llapaqam, Tayta Dyusqa chay llaqgtandaga mana chingachinandachu. Ashwanmi
kanangaman kananda. 24 Kaykish niykillapa, jwisyu diyapigam gamkunaga chay
Suduma llaqtapi tiyagkunamandaqga mas kastigadu ringillapa kaq, nishpa.

Jisusmi nirqan: “Noqaman shamuy samanaykillapa”, nishpa
(Lk10.21-22)

25-26 Chay tyimpupim Jisusqa Tayta Dyusta nirqan:

—Taytitu, kay pachapa, anaq syilupa kamachikugninmi gamlla kangi. Kanan
yuyashqaykitam chay yach'ayniyugkunamanda pakashqa kangi. Piru chay mana
yach'agkunatam chay yuyaynikikunata yach'achishqa kangi. Chaga chayshina kanam-
bagmi munashqa kangi, Taytitu. Chaymi ancha alabayki.

27 Chaymandaqam Jisusqa nirqambis:

—Taytay Dyusmi noqatalla akrawashqa, tukuy imata paypaq yach'ashpa, pudirniyuq
yach'achikuq kanaypaq. Chaga manam pipis alliptaqga rigsiwanchu. Taytayllam
rigsiwan Churin kashqgaytaga. Chayshinallam paytapis mana pipis rigsinchu. Noqa
sapalan Churin kaqllam paytaqa rigsini. Kanan noqapi kriyigkunata yach'achiptiymi,
paykunapis atinllapa Taytay Dyustaqa rigsiyta yuyayninllapapi.

[Nuta: Piru paykunaqam ancha yuyarqanllapa: ;Imashinam atini kasuyta Muysispa
yumbay liyningunata washakanaypaq, Taytanchiq Dyus ama kastigawanambaq? nishpa.

Chayshina ancha yuyashpagqam, suq ancha llashaq yugutashina apaykarqanllapa.
Chaymi Jisukristuqa paykunata kayshina nirqan:]

28 ’Qamkuna yugutashina apagkuna, shaykushpa, shamuy nogaman samachishu-
nagpagllapa, amana llakinaykillapa. 29 Chaga nogamanda yach'akuggam suq yunta
wangudushina noqawanga rin kawsaq. Kanan noqagam ancha manshu ancha umildi
kani. Chaymi mana trabajuschu rin kaq gqamkuna noqawan purinaykiqga. Chaymi no-
gapi yuyakushpa, mana nimata llakishpachu, nogapina atingillapa samayta. 30 Chaqa
manam trabajuschu rin kaq gqamkuna chay yach'achishushqgayta kasunaykiqa. Suq
mana llashaq yugitushinam rin kaq, nishpa.

12
Samana diyapim trigukunapa ispigangunata pitirqanllapa
(Mk 2.23-28; Lk 6.1-5)

1 Waq tyimpupim Jisusqa noqaykuna yach'akugqningunawan samana diyapi trigu
tarpudupa ukunda riykarqgayllapa. Chaymi noqaykuna yach'akugningunaga mal-
lagnashpa, pasaqshina trigupa ispiganda pitikushpa, qaqokushpa mikurqayllapa.
2 Chaymi wakin farisiyu duktrinayugkunaqa rikawashpallapa, Jisusta anyargan:

—Liyninchigpim kamachiwanchiq, samana diyapi ama trabajananchiq. Rikay,
yach'akugnikikunaqa kay samana diyapi qaqokushpa trabajaykanllapa, nishpa.

3 Chaymi Jisusqa chay farisiyukunata nirgan:

—¢Ima, manachu liyishqallapa kangi chay unay gubyirnu Dabid kumpafiirungunawan
mallagnashpa rurashqandaqa? 4 Chaga paygam yaykurqgan karpamanda adurana
wasiman mikunata maskaq. Chay adurana wasipi ufrinda tandakuna kagqmi ku-
rakunapaqlla kargqan. Sugkunagam mana atiqllapachu mikuytaqa. Piru chay
Dabidqam kumpafirungunawan mana dirichuyuq kashpapis, chay ufrinda tandakunata
mikurqganllapa. > ¢Manachu Muysispa librunda liyishqallapa kangi? Chaypigqam nin:
“Dyuspa adurana wasimbigam kurakunaga samana diyata mana gwardashpachu
trabajanqallapa”, nishpa. ¢Chayshina trabajashpachu, paykunaqa uchata ruraykanl-
lapa? Mandm. 6 Alliptam niykillapa, Dyuspa chay adurana wasinmandagam noqa
mas baligqa kani. 7 Chaga Dyuspa Santu Librunmanda intyindishpaqach'i, kay
nishqandaga yach'angimanllapa: “Manam munanichu animalkunata wanchishpa,
chay laya ufrindata qowanaykillapaga. Ashwanmi munani sugkunata llakipanaykil-
lapa”, nishpa.” Chayta intyindishpaqach'i, qamkunaqa kay mana uchayugkunataqa
mana wichupanaykitachu. 8 Nogagam Dyusmanda Shamuq Runa kashpa, samana
diyapa dwifiun kani. Chaymi atini kamachikuyta: Kaymi alliichu kaygam mana allichu,
samana diyapi rurananchiqqa, nishpa.

Jisusmi kach'akachirqan suq gendishqa makiyuq runata
(Mk 3.1-6; Lk 6.6-11)

9 Jisusgqam chay kashgayllapamanda rishpa, sinaguga wasiman yaykurqgan.
10 Chaypim kargan suq gendishqa makiyuq runa. Chaymi wakin isrraylinukuna
Jisusta munashpa dimandayta, yanqa tapurganllapa:

—Mayd, ¢Dyusqachu kamachiwanchiq samana diyapi suq qeshyaqta
kach'akachinanchiq ichu mana? nishpa.

11 Chaymi Jisusqa chay tapugkunata nirqgan:

—Mayqgannikipa suq wishayki samana diyapi seqaptin suq pusumanga, ;manachu das
surqongiman? 12 Kanan suq runagam suq wishamandaga masta balin. Chaymi liyn-
inchiq dijawanchiqllapa, samana diyapi runa masinchiqkunata allita rurananchiql-
lapa.

* 12:7 Oseas 6.6

13 Chaymandagam chay chaki makiyuq runata nirqgan:

—Chutay makikita, nishpa.

Chaymirunapa makinga chaki kashqanmanda das allinyargan, chay suq ladu makin
allin kagshinana. 14 Piru chay farisiyu duktrinayugkunagqam chay uras sawaman
llugshishpa, kunanakurqgan, Jisusta wanchinanllapa.

Dyuspaq unay rimagq Isayiyasmi Jisuspaq kayshina yach'achikushqa karqan
15 Chay farisiyukuna kunanakuptingam, Jisusqa yach'arqan. Chaymi chay sinaguga
wasimanda llugshishpaqa, paykunamanda akrakashpa, suq ladumanna rirqayllapa.

Piru ancha achka runakuna, warmikunam sigirqanllapa. Kanan Jisusqam yumbay

geshyaqgkunata kach'akachishpa, 16 kayshina kamachirgan:

—Amakish sugkunataqa parlachingichu: “Jisusmi kach'akachiwashqa”, nishpaqa.
17 Chayshina Jisus niptinmi, Dyuspaq rimaq Isayiyas nishqan kumplirgan. (Chaqa

Isayiyaspa librumbim Tayta Dyus Churimbaq kayshina nishqa karqan):

18 Kaymi akrashqay yanapawaqqa. Paytam ancha kuyani. Paywanmi ancha kushikuni.
Chaymi Ispirituyta qoptiy, payga tukuy kay mundupi tiyagkunata noqapaq rin
yach'achiq: “Kayshinam Tayta Dyus allin justisyata rin ruraq”, nishpa.

19 Chay yanapawaggam mana ni piwambis anyanakunqachu. Chaymi mana ni pipis
rinchu uyaq kallikunapi anyanakuptinga.

20 Ancha llakipakuq kashpam, chay manaraq allita kriyigkunataga mana rinchu
wichukuq suq llawikaykaq kafiatashinaga. Chay ashlalla kriyigkunataqgam mana
rinchu wanchiq salqayaykaq michatashinaqa. Chayshinam rin llakipakug,
malukunata binsishpa, allin justisyata ruranangaman.

21Kanan yumbay nasyungunapi achka runa warmim paypi rinllapa yuyakug, nishpa.*

Wakin runakunam nirqanllapa: “Jisustash dyablu yanapan”, nishpa
(Mk 3.19-30; Lk 11.14-23; 12.10)

22 Suq dyablum suq runaman yaykushpa sarkuyachishpa, muduyachishqa kar-
gan. Chayraykum chay sarku mudu runata Jisusman apamuptinllapa, payqa
kach'akachirqan. Chaymichayrunaqa atirqanna chapakuyta, parlayta. 23Chayraykum
payta rikagkunaqga ancha ispantashqata kayshina tapunakurqanllapa:

—¢Kay Jisusqachuraq chay unay gubyirnu Dabidpa Karu Willkan chay shamunambaq
Washadurninchiq? nishpa.

24 Chayshina tapunakuptinmi, farisiyu duktrinayugkunaqa uyashpa nirgan:

—Kay runagam mana payllachu dyablukunataqga gatin. Chay mas pudirniyuq dyablu
Bilsibu yanapaptinmi, atin gatiytaqa, nishpa.

25Jisusqgam chay yuyashqanllapata yach'ashpa, kayshina nirgan:

—Maygan nasyumba awturidarninguna paykunapura pilyanakushpaqash’,
chingachinakunman. Suq llaqtapi ichu suq ayllupi paykunapura pilyash-
paqam, ushyanakunman. Maychikapisch'i mana atinmanllapachu duraytaqa.
26 Chayshinallam chay Satanaspis dyablu masingunawan pilyashpagqa, mana
atinmanchu suqgkunata binsiyta. = Chayshinaqach'i limpu chingachinakunman.
27 Qamkunagam noqgapaq ningillapa: “Dyablu Bilsibu yanapaptinmi, gatin
dyablukunataqga”, nishpa. Chayshina kaptinqga ¢chay kikin Bilsibuchu yanapan
wakin yach'akugnikitapis, dyablukunata qatinambaqqga? iManam! Chaymi paykuna
rikachishungillapa qamkuna pandashqgaykitaga. 28 Chaqa Dyuspa Santu Ispiritunmi
nogataqa yanapawan, dyablukunata runakunamanda qatinaypaqqga. Chaymi allita
yach'anchiqgllapa: Dyuspa pudirninqam ch'ayamuykanna qamkunaman, nishpa.

29 ’Chaqga suq qoch'ikug runagam mana atinchu dasqa qoch'iyta imangunata suq
ancha wapu runataqa. Chay qoch'ikuggam puntata chay wapu runata binsishpa, alli

alli ch'agqnashparaq, atin goch'iyta imandaqa. (Chay runashinam noqapis dyabluta
binsishpa, runakunata, warmikunata qoch'ini washanaypaq), nishpa. 30 Jisusqam
nirqambis:

—Chay mana yanapawaqggam kuntrawaykan. Chaymi mana yanapawanchu,
runakunata, warmikunata tandanaypaqga. Ashwanmi tandashqaykunataqga shik-
waykan. 31 Chayshina kaptimbismi, Dyusqga runakunapa tukuy laya uchangunata rin
pirdunaq. Piru Dyuspa Santu Ispiritunda kuntrashpa rimagkunatagam mana rinchu
pirdunag. 32 Chaga mayqan kuntrawaqtam Tayta Dyusqa atin pirdunayta. Piru Santu
Ispiritunda kuntrashpa rimagkunata mana rinchu pirdunaq, ni kay bidapi, ni suq
bidapi.

Jisusmi nirqan: “Suq runa rurashqanqam suq yurapa puqoyninshina”, nishpa

(Lk 6.43-45)

33’Suq allin yuragqam allinda puqgon. Piru suq mana baliq yuragam mana baliqta
pugon. Chaqga suq yurataqam rigsinchiq puqoyninmanda. 34 A, farisiyu duktri-
nayugkuna, qamkunaqam kulibrakunapa wawanguna kangillapa! jMalukuna kash-
pam, mana atingillapachu allikunata rimaytaqa! Chaqa shimikillapagam shunqoykil-
lapapi kagkunata riman. 35 Chaymi allin runagam shunqombi allita yuyashpa, allita
riman. Piru malu runaqam, shunqombi mana allita yuyashpa, chayshinalla mana
allikunata riman. 36 Chaymi niykillapa, jwisyu diyapiqam yumbay ringillapa kwintata
qoq chay mana baliq rimashqaykipaq. 37 Chaymi chay rimashqaykimanda Dyusqa
jusgashushpa, rin nishugllapa: “Uchayuqmi kangi”, ichu “Manam uchayuqchu kangi”,
nishpa.

Malu runakunam Jisusta nirqanllapa, suq milagruta ruranambaq
(Mk8.12; Lk 11.29-32)

38 Jisukristu chayshina niptinmi, wakin farisiyu duktrinayugkunaga Muysispa
liyningunata yach'achikugkunawan Jisusta nirqanllapa:

—Yach'achikuq Taytitu, munanillapam suq milagruta ruranaykipaq, nishpa.

39 Chaymi Jisusqa paykunata nirqgan:

—Qamkunagam ancha uchayuq kashpa, Dyusta mana munangillapachu kasuyta.
Kanan munangillapam suq milagruta rikayta. Piru manam rurashaqchu gamkuna
munashqgaykitaga. Ashwanmi kayshina kanqa. Manchu unay tyimpupi Dyus ru-
rarqan suq milagruta paypaq rimaq Junaswan. Chay laya milagrutallam Dyusqa
noqawambis rin ruraq, gamkuna rikanaykiqa. 49 Chaga Junasqam suq ancha atun
piskadupa ukumbi kimsa diya, kimsa tutata kargan. Chayshinallam noqapis kimsa
diya, kimsa tutata uku allpapi rini kaq. 4! (Chaymandagam chay Junasta piskadu
wichukuptinga, rirqan Ninibi llaqgtaman, Dyuspaq yach'achikuqg.) Chayshina Junas
yach'achikuptinmi, chay ninibinukunaqa uchangunata dijashpa, Dyustana kasurqanl-
lapa. Chaymi jwisyu diyapiqa chay ninibinukuna qamkuna farisiyukunata, gamkuna
Muysispa liyningunata yach'achikugkunata rin shimbishuqllapa: “Qamkunagam an-
cha uchayugkuna kangillapa”, nishpa. Chaqa chay Junasmanda mas pudirniyuq
kaptiypismi, mana kasuwangillapachu. 42 Chay jwisyu diyapim Saba nasyumba
gubyirnambis kawsamushpa, kay tyimpumanda kagkunataqa rin shimbishuqllapa.
Chaqga chay gubyirna warmigam ancha karu nasyunmandapacha shamurgan, chay
yach'ayniyuq gubyirnu Salumun yach'achikushqanda uyaq. Piru kaypi Salumun-
manda mas yach'ayniyuq kaptiypismi, mana munangillapachu uyawaytaqa.

Suq dyablum kutirqan Dyuspi mana kriyigman
(Lk 11.24-26)
43 'Suq dyablum suq runamanda llugshishpaqa, rin puriq chuncha lugarkuna-
man, maskashpa maypi tiyanambaq. Piru mana tarishpa tiyanandaqam, chay runa

llugshishqanmanda kaqgpaq yuyashpa nin: 44 “jA, paymanlla kutirishaq!” nishpa.
Chayshina yuyashpa, kutirishpagqam, chay runataqa tarin suq illaq wasi pichadu-
tashina. 45 Chaymi rin rig apamuq mas dyablu masingunata. Chaymi chay punta
dyabluqga syiti dyablukuna mas fiyuta tarishpa, apamun chay runaman. Chayshinam
suq trupa dyablukunapa ispiritunguna chay runamanga yaykunllapa, wasipishina
tiyag. Chaymi chay runaqga ashla malu kashganmandaga mas maluna tikrakan.
Chayshinallam rin kaq kay malu runakunawambis, nishpa.

Jisusmanmi masanguna mamanwan ch'ayarqanllapa
(Mk 3.31-35; Lk 8.19-21)
46Jisus runakunata parlachiykaptinmi, maman masangunawan ch'ayarqan. Chaymi
paywan munashpa parlayta, sawapilla shuyaykarqanllapa. |, 47 Chaypi paykuna
shuyaykaptinqam, suq runa Jisusta nirqan:
—Kay sawapim mamitayki masaykikunawan shuyashuykan. Anchash munanllapa
parlayta qamwan, nishpa.,
48 Chaymi Jisusqa chay willaqtaqa nirgan:
—¢Pitag mamay? ¢Pitag masaykunaga? nishpa.
49 Chaymandagam makinwan noqaykuna yach'akugningunaman rikachikushpa,
nirgan:
—Kaykunam mamitay, masaykunaqa. 50 Chaqga Tayta Dyus munashqanda kasugku-
nam mamay, masaykuna, paniykunaqa, nishpa.

13

Jisukristum kumparasyunda rurarqan suq tarpukuqwan
(Mk4.1-9; Lk 8.4-8)

1Jisusqam chay diyalla wasimanda llugshishpa, rirqan chay ancha atun qoch'apa
manyanman yach'achikuq. Chayman ch'ayashpa tiyaykaptinmi, 2 ancha achka
runakuna, warmikuna payman shamushpa, qoch'apa manyambi undarganllapa.
Chaymi payqga yakupi purigq barkuman lugshishpa, chay barkupi tiyargan
yach'achikunambag. 3 Chaymandaqgam Jisusqa achka laya kumparasyunda rurashpa,
kayshina yach'achikurqan:

—Suq runam rirqan tarpukuq. 4 Chaymi simillanda shikwaptinga, wakinga ancha
angu flanman ishkirqan. Chaymandaqam pishqokuna shamushpa, chay simillakunata
limpu pallargan. 5 Wakin simillagam kaskajuman ishkirqan. Chaymi sawitapilla
kashpa, wayralla wifiarqan. 6 Piru kaskaju kashqanrayku mana ukukaman atishpa
ch'upakuytam, rupay llugshiptinga, das chakirgan. 7 Wakin simillagam kashakunapa
ukunman ishkirgan. Chaymi chay kashakunaqa wifiashpa, maqgashpa limpu chin-
gachirqgan. 8 Piru wakin simillagam allin allpaman ishkirgan. Chaykunagam shumaqta
wifiashpa, allita pugorgan. Wakingam kada simillita syin granusta puqorgan. Wakin-
gam 60 granusta; wakingam 30 granusta puqorqan. 9 jChayri qamkuna rinriyugkunaqa
allita uyawayllapa kay nishushqayta!

Kayraykum Jisusqa kumparasyungunawan yach'achikurqan
(Mk4.10-12; Lk 8.9-10)
10 Chaymi nogaykuna yach'akugninguna gemikashpa, Jisusta tapurqayllapa:
—¢Imaraykutag kumparasyunwanga yach'achikungi? nishpa.
11 Chayshina tapuptiyllapagam, Jisusqa niwarganllapa:
—Dyusmi munan yach'anaykillapa imashinam syilupi paywan ancha shumagqta
ringillapa kawsaq, nishpa. Chaymi kay kumparasyungunawan yach'achikushpaqa,

gamkunatalla intyindichiyki. Piru chay mana munaq kriyigkunatagam mana in-
tyindichinichu. Paykunapaqqam pakadu. 12 Chayshina mayqan allita uyawaq-
taqam yanapani, mas yach'ayniyuq kanambaq. Piru chay mana kriyiqtagam ashlita
yach'akushganda Taytay Dyus limpu rin qoch'iq. 13 Chaymi noqapi chay mana munaq
kriyigkunataga kumparasyungunawan yach'achini. Chaqa paykunagam maychika
rikashpa uyashpaqa, mana intyindinllapachu chay yach'achikushqayta. 14 Chayshina
mana intyindiptinllapam, Dyuspaq rimaq Isayiyas kayshina nishqanga kumpliykanna
paykunapi:

Maychika uyashpapismi, mana ringillapachu intyindiq. Rikashpapismi, mana ringilla-
pachu yach'aq: imam chayqa, nishpaqa.

15 (Chaymandagam Taytanchiq Dyusqa Isayiyasta kayshina nirgqan:) Chay runaku-
napa shunqongam ancha angu tikrakashga, ama kasuwananllapa. Chaymi
yach'achiptiypis, mana intyindinllapachu. Chaqa fawinda, rinrindam Kir-
panllapa, noqapi ama kriyinanllapa, uchanllapamanda ama pirdunanaypag,
nishpa.”

16°Piru Tayta Dyusqam qamkunawanga ancha alli. Chaymi fiawikillapawan chapashpa,
intyindingillapa. Rinrikillapawan uyakushpam kasungillapa. Chayri kushikuyllapa.

17 Alliptam niykillapa, Dyuspaq achka rimaqgkuna, suq laya allin runakunapismi ancha

munarqganllapa rikawayta, uyawayta qamkuna rikawashqaykishina. Piru payku-

nagqam wafiurqan manaraq shamuptiy. Chaymi mana atirqanllapachu rikawayta ni
uyawayta.

Jisukristum chay kumparasyun rurashqanda intyindichikurqan
(Mk4.13-20; Lk 8.11-15)

18 ’Alliptam niykillapa, chay tarpukuq kumparasyunwan yach'achikushqgayta.
19 Chay angu flangam munan niyta runakuna, warmikuna angu shunqoyugkunapag.
Chaqa paykunagam mana munanllapachu intyindiyta Dyuspa shumaq nutisyandaqa.
Chaymi chay pishqokuna simillata pallagshinam dyabluga chay uyakushqganda
das gongachin. 20 Chay kaskaju ch'akragam yach'achiwanchiq chay das
disanimakagkunapagq. 21 Chaqa paykunagam Dyuspa shumaq nutisyanda uyashpaqa,
kushikushpa das kriyinllapa. @ Piru manam allitachu noqapiqa yuyakunllapa.
Chaymi noqapi kriyishqanrayku gesachadu kashpaqa, das disanimakashpa,
manana munanllapachu noqgapi kriyiytagqa. 22 Chay allpa kashayuggam munan
niyta Dyus nishqanda ashla uyagkunapaq. Chaqga paykunagam Dyus nishganda
uyashpaqam, kay mundupa kusasningunapaq llakishpa, tukuy imayuq munashpa
kayta, manana munanllapachu Dyus nishqanda kasuytaga. @ Chaymi manana
siginllapachu Dyuspi yuyakushpaqa. 23 Piru wakin uyakugkunaqam chay ancha allin
allpashina. Paykunagqam nishqayta uyashpa, allita kriyishpaqa, ancha allita rurashpa
kawsanllapa. Wakingam chay ancha allin allpa syin granusta pugoqshina, ancha allita
Dyusta kasunllapa. Wakingam chay allin allpa 60 granusta puqgogshina. Wakingam
chay allin allpa 30 granusta puqoqshina, nishpa.

Jisusmi suq kumparasyunda rurarqan ballikuwan

24Tisusmi suq kumparasyundapis rurashpa, kayshina nirqan:

—Taytanchiq Dyusmisuq runa tarpukugshinarin ruraq. Chay runam allin simillanda
ch'akrambi tarpurgan. 25 Piru tarpushpa pufiunangamanmi, chay runapa suq kuntran
shamushpa, trigun tarpushqgamba ukunman ballikuta shikwashpa rirgan. 26 Chaymi
trigun wiflashpa, ispigaykaptinqa, chay ballikukunapis ukumbi wifiarqan. 27 Chaymi
dwifiupa kriyadungunaqa ballikuta rikashpaqa, rirqanllapa niq: “Patrunsitu, ¢ manachu
allin simillata tarpurqaykiqa? ¢Maymandaraq chay ballikukuna trigupa ukumbiqga

* 13:15 Isaias 6.9-10

wiflashga?” nishpa. 28 Chaymi dwifiuga nirqan: “Suq kuntrawaqmi chaytaga rurashqa
kanga.” Chayshina niptinqam, chay kriyadungunaqa nirqan: “Patrunsitu, ¢ munangichu
rinaypaqllapa, chay ballikuta trigumanda surqoq?” nishpa. 2° Piru dwifiungam
nirqan: “Dijayllapa wifianan. Ballikuta pilashpa, imakish trigundinda pilangimanllapa.
30 Chayri dijayllapa trigupa pullan wifianambaq kusichakaman. Kusicha tyimpupinam
syigagkunata rini kamachiq, puntata chay ballikukunata akrashpa, qotushpa, rupachi-
nambaq, chaymanda trigutalla trujaypi waqaychananllapa”, nishpa.

Jisusmi suq kumparasyunda rurarqan Aapushpa murunwan
(Mk4.30-32; Lk 13.18-19)

31 Kay kumparasyunda rurashpapismi, Jisusqa paykunata kayshina nirqan:

—Dyusta kasugkunaqam fiapushpa murunshina. Chaqa suq runa ch'akrambi tarpupt-
inqam, 32 chay fapushpa murunga yumbay simillamanda mas takshita kashpapis,
wiflashpaga, achka tarpuduta binsin. Chayshina atunna kaptinqam, pishqokuna rikran-
gunapi kamachakunllapa (makachakunllapa). [Nuta: Chay Aapushpa muritunshinam
Dyusta kuyaqkunapis ashlita kashqanllapamanda rinllapa achkayaq.]

Jisusmi suq kumparasyunda rurarqan libadurawan
(Lk 13.20-21)

33 Kay kumparasyunda rurashpam, Jisusga nirqgan:

—Dyusta kasugkunagam libadura saksachikugshina. Manchu suq warmi midyu
kustal mash'kata yakuwan sangushpa, ashla libadurata taqlluptinqa, ancha
achkayashpa, yumbay chay mach'kataqa limpu saksachin. [Nuta: Chayshinallam
Dyusta kasugkunapis, ashlitalla kashpapis, ancha rinllapa achkayagq.]

Jisusqam kumparasyungunata rurashpa yach'achikurqan
(Mk 4.33-34)

34 Jisusqam yumbay chay nishqanda achka kumparasyunwanlla yach'achikurqgan.
Mana kumparasyunda rurashpagam, mana yach'achikuqchu. 35 Chayshina Jisukristu
yach'achikuptinmi, Dyuspaq rimaq kayshina iskibrishqan kumplirgan:

Tayta Dyus kay munduta rurashgan tyimpumandapacha manaraq
yach'ashganllapatam kumparasyungunawan rini yach'achikug, nishpa.™

Jisusmiyach'achikurqan chay ballikupaq

36 Runakunata yach'achishpa ushyashpaqam, Jisusqa wasiman yaykurgan. Chay-
mandagam noqaykuna yach'akugninguna gemikashpa kayshina tapurqgayllapa:

—Taytitu, kay nogaykunatar intyindichiway ¢imam munan niyta chay nishqayki
ch'akrapi ballikuga? nishpa.

37 Chaymi Jisusqa nogaykunata kayshina niwarqganllapa:

—Noga Dyusmanda Shamuq Runam chay allin simillata tarpuq runashinaqa kani.
38 Kay mundugam chay ch'akrashina. Dyusta kasuq runakuna, warmikunam chay
allin simillashinaqa. Dyabluta kasuq runakuna, warmikunam chay ballikushinaqa.
39 Chaga dyablum kuntrayqa. Chaymi pay chay ballikuta tarpuq runashinaqa. Chay
dyablugam wambrangunata tagllun wambraykunaman. Jwisyu diyaqam chay syi-
gashina rin kaq. Dyuspa anjilningunam chay syigakugkunaqa. 49 Chay ballikuku-
nata akrashpa rupachishqganshinam, jwisyu diyapi chay mana wambray kagkunataqa
rinllapa rupachiq. 41 Chaqa noqa Dyusmanda Shamuq Runaqa kashpam, anjilniyku-
nata rini kamachiq, wambraykunamanda akrananllapa uchata rurachikugkunata,
tukuy chay uchayugkunatapis. 42 Chaymandaqam rin wichugllapa lumyaykaq ur-
rnuman. Chaypim chay uchata ruragkunaga ancha waqashpa, kirunllapata rinllapa
gech'yachiq. 43 Piru Dyus shamuptin, shumagqta kamachikunanmi, payta kasugkunaqa

* 13:35 Salmo 78.2

ancha alabashga rinllapa kaq. Chaymi rupayshina rinllapa llipyaq. Chayri qamkuna
rinriyugkunagqa, allita uyayllapa kay nishushqayta.

Dyuswan kawsananchiqqam ancha baliq minashina
44 'Dyuswan suq bidapi kawsananchiggam ancha balin suq kampupi mina
pakadushina. Chaymi suq runa chay minata tarishpaqga, manana munanchu dijayta.
Chaymi mushugqmanda chay minata pambarishpa, kushikushpa rin tukuy iman kaqta
randikuq. Chayshina randikushpa, kutimushpaqam, chay ch'akra minayuqta randin.

Suq kumparasyun ancha ch'aniyuq perlawan
45'Dyuswan suq bidapi kawsananchiggam ancha balin suq ancha ch'aniyuq perla
rumishina. Suq nigusyantiqam chay mas shumagq llipyaq perlas rumikunata maskan.
46 Chaymi chay mas munaypaq llipyaq perla rumita tarishpaqa, tukuy iman kagkunata
randikun, kutirinan randiq. [Nuta: Chayshinar tukuy ima atishqanchiqta rurashun,
Dyuswan syilupi kawsananchiqllapa.]

Jisusmi suq kumparasyunda rurarqan piskadukunata akragkunawan

47 'Tayta Dyus shamushpa shumaqta kamachikunanmi, piskadukunata piskagku-
nashina rin ruraq. Chaqa chay runakunaqam piskadukunata piskanambaqqa, atar-
rayanda yakuman wichukunllapa. 48 Chaymandagam tukuy laya piskadukuna bul-
sachakaptin, atun qoch'apa manyanman chutashpa tiyanllapa, allin piskadukunata
akrananllapa kanastanman. Piru mana baliq piskadukunatagam wichukunllapa.
49 Chayshinam jwisyu diyapi Dyuspa anjilninguna allin kagkunamanda uchayugku-
nata akrashpa, 50 lumyaykaq ninaman rin wichukugllapa. Chaypim chay uchata
ruragkunaqga ancha waqashpa kirunllapata rinllapa gech'yachiq.

Ishkay laya ancha baliq duktrinakuna: unay duktrina, mushuq duktrina

>1Jisusmi noqaykuna yach'akugningunata kayshina tapuwarqanllapa:

—¢Qamkunagachu intyindingillapa yumbay chay kumparasyunda? nishpa.

Nogaykunaqam nirqanillapa:

—Ari, intyindinillapam, Taytitu, nishpa.

52 Chaymi Jisusqa niwarqganllapa:

—Wakin runakunaqam Dyuspa Santu Librunmanda allita yach'achikunllapa:
“Kayshinam Tayta Dyus shumaqta rin kamachikuq”, nishpa. Chay laya
yach'achikuggam suq wasipa dwifiunshina. Chaqa chay dwifiugam yach'an surqoyta
unay waqgaychashqanda, chayraq waqaychashqandapis. [Nuta: Chayshinallam chay
yach'achikugkunapis Dyuspa unay duktrinangunata, mushuq duktrinangunatapis allita
yach'an yach'achikuyta.]

Jisustam Nasaritpi disprisyarqanllapa
(Mk 6.1-6; Lk 4.16-30)

53 Jisusqam chay kumparasyungunawan yach'achikushpaqa, chay lugarmandaqa
rirqanna. 5% Chaymi uywakashqgan llagqta Nasaritman ch'ayashpaqa, sinaguga wasipi
llagta masingunata yach'achirqgan. Chaymi paykuna uyashpa ancha shumaqta
yach'achikuptinga, ancha ispantashqgata nirganllapa:

—¢Ima, maymandataq kay runa ancha yach'ayniyuqqa? ¢Imashinataq achka mila-
grukunataqa ruran? 55 ;Manachu kayqa chay karpintirupa churin? ;Manachu mamanqa
Marya shutin? ;Manachu masangunada Jakubu, Jusi, Simun, Judas shutin? 56 ;Manachu
kay llaqtanchigpi paningunaqa tiyanllapa? Chayshinaqa, ¢imashinataq kay karpintiri-
tuqa ancha yach'ayniyuq, tukuy chaykunata ruranambaqqga?

57 Chayshina ninakushpaqam, mana munarqanllapachu chay yach'achikushqganda
kasuytaqa. Chaymi Jisusqa paykunata nirgan:

—Dyuspaq rimagkunatagam suq llagtakunapiqga shumitaq ch'askishpa kasunllapa.
Piru llagta masinguna, kikin ayllungunagam mana kasunllapachu, nishpa.

58 Chaymi paykuna mana kriyishqanrayku, Jisusqa chay Nasaritpiga mana achka
milagrukunataqa rurarqganchu.

14

Gubyirnu Irudismi Jwan Shutichikuqta wanchichishqa karqan
(Mk 6.14-29; Lk 9.7-9)

1Chay tyimpupi prubinsya Galiliyapa gubyirnun Irudis Jisuspa famanda yach'ashpa,
2yanapakuqnin awturidarkunata nirgan:

—Chay alma Jwan Shutichikugmi kawsamushqana. Chaymi chay milagrukunata atin
rurayta, nishpa.

34 Chaqga chay Irudismi chay Jwan Shutichikuqta wanchichishqa kargan. Piru
manaraq wanchichiptinmi, kayshina karqan. Puntatam chay Irudisqa masan Filipipa
warmin Irudiyaswan kashqa kargan. Chaymi chay Jwanqa Irudista kayshina anyashqa
karqgan:

—Ama masaykipa warminwanga kaychu, nishpa.

Chayshina anyashgambaqmi chay Irudisqa suldadungunata kamachirqgan,
Jwandaqa prisushpa, watashpa, karsilananllapa. 3 Irudisqam Jwanda munargan
wanchichiyta. Piru ancha achka runakunam Jwambaqqa kriyirqanllapa: Paymi
Dyuspaq rimaq, nishpa. Chaymi Irudisqa paykunata manchashpa, mana daschu
Jwandaqga wanchichirgan.

6 Chaymandaqam Irudisqa diyambaq suq fyistata rurargan. Chaypim yumbaypa
Nawpambi chay warmi Irudiyaspa chinan ancha dansaptin, chay gubyirnu Irudistaqga
ancha gustarqgan. 7 Chaymi payqa intinadanda jurashpa nirqgan:

—Ima mafiawashqaykitam qoshqayki, nishpa.

8 Chaymi maman kunaptin, chay chinaqa padrastun Irudista nirqan:

—Jwan Shutichikugpa umanda suq platupi qoway, nishpa.

9 Chayshina mafaptinmi, gubyirnu Irudisqa limpu malaganayarqan. Piru yum-
baypa flawpambi jurashqanraykum, 10 suq suldadunda kamachirqan, karsilman rishpa,
Jwamba umanda apamunambag.

11 Chayshina Jwanda wanchishpam, umanda suq platupi apamurqgan chinaman.
Chinagam ch'askishpaga, mamandana qorgan.

12 Chaymi chay Jwamba yach'akugningunaqga chay karsilman ch'ayashpaqa, Jwamba
kwirpundallana aparqanllapa pambaq. Pambashpaqam, rirganllapa Jisusta willaq
chay pasashqambag.

Jisusmi 5.000 runakunata qararqan

(Mk 6.30-44; Lk 9.10-17; Jn 6.1-14)

13 TJisusqam yach'ashpa, Jwan Shutichikuqta wanchishqallapa, nishpaqa,
chay kaykashganmanda rirqan yakupi puriq barkupi suq chuncha lugarman,
sapalan chaypi kanambag. Piru ancha achka runakuna, warmikunam
yach'argan: Chay lugarmanmi riykan, nishpa. Chaymi llagtangunamanda
ch'akip rishpa, Jisus riykashqan lugarman ch'ayarqganllapa. 14 Chaymi Jisusqa
chay barkumanda ishkishpaqga, chay ancha achka runakunata, warmikunata
rikargan. Chaymi paykunata llakipashpa, apashgan geshyagkunata kach'akachirqgan.
15 Amsayaykaptingam nogaykuna yach'akugqningunaga qemikashpa, Jisusta kayshina
nirqayllapa:

—Tardinam. Kay chunchapigam mana pipis tiyanchu. Chayri kay runakunataqa
kach'ayna, sirka kasiriyukunaman rinambaqllapa, mikunata randiq, nishpa.

16 Chaymi Jisusqa niwarqanllapa:

—¢Imapagnamir rinqgallapaga? Qamkuna qarayllapa, nishpa.

17 Chaymi noqaykuna yach'akugningunaqa nirqayllapa:

—Manam nima mikuna kanchu. Sinku tandita, ishkay piskaditullam kan, nishpa.

18 Chaymi Jisusqa niwarqganllapa:

—Chaykunata kayman apamuyllapa, nishpa.

19 Chaymandagam Jisusqa kamachikurganna qewakunapa sawambi chay
runakuna, warmikuna tiyanambagqllapa. Chaymandagam chay sinku tanditata,
chay ishkay piskadituta piskashpa, syiluman chapakushpa, Dyusta pagikurqan.
Chayshina pagikushpaqgam, chay tanditakunata piti piti rurashpa, nogaykuna
yach'akugningunata qowarganllapa, chay runakunata qonaypaqllapa. Chayshinam
rurarqan chay ishkay piskadituwambis. 20 Mikushpallapagam yumbay
undarqanillapa. Chay tandawan piskadugam subrarqanraq dusi kanasta undakuna.
21 Kanan chay mikugkunagam ullgokunalla 5.000ch'i karqan. = Warmikunata,
wambrakunatagam mana yupargayllapachu.

Jisusmi ancha atun qoch’apa sawanda ch'akip rirqan
(Mk 6.45-52; Jn 6.16-21)

22 Chaymi chay uras Jisusqa nogaykuna yach'akugqningunata niwarqanllapa:

—Llugshishpa chay barkuman, fiawpayllapa waq chimbaman, nishpa.

Chay barkupi riykaptiyllapaqam, Jisusqa kidarqan dispidiq chay achka runaku-
nata, warmikunata. 23 Chaymandaqam payqga rirqan suq chuncha lumaman, chaypi
Tayta Dyusman mafiakug. Chaymi chaypilla sapalitan tutayarqan. 24 Chay barkupi
nogaykuna riykagqgam ancha atun qoch'apa ch'awpimbina karqayllapa. Lukismi
Nawpa ladumanda ancha wayrarqan. Chaymi yakukuna wagmanda kaymanda
magqchikashpa chay barkuta arkaptin, manana atirqayllapachu riyta. 25 Piru yagqana
achikyaptinmi, Jisusqa yakupa sawanda ch'akip riykarqan noqaykunapa ikiyta.
26 Chaymi noqaykuna rikashpa, yakupa sawanda riykaptinga, ancha manchashpa
qayach'akurqgayllapa:

—ilchichin, almam shamuykan! nishpa.

27 Chaymi Jisusqa niwarqganllapa:

—Ama manchayllapachu. Nogam kani, nishpa.

28 Pidrugam nirgan:

—Qam Jisukristu kashpaqar, kamachikuy, kay yakukunapa sawanda purishpa,
ch'akip shamunaypaq qaman, nishpa.

29 Chaymi Jisusqa nirqan:

—Shamuyri, nishpa.

Chaymi Pidruqa chay barkumanda ishkishpa, chay yakupa sawanda riykarqan
Jisusman. 30 Lukismi rikashpa ancha wayraykan, nishpa, manchashpa, yuyargan:
seqayman imakish, nishpa. Chaymi seqaykashpana, gayach'akushpa, Jisusta kayshina
nirqan:

—iWashawayri, Taytitu! nishpa.

31 Chaymi Jisusqa Pidruta das piskashpa, nirgan:

—iA, runa noqapi mana allita kriyiq!  ¢Imapagmir mana allitaga noqapiqa
yuyakungichu? nishpa.

32 Chaymandagam Jisuswan Pidru barkumanna llugshiptinga, chay wayraqa
limpuna qasillarqan. 33 Chaymi chay barkupi noqaykuna Jisuspa fawpambi qon-
qgorikushpa, payta adurarqayllapa,

—iAllibrag qamqa Dyuspa Churin kangi! nishpa.

Jisusmi Jinisarit pambapi qeshyaqkunata kach'akachirqan
(Mk 6.53-56)

34 Chay ancha atun qoch'ata pasashpaqam, ch'ayarqayllapa suq atun pamba Jinisarit
shutigman. 35 Chaymi chay jinisarinukuna Jisusta rigsishpaqa, chay lugarnimba tukuy
rridurninman abisukunata kach'arganllapa. Chaymi yumbay geshyaqninllapata Jisus-
man apamurqanllapa. 36 Ch'ayamushpaqam Jisusta kayshina rrugarganllapa:

—Dijawayri kapitaykipa manyandalla llamkanaypaq, nishpa.

Chaymi chay qeshyagkuna kapanda llamkagkunaga yumbaynin das
kach'akarganllapa.

15

Kaykunam uchayugkunata rurachiwanchiq
(Mk7.1-23)

1 Suqg diyam Muysispa liyningunata yach'achikugkuna, farisiyu duktrinayugkuna
Jirusalin llagtamanda Jisusman shamurqganllapa. Payman gemikashpam, tapurqanl-
lapa:

2 —Unay agwilunchigkunaqgam mikunambaqgga puntata mayllakuna kustumbrita
rurashpa, makingunata mayllaqllapa. Yach'achiwarganchiq, noganchigkunapis chay
kustumbrita rurananchiq. Chayri ¢imaraykutaq yach'akugnikikunaqa mana kasunlla-
pachu chay kustumbritaga? nishpa.

3 Chaymi Jisusqa paykunata tapurqan:

—¢Imaraykutaq Dyus kamachikushqanda dijashqallapa kangi, kustumbrikitalla ru-
ranaykillapaga? 4 Chaga Dyusqam kayshina kamachikushqa: “Taytaykita, mamaykita
rrispitayllapa. Maygan runa warmi taytanda mamanda maldisyaggam wafiunga”,
nishpa.® 5 Piru qamkunagam kustumbrikikunata kasushpa, ningillapa: “Taytayki,
mamayki mafiashuptin yanapanaykiqam, atingi fiigayta: ‘Chay mafiawashqaykitagam rini
qoq Dyusta. Chaymi mana atinichu qamtaga yanapashuyta’ ”, nishpa. 6 Chayshina
yach'achikushpaqam, Dyus kamachikushqandaqa fiigaykangillapa, chay kustumbrikiku-
nata siginaykirayku. 7 jA, shimikiwanlla kasukugkuna! Dyuspaq rimaq Isayiyasqam
gamkunapaq ancha allita kayshina nirqgan:

8 Kay runakunaqam shiminwanlla adurawanllapa. Piru shunqonllapapigqam mana
nimatapis kuyawanllapachu.

9 Chaymi yanga adurawanllapa. Chaga runakuna kamachikushgandallam
yach'achikunllapa. ¥ Manam yach'achikunllapachu noqapa duktrinaytaqa,
nishpa.™

10 Chaymi Jisusqga chay uyakuq runakunata qayashpa nirqgan:

—Allita uyawashpa, intyindiyllapa: 1! Imata mikushpagqam, mana uchayuqchu
kanchiq. Ashwan shunqonchigpi mana allikunata yuyashpa, shiminchiqwan rimash-
pam, uchayuqqa kanchiq, nishpa.

12 Chaymi noqgaykuna yach'akugningunaqa gemikashpa, Jisusta kayshina nirqayl-
lapa:

—Taytitu, chayshina niptikiqam, farisiyu duktrinayugkunaga mana gustashpachu
ancha pifiakurqanllapa.

13-14 Chaymi Jisusqa noqaykunata niwargan:

—Paykunataga ama manchayllapachu. Chaqa runakunaqam plantakunashinalla.
Suq diyam Tayta Dyus paypi mana kriyigkunataqa rin wichukuq mana baliq plan-
tatashina. Chay farisiyu duktrinayugkunagam ancha pandashpa, sarkukunashina
kidashqallapa. Chaymi sugkunata mana baliq duktrinanda yach'achishpa, sarkupura
rambanakugshina. Chaymi chay farisiyukuna, paykunata kasugkunapis ush'’kuman
seqagkunashina kashpa, limpu rinllapa chingaq, nishpa.

* 15:4 Fx0d020.12:21.17 * 15:9 Isaias29.13



SAN MATIYU 15:15 36 SAN MATIYU 15:30

15 Chaymi Pidruga nirqan:

—Intyindichiwayllapar chay kumparasyunda, nishpa.

16 Chaymi Jisusqa nirqan:

—:dIma manachu gqamkunapis intyindingillapa? 17 Allita yuyayllapa. Mayqgan
runa imatapis mikuptin upyaptingam, pach’'anman yaykun, ¢manachu? Chayman-
dagam pach'anmandaqga sawaman pasan. (Manam shunqgonmanchu yaykun, uchayuq
kanambaqqa.) 18 Piru mana baliq palabrakunata rimashpam uchayuqqga. Chaqga chay
rimashqandaqam shunqombi yuyashpa, rimanga. 19 Kay laya mana baliq yuyayku-
nagqam shunqgonmanda llugshin: wanchikunambaq; warmiyuq kashpa, suqwan
kanambaq; manaraq willashpa taytanda mamanda, chinawan pufiunambaq; suwaku-
nambag; yanga llullakunata rimanambaq; washa rimay kanambaq. 20 Chay laya
mana baliq yuyayniyugkunam uchayuqqa. Piru chay mayllakuna kustumbrita mana
ruragkunagam mana uchayuqchu, nishpa.

Suq furastira warmim Jisuspi ancha yuyakurqan
(Mk 7.24-30)

21Chaymandagam Jisusqa chay kaykashqanmanda rirganna (Isrrayilpa ladumbi kaq
nasyunman.) Chay nasyumba Tiru llagqtamba, Sidun llagtamba sirkanman ch'ayarqgan.
22 Wagpim prubinsya Kanayanmanda kaq warmi tiyaq. Chay warmim Jisusman
shamushpa ancha jwirtita qayakurqan:

—iUnay gubyirnu Dabidpa Karu Willkan Taytitu, llakipawayri! jWawaymanmi
dyablupa ispiritun yaykushqa! jChaymi mana dijashpachu, ancha padisichin! nishpa.

23 Piru Jisusqam uyararqganlla. Manam nimatapis nirqanchu. Chaymi nogaykuna
yach'akugningunadqa Jisusta nirqayllapa:

—Chay warmi ikinchiqta shamuq qayakushpagam ancha pifiachiwanchiq. Yush'ayku,
willay rinambaqna.

24 Chayshina niptiyllapam, Jisusqa chay warmita nirqgan:

—Taytay Dyusqam mana kach'amuwashqgachu furastirukunamanga. Ashwan
kach'amuwashqaqam isrraylinukunaman, nishpa.

25 Piru chay warmiqam Jisuspa fawpanman shamushpa, qonqorikushpa urkunda
pachaman ch'ayachishpa, kayshina rrugarirqan:

—iTaytitu, yanapawayri! nishpa.

26 Jisusqam nirqan:

—Manam allichu wambrakunata mikunanda qoch'ishpa, allgetukunata
qgonanchigqa. (Chayshinallam mana allichu, isrraylinukunata dijashpa, gqamkuna
furastirukunata yanapashunayqa), nishpa.

27 Chayshina niptinqam, chay warmiqa nirqan:

—Ari. Chayshinam, Taytitu. Piru patrunguna mesapi mikuptinqam, allqgokunapis
chay pidasitun ishkigkunata mikunllapa. (Chayshinam alli kanman, noqaykunatapis
ashlitata yanapawanayki), nishpa.

28 Chayshina niptinmi, Jisusqa nirgan:

—iWarmisita! jAncha allitaraq noqapi kriyishqa kangi! Chaymi chay mafiawashqaykita
rini ruraq, nishpa.

Chayta nishgan urasmandapacham chinanga kach'akarqanna.

Jisusmi achka qeshyaqkunata kach'akachirqan

29 Jisusmi chay lugarmanda rishpaqa, Galiliya ancha atun qoch'apa manyanda
rishpa, suq lumaman llugshishpa, chaypi tiyargan. 30 Jisus kaykashqanman achka
runakuna, warmikuna ch'ayarqanllapa apamushpa kujukunata, sarkukunata,
mudukunata, mankukunata, suq laya nanaywan kagkunatapis. Chayshina
ch'ayashpaqgam, chay qeshyagkunata Jisuspa fiawpambi rurarqanllapa. Chaymi payqa

yumbayta kach'akachirqan. 31 Chaymi mudukuna rimaptin, mankukuna allinyaptin,
kujukuna puriptin, mana rikakugkuna chapakuptinga, chay isrraylinu rikagkunaqa
ancha ispantashqata Taytanchiq Dyusta ancha alabarqganllapa.

Jisusmi4.000 runakunata qararqan
(Mk 8.1-10)

32 Chayshina paykunata kach'akachishpam, Jisusqa nogqaykuna yach'akugningunata
qayawashpa, kayshina niwarqganllapa:

—Ancharaq kay runakunapaq llakini. Chaqga kimsa diyanam kaypi pullay nogawan;
piru manam nima kanchu mikunanllapaga. Chaymi mana munanichu mallaqta
kach'ayllapataqa. Chaga fiambi imakish binsikanmanllapa, nishpa.

33 Chaymi noqaykunaqa nirganillapa:

—¢Imatamir qarashun kay chunchapiqa? Chaga kaypigam mana pipis tiyanchu,
mikunata randichiwananchiqqa, paykunata garananchiq, nishpa.

34 Chaymi Jisusqa niwarqganllapa:

—¢Ayka tanditayuqmi kangillapa? nishpa.

Nogaykunaqam nirqayllapa:

—Syiti tandita, ashla piskaditullam kan, nishpa.

35 Chaymi Jisusqa kamachikurqgan, yumbay chay runakuna pambapi tiyanambaql-
lapa. 3¢ Chaymandaqam chay syiti tanditata, chay piskaditukunata piskashpa, Dyusta
pagikurqan. Chaymandaqam piti piti rurashpa, nogaykunata qowarqganllapa, chay
yumbay runakunata gqaranaypagllapa. 37 Qaraptiyllapagam, yumbay mikurqganllapa
undanangaman. Mikuptinllapagam, syiti kanasta unda subrargan. Chaymi chay
subragkunata tandarqgayllapa. 38 Chay mikugkunagam ullgokunalla 4.000ch'i kar-
gan. Warmikunata wambrakunatagam mana yuparqayllapachu. 39 Chaymandagam
chay runakunamanda dispidikashpaqa, Jisusqa yakupi puriq barkuman llugshishpa,
rirqanna Magdala shutiq lugarman.

16

Jisustam nirqanllapa, suq milagruta ruranambaq
(Mk 8.11-13; Lk 12.54-56)

1 Wakin farisiyu duktrinayugkuna sadusiyu duktrinayuqgkunawan shamushpam
Jisusta mallipanambag, yanga kayshina nirqanllapa:

—Maya4, suqg manchaypaq milagruta ruray yach'anaypagqllapa, allipchu syilumanda
shamushqa kangi ichu mana, nishpa.

2 Chaymi Jisusga paykunata nirgan:

—Qamkunagam tardiman rupay seqaptin, syilupi chupikata rikashpaqa, ningillapa:
“Allin diyam qayaqa rin kaq”, nishpa. 3 Chayshinallam madrugadupi syilu tuldadu
kaptin, qarwita chupikayaykaqta rikashpaqa, ningillapa: “Tamyaqmi rin”, nishpa.
iA shimikiwanlla Dyusta kasugkuna! Chayshina syiluta chapashpam, yach'angillapa,
imashinam rin kaq tyimpu, nishpa. Chayshina yach'ashpaqa, ¢imaraykutaq mana
yuyangillapachu, Dyus nishqanmi kumpliykanna, nishpaqa? ¢ jQamkuna kay tyim-
pumanda malukunagam Dyustaga mana munangillapachu kasuyta! Chaymi gamkuna
chay milagru mafiawashqaykitaga mana rinichu ruraq. Ashwanmi kay laya milagrulla
rin kaq. Manchu Dyuspaq rimaq Junaswan suq milagru kargan. Chayshinallam
noqawambis kanqa. [Nuta: Chay Junasqam suq ancha atun piskadupa pach'ambi karqan
pambadushina. Chaymandaqam llugshirqan. Chayshinallam Jisuspis atun mach'ayshina
sipulturapi pambadu kashpa, kawsamushpa, llugshirqan.]

Chayshina nishpaqam, paykunamandaqa akrakashpa, rirganna.

Farisiyukunapa duktrinanmi dafiachikuq libadurashina
(Mk 8.14-21)

5 Noqaykuna Jisuspa yach'akugningunam chay ancha atun qoch'apa waq chimban-
man rishpaqa, qongarqayllapa tandata apaq. ® Chaymandagam chay chimbaman
ch'ayaptiyllapaqa, Jisusqa niwarqganllapa:

—Uyawayllapa, kaykish niykillapa, farisiyukunapa libaduranmanda, sadusiyuku-
napa libaduranmanda kwidakanaykillapa, nishpa.

7Chayshina niwaptinllapagam, nogaykunapura kayshina parlarqayllapa:

—Tandata mana apamushqganchiqraykum chay libadurapagqa niwanchiqgllapa.

8 Piru chayshina parlaptiyllapagam, Jisusqa yach'ashpa, kayshina niwarqganllapa:

—Tandaykillapata gongashpaqa ¢imaraykutaq chayshina parlaykangillapa? ¢Ima man-
achu allita noqapi yuyakungillapa: Jisukristum atin gqarawayninchiqta, nishpaqa?
9 ¢Ima manachu intyindingillapa? ¢Manachu yuyangillapa chay sinku tanditakuna chay
5.000 runapaq aypashqgandaqa? ¢Manachu yuyangillapa paykuna mikushpa undaptin-
llapa, chay achka kanastakunapi subrashqandaqa? 10 ;Manachu ni yuyangillapa chay
syiti tandakuna 4.000 runakunapaq aypashqandaqa? ¢Manachu yuyangillapa chay
4.000 mikushpa undaptinllapa, chay achka kanastakunapi subrashqandaqa? 11 ;ima
manachu intyindingillapa? Manam niykillapachu, tandaykillapata qonqashqayki-
raykuchu. Ashwanmi niykillapaqa, farisiyukunapa, sadusiyukunapa libaduranmanda
kwidakanaykillapa, nishpa.

12 Chayshina noqaykunata niwaptinraqmi intyindirqayllapa: Manam niwashqachu
kanchiq, tandapa libaduranmanda kwidakananchigchu. Ashwanmi chayshinaqa
niwarqanchiq, farisiyukunapa, sadusiyukunapa duktrinanmanda kwidakananchiq,
nishpa. [Nuta: Chaqa ashla libadurallam achka masata atin saksachiyta.
Chayshinallam farisiyupa, sadusiyupa kustumbringunata ashlitatalla ruraptinchiq,
ancha dafiachiwanchigman.]

Pidrum Jisusta nirqan: “Qamqgam Dyuspa Churin kangi”, nishpa
(Mk 8.27-30; Lk 9.18-21)

13 Jisusqam ch'ayashpa prubinsya Filipupa Sesarya llaqtamba lugarningunaman,
nogaykuna yach'akugningunata tapuwarqanllapa:

—Runakunaqga ¢imatam nin noqapaqqa? ¢Pish kani noqaqa paykunapaqqa? nishpa.

14 Chaymi nogaykunaga nirqayllapa:

—Wakingam nin chay alma Jwan Shutichikugshi kangi. Wakingam nin: Dyuspaq
chay unay rimaq Eliyasshi kangi. Wakingam nin: Dyuspaq chay unay rimaq Jirim-
iyasshi kangi ichush Dyuspaq suq unay rimaq kangi, nishpa.

15 Chaymandaqam tapuwarqanllapa:

—May4, gamkunaga ¢imatataq ningi? ¢Pitaq kani gamkunapaqqga? nishpa.

16 Chaymi Simun Pidruqa nirgan:

—Qamgam Dyus Akrashgan Washadurniyllapa kangi. Qamgam Dyus kawsaqpa
Churin kangi, nishpa.

17 Chayshina niptinqam, Jisusqa nirqan:

—Manam ni mayqgan runa nishushqachu: pim Jisukristuqa, nishpaqa. Ash-
wanmi Taytanchiq Dyus syilupi kaq yanapashushqga intyindinayki. Chayri gam,
Junaspa churin Simun Pidruqa kushikuy. 18 (Chaqa shutiki “Pidrum” munan
niyta “rumi.”) Kanan suq simyintu rumishinam ringi kaq. Chaqga runakuna,
warmikuna gqamanda yach'akushpa, noqapi kriyiptinllapagam, rini washaq, ama
ni mas pudirniyuq dyablu atinambaq apayta wafiushqakunapa lugarninman. Chaqa
noqapi chay kriyigkunaqam ilgisyay. 19 Syilupa llabingunatam rini qoshuq. Chaqa
nogapi chay mana kriyigkunagam dyablupa kadinangunawan watadushina. Piru

kay mundupi noqapaq yach'achikushpaqam, chay kadinakunata paskaykangiman-
shina. Chayminoqapaq willaptiki, paykuna noqapi kriyiptinllapaqa, syilupa pungunda
kich'aykangimanshina, syiluman yaykunanllapa. Piru nogapaq willashqaykita mana
kriyigkunagam watadushinalla kidan. Manam atinqallapachu yaykuyta syilumanga.
20 Chayshina nishpaqam, Jisusqa yumbay yach'akuqningunata niwarqanllapa:
—Amaraqni pitapis nogapaqqga niyllapachu: “Jisusqam Dyus Akrashgqan Washadurn-
inchiq”, nishpaqa.

Jisusqam nirqan: “Rinllapam wanchiwaq”, nishpa
(Mk 8.31-9.1; Lk 9.22-27)

21 Chaymandaqgam Jisusga yach'akugningunata kayshina niriwarganllapa:

—Rigmi rini Jirusalin llagtaman. Waqpim chay kamachikuq ansyanukuna, chay
kamachikuq isrraylinu kurakuna, Muysispa liyningunata yach'achikugkuna ancha
rinllapa padisichiwaq. Kanan rinllapam sintinsyawaq wafiunaypaq. Piru chay wanchi-
washgan diyamandam gaya suq punchawnin rini kawsamug, nishpa.

22 Chaymi Pidruqa Jisusta suq laduman sapalanda apashpa, nirqan:

—Taytitu, amar Taytanchiq Dyus munanmanchu chayshina padisishpa
wafunaykipaqqa, nishpa.

23 Chaymi Jisusqa tikrakashpa, Pidruta nirqgan:

—ijQamgam dyablushina rimaykangi! jAshuy fawpaymanda! Chaqa qamgam mu-
nangi disanimachiwayta, Tayta Dyus munashqanda ama ruranaypaq. Mana intyindiq
runashinam yuyaykangi. Manam yuyaykangichu Dyus yuyashganshinaqa, nishpa.

24 Chaymandagam Jisusga noqaykuna yach'akugqningunata niwarqganllapa:

—Maygan munaq yach'akugniy kaytaga tukuy ima munashqanda dijashpa, no-
qatalla sigiwanga, suq kruspi munaptinllapa wanchiytapis. 25 (Chaqa noqapi kriyigku-
natagam chay kuntrawagkuna munangallapa wanchiyta.) Piru amar fiigawaychu, chay
kuntrawagkuna ama wanchishunanllapa. Chayshina fiigawashpagam, jwisyu diyapiqa
ringi chingaq. Piru noqapi kriyishqaykirayku wanchishuptinqam, jwisyu diyapi rini
washashug, tukuy tyimpu noqawan kawsanayki. 26 Chaqa suq runa ichu suq warmi
kay mundupa tukuy imanda ch'askishpa, piru jwisyu diyapi chingashpaqa, ¢imatam
ganashga? Chaga manam atinchu pagarakuyta washakanambaqqga. 27 Nogqagam
Dyusmanda Shamuq Runa kashpa, Taytay Dyuspa pudirninwan llipyashpa, anjilningu-
nawan syilumanda rini kutimuq. Chay diyapim runakuna tukuy ima rurashqambaq
rini pagaraq, primyunda qoshpa, ichu kastigashpa. 28 Alliptam niykillapa, wakin-
nikigam manaraq wafushpa, ringillapa rikawaq, chayshina Dyuspa pudirninwan
llipyashpa, shamuptiyqa.

17

Jisukristum llipyarqan
(Mk 9.2-13; Lk 9.28-36)

1 Chay nishganguna sayis diyas pasaptinnam, Jisusqa Pidruta, Jakubuta, masan
Jwannindinda apashpa, rirqan suq altu lumapa sawanman. 2 Chay lumapim Jisusqa
suq layayargan. Chaqga gagllanqam rupayshina llipyashpa, achikchakurgan. Ru-
rakushgan mudanambismi rupayshina ancha llipyarqan. 3 Chaymandagqam Dyuspaq
chay unay rimaqkuna Muysiswan Eliyas chay uras ladumbi rikakushpa, Jisuswan
parlaykarqganllapa. 4 Chaymi Pidruga Jisusta nirgan:

—Taytitu, ancha alliraq kaypi kananchiqllapa. Munaptikiqa, kimsa chuqllata
rurashaqgllapa, suqta qambaq, suqta Muysispaq, suqta Eliyaspaq, nishpa.

5 Chayshina Pidru rimaykaptinllam, suq llipyaq pukutay shamushpa, limpu pambar-
gan. Chayshina pambaptingam, chay uras pukutaypa ukunmanda Dyusta uyarqanl-
lapa kayshina niqta:

—Kaymi kuyashqay Churiy. Paywanmi anchallana kushikuni. jPaytar uyayllapa!
nishpa.

6 Chayta uyashpaqam, chay kimsa yach'akuq masiykunaqa ancha manchashpa,
qonqgorikurqanllapa qaqllanllapa allpaman ch'ayanangaman. 7 Chaymi Jisusqa
gemikashpa, paykunapa sawanman makinda rurashpa, nirgan:

—Atariyllapa. Ama manchayllapachu, nishpa.

8 Chaymi atarishpaqga, manana ni pitapisladumbiqga rikarganllapachu. Jisustallanam
rikarganllapaqa.

9 Chaymandaqam Jisus chay lumamanda uraman rigshinaqa, chay kimsa yach'akuq
masiykunata kamachirqan:

—Kay rikashqaykitaqga amaraq pitapis niyllapachu, wafiushpa kawsamunaykaman,
nishpa.

10 Chaymi chay yach'akuq masiykunaqa Jisusta tapurqganllapa:

—Muysispa liyningunata yach'achikugkunaqa ¢imaraykutaq ninllapa:  “Dyus
Akrashqan Washadur manaraq shamuptinshi, chay alma Eliyas kawsamushpa,
puntata rin shamugq”, nishpaga?*

11 Chaymi Jisusqa paykunata nirgan:

—Allibmi chayshina. Eliyasmi puntata shamunambaq kargan, runakunata
yach'achinambaq, uchangunata dijanambagllapa. 12 Piru noqgagam niykillapa,
Eliyasgam shamurganna. Piru paytagam mana rigsirqanllapachu, Dyuspaq rimag,
nishpaqga. Chaymi paytaqa munashqganllapata rurarqanllapa. Paytashinallam noga
Dyusmanda Shamuq Runatapis ancha rinllapa padisichiwaq, nishpa.

13 Chayshina Jisus Eliyaspaq niptingam, paykunaqa intyindirqanllapa: Jwan
Shutichikugpaqmi chayshina niwashqgaqa kanchiq, nishpa.

Jisusmi suq wambra atakiyuqta kach'akachirqan
(Mk 9.14-29; Lk 9.37-43)

14 Jisus chay kimsa yach'akuq masiykunawan chay lumamanda shamushpaqam,
chay kashqayllapaman ch'ayamurganllapa. Chaymi suq runa shamushpa, Jisuspa
Nawpambi qongorikushpa, kayshina rrugarqan:

15 _Taytitu, llakipayri wambrayta. Atakikuna piskashpam, ancha padisichin. Chaqa
kutin kutin piskashpam, ninakunaman yakukunaman bulashqa. 16 Chaymi kay
yach'akugnikikunaman apamushqa kani. Piru paykunagam mana atishqallapachu
kach'akachiyta, nishpa.

17 Chayshina niptinmi, Jisusqa nirgan:

—iA, qamkuna Dyuspi mana yuyakugkuna, mana allita ruragkunaqa! ¢Ima ty-
impukamanraq qamkunawanga padisishaq? ¢Ima tyimpukamanraq qamkunataqa
agwantashqaykiqa? Maya, kayman apamuyllapa wambraykita, nishpa.

18 Apamuptinllapagam, Jisusqa dyabluta anyashpa, chay chulumanda gatirgan.
Chaymi chay urasmandapacha kach'akashqana kidarqgan.

19 Chaymandaqam nogaykunalla Jisuswan kashpaqa, kayshina tapurqgayllapa:

—¢Imaraykutaq noqaykunaga mana atirqayllapachu chay dyabluta qatiytaga? nishpa.

20 Chaymi Jisusqa niwarqganllapa:

—Dyuspimana allita yuyakushpam, mana atirqaykillapachu qatiytaqa. Piru alliptam
niykillapa, ashlita Dyuspi yuyakushpa, chay fapushpa muritun tantitutaqgach'i, kay
atun urqgota kamachiptikillapa suq laduman rinambaqqa, kasushushpa rinman suq
laduman. Chaga qamkuna Dyuspi allipta yuyakuptikigam, mana nimapis trabajuschu
kanman gamkunapaqqa. . 21 Piru kay laya dyablutaqam chayshinallaga mana atingilla-
pachu gatiyta. Ashwanmi ayunashpa, Dyuspi allita yuyakushpa, payman marfiakushpa
atingillapa qatiytaqa, nishpa.,

* 17:10 Malaquias 4.5-6

Jisusmi nirirqan: “Rinllapam wanchiwaq”, nishpa
(Mk 9.30-32; Lk 9.43-45)
22 Prubinsya Galiliyapi kaykaptiyllapam, Jisusqa nogaykuna yach'akugningunata
kayshina niriwarqanllapa:
—Noga Dyusmanda Shamuq Runatagam rinllapa intrigakuwaq runakunapa makin-
man. 23 Rinllapam wanchiwagq. Piru kimsa diyamanmi rini kawsamug, nishpa.
Chayshina niwaptinllapagam, ancha llakirqayllapa.

Dyuspa adurana wasimbaqmi kuntribusyunda kubrakurqanllapa

24 Jisusqam noqaykuna yach'akugningunawan Kapirnawun llagtaman
ch'ayarqgayllapa. Chaypi kaptiyllapam, kuntribusyunda kubrakugkuna Pidruman
gemikashpa, kayshina tapurqganllapa:

—¢Qamkunapa yach'achikugnikichu Dyuspa adurana wasimbaq kuntribusyunda pa-
garakun ichu mana? nishpa.

25 Chaymi Pidruqa nirgan:

—Ari, pagarakunmi, nishpa.

. Chaymandagam Simun Pidru wasiman yaykuptinga, manaraq nimata niptin, Jisusqa
apurgan:

—Maya4, ¢ima ningitaq, Simun? Kay mundupi gubyirnukunagqa ¢pitataq kubranllapa
kuntribusyundaqa? ¢Llagta masingunatachu ichu jwirakunata? nishpa.

26 Chaymi Pidruqa nirgan:

—(Girrapi binsishqanraykum), jwirakunataqga kuntribusyunda kubranllapa, nishpa.

Chaymi Jisusqa nirqan:

—Ari. Chay gubyirnukunapa llagta masingunagam mana pagarakunchu kun-
tribusyundaqa. (Chaymi noganchigkuna Dyuspa wambran isrraylinukuna kash-
paga, mana nisisaryuchu pagarakunanchiq chay kuntribusyundaqa.) 27 Piru ama ni
pitapis pifiachinanchiq pagarakushun. Chayri riy chay atun gqoch'aman, answiluykiwan
piskaduta piskanayki. Chaqa chay punta piskadu piskashqaykipa shimimbim ringi
tariq suq qellayta. Chayta apamushpa, noqgapaq qambaqpis chay kuntribusyunda
pagarakuy, nishpa.

18

Mas kamachikugmi kayshina kanqa
(Mk 9.33-37; Lk 9.46-48)

1 Chay tyimpupim nogaykuna yach'akugninguna Jisusman gemikashpa, kayshina
tapurqayllapa:

—Taytitu, Tayta Dyus shumaqta kamachikuptin syilupiga, yumbay runamandaqa
¢pitaqg masta rin kamachikuqgqa? nishpa.

2 Chaymi Jisusqa suq wambrituta qayashpa, ch'awpiyllapapi rurashpa, 3 kayshina
niwarqganllapa:

—Alliptam niykillapa, kay umildi wambritushina mana kashpagqam, mana ringilla-
pachu atiq yaykuyta syiluman, Dyuswan kawsanaykillapa. 4 Chaymi Tayta Dyus shu-
magqta kamachikuptinga, kay wambritushina umildi kagkunagam Dyuspaqga masta
rinllapa baliq. > Maygan runa kasuwashpa kay laya wambrituta ch'ayachiqqam,
noqata ch'ayachiwaykanshina, nishpa.

Ama suqkunata uchata rurachishunchu
(Mk 9.42-48; Lk 17.1-2)

6 "Noqgapi chayraq kriyigkunata uchata rurachigqgam ancha kastigadu rin kaq.
Chaymi chay uchata rurachigpagqqa mas alli kanman, suq atun mulinu rumita
kungambi watashpa, wichukunanllapa mar yakupa ch'awpinman, chaypi ch'uqashpa
wafiunambaq (manaraq chay uchata rurachiptin, ama mas kastigadu kanambaq).

7;Akakdaw kay mundupi kawsagkunapaqqa! Chaga achka laya mana baliq yuyaykunam
runakunata, warmikunata animachin, uchata rurananllapaqga. Chaymi ancha trabajus
rin kaq, shumaqta kawsananllapaqga. jPiru mas kastigadum rin kaq chay runa uchata
rurachikuqqa!

8 *Chayrayku makiki ichu ch'akiki ancha qawch'u kaptin uchata rurachishunanqa,
kuchushpa wichukuy, uchata ama ruranaykipaq. Mas allim kanman, kuju ichu manku
suq bidaman yaykunaykipaqgqa. Manam allichu ishkay makiyuq ichu ishkay ch'akiyuq
kashpa, tukuy tyimpu lumyaykaq ninaman wichukudu kanaykipagga. 9 Kanan
Nawikiwan imata rikashpa, animakashpa uchata ruranaykiqa, surqoshpa, karuman
wichukuy. Chaga mas allim suq fiawiyuqlla kashpa, suq bidaman yaykunayki. Manam
allichu ishkay fiawiyuq kashpa, lumyaykaq infyirnuman wichukudu kanaykiqa.

Jisusmi suq kumparasyunda rurarqan chingashqa wishawan
(Lk 15.3-7)

10 'Kay taksha wambritutashinaqa ama disprisyayllapachu. Chaqa paykunata
kwidaq anjilkunam Tayta Dyuspa fawpanman ima uraspis atin ch'ayayta, chay
wambritukunapaq mafiakunan. . 11 Noqaqam shamushqa kani, chay chingashqakunata
washanaypaq.,

127 Imatataq yuyangillapa? Suq runa 100 wishayuq kashpa, suq wishitan chingapt-
inga, ¢manachuraq chay 99ta lumapi dijashpa, rinman chay suq chingashqa wishi-
tanda maskaq tarinangaman? 13 Chay chingashqa wishanda tarishpaqash’', ancha
kushikunga maski chay 99 mana chingashqakunapaq. 14 Chayshinam syilupi Tay-
tanchiq Dyuspis mana munanchu kay wambritushina kagkuna ni sugnin chinganam-
baq.

Kriyiq masinchiqkunata pirdunashun
(Lk17.3)

15 Kriyiq masiki mana allita rurashuptinga, rishpa, paywanlla parlay: “Kayshinam
dafiachiwashqa kangi”, nishpa. Chaymi kasushushpa alliyaptinqa, shumaqtana ringi
kawsaq chay kriyiq masikiwanga. 16 Piru mana kasushuptinga, apay suq ichu ishkay
tistigukunata, ishkay ichu kimsa yach'anaykillapa, ¢Imatam nin? nishpa. 17 Chay
apashqgaykikunata mana kasuptinga, yumbay chay tandakaq kriyiq masinchigkunata
willay. Yumbay paykunata mana kasuptinga, paytaga suq mana kriyiqtashina ichu suq
uchayuq kuntribusyunda kubrakuqtashinana rigsiyllapa.

18-Alliptam niykillapa, noqgapi chay mana kriyigkunataqam dyablu kadinakunawan
watashqashina. Piru kay mundupi nogapaq yach'achikushpaqgam, chay kadinaku-
nata paskaykangimanshina. Chayshina sugkunata animachishpa noqapi kriyinanlla-
paqam, gamkunaga syilupa pungunda alabis kich'aykangimanshina, syiluman yayku-
nanllapa. Piru kay mundupi yach'achikushqaykita mana kriyigkunagam watadushi-
nalla rin kidaq. Manam atingallapachu yaykuyta syilumanga.

19 Niykillapapismi, kay mundupi ishkay qamkuna suq yuyayniyuglla kashpa, Tayta
Dyusman mafiakuptikigam, payga mafiashqaykita syilumanda rin qoshugqllapa. 20 Chaqa
ishkay ichu kimsa nogapi yuyakushpa tandanakuptinqam, paykunapa ch'awpimbi
kani, nishpa.

21 Chaymi Pidruga gemikashpa, Jisusta kayshina tapurqgan:

—Taytitu, suq kriyiq masiy mana allita rurawaptinga, ¢ayka kutindam pirdunashaq?
¢Syiti bwiltastachu pirdunashaq? nishpa.

22 Chayshina tapuptinmi, Jisusqa nirgan:

—Manam niykichu syiti bwiltastalla pirdunay, nishpaqa. Ashwan pirdunayqa 70
bwiltasta syitiyuqwan, nishpa. [Nuta: Chayqam munan niyta tukuy bwiltasta pir-
dunananchiq.]

Jisusmi suq kumparasyunda rurarqan ishkay dibirakuqwan

23Jisusqam nirgambis:

—Taytanchiq Dyus shumaqta kamachikuptinqam, suq gubyirnu pirdunakugshina
rin kaq. Chaqa chay gubyirnum munarqgan yach'ayta: Kriyaduykunaqa, ¢aykatataq
dibirawanllapa? nishpa. 24 Chaymi kwintanda surqoykaptinga, apamurqganllapa suq
runa 10.000 talintu dibiraqta. [Nuta: 10.000 talintukunaqam ancha achka qellay kar-
qan. Chaqa suq trabajaq runam masdi 15 watakunata trabajashpa, suq talintutalla atiq
ganayta.] 25 Chaymi chay dibirakugga manana nimatapis atirqanchu pagarakuytaqa.
Chaymi patrunninga kamachikurgan: “Randikuyllapana kay runata warmindinda,
wambrandingunata, tukuy imandinda, chay dibirawashqanda kutichiwanambaq”,
nishpa. 26 Piru chay dibiraqqam qongqorikushpa, ancha rrugarqan chay gubyirnuta:
“Patrunsitu, yush'ayku shuyawayri. Yumbay dibirashushqaytam pagarashqayki”,
nishpa. 27 Chaymi chay gubyirnuqa chay dibiraq rrugaptin, llakipashpa, yumbay
dibirashqambaq nirqgan: “Pirdunaykinam. Mananam dibirawangichu. Librinam
kangi”, nishpa.

28 "Piru chay pirdunashqa kriyadugam chay gubyirnumanda llugshishpalla, suq
kriyadu masinda tarirqan. Paygam 100 dinaryu gellaytalla dibirargan. Piru paygam
chay dibiraqgtaqa kunganmanda piskashpa, urka urka rurashpa nirqan: “Pagaraway
dibirawashqaykita”, nishpa. 29 Chaymi chay dibiraqpis qonqorikushpa ancha rrugar-
gan: “Shuyawayri. Rinim pagarashuq yumbay dibirashushqgayta”, nishpa. 30 Piru
paygam mana shuyashpachu, apamurgan karsilman, yumbay dibirashqanda pa-
garanangaman. 31 Wakin kriyadu masingunam chayshina chay dibiraqta ruraptin
rikashpaqa, ancha llakipargan. Chaymi rirqanllapa chay gubyirnuta parlachiq yum-
bay rikashganda. 32 Chayraykum chay gubyirnuqa chay pirdunashqga kriyadunda
gayachishpa nirgan: “jA, kriyadu malu! Rrugawaptikigam nogaqa yumbay dibi-
rawashqaykita pirdunashushqa kani. 33 Chayshina qambis llakipashpa, chay dibi-
rashuqta pirdunanaykita”, nishpa. 34 Chaymi patrunninqa ancha pifiakushpa, karsilman
apashpa, kastigakugkunata intrigarqan, munashqganda kastigananllapa, yumbay dibi-
rashqanda pagaranangaman.

35 Chaymi Jisusqa nirqambis:

—Runa masikikunata tukuy shunqo qamkuna mana pirdunaptikiqam, syilupi tiyaq
Taytanchiq Dyuspis gqamkunata mana rinchu pirdunashug.

19

Jisusmi nirqan: “Rrispitu warmikimanda ama akrakaychu”, nishpa
(Mt5.31,32; Mk 10.1-12; Lk 16.18)

1 Jisusgqam ushyashpa rimaytaqa, rirqanna chay prubinsya Galiliyamandaga.
Chayshina rishpam, ch'ayargan rriyu Jurdamba waq chimba ladunman, chay prubin-
sya Judiyapa lugarningunaman. 2 Piru ikindaqam ancha achka runakuna, warmikuna
rirganllapa. Chaypim Jisusqa yumbay geshyagkunata kach'akachirqgan.

3 Chaymi wakin farisiyu duktrinayugkuna ch'ayashpa, pandachiyta munashpa,
yanga kayshina tapurqganllapa:

—¢Allichuraq suq runa imapaqpis yuyashpa, warminmanda akrakanambaq? nishpa.

4 Chayshina tapuptinllapagam, Jisusqa nirgan:

—Qallarishgan tyimpugam Dyusqa ullgota, warmita rurargan. {Manachu librumbiqa
chayta liyishqallapa kangi?* 5 Chaqa paykunapaqmi Taytanchiq Dyusga nirqan:
“Runagam taytanda, mamanda dijashpa, warminwanna tandakashpa rin tiyaq.

* 19:4 Génesis 1.27

Chaymi ishkay kashpapis, sugshinallana kangqallapa”, nishpa.* 6 Chaymi niykil-
lapa, rrispituyugkunagam ishkay kashpapis, suqllana. Chayri Dyus tandashqandaqa,
runakunaqga ama akranqgachu, nishpa.

7Chayshina Jisus niptinqam, chay farisiyukunaqa nirgan:

—Chayshina kaptinqga, ¢imaraykutaq Muysisqa unay agwilunchigkunata
kamachirqan, suq runa warminmanda akrakanambaqqa suq dukumintuta qonga,
nishpaqa?

8 Chaymi Jisusqa paykunata nirqan:

—Chaga angu shunqoyugkuna kaptinllapam, Muysisqa dijarqan paykunata, duku-
mintuta qoshpa, warminmanda akrakananllapaga. Piru qallarishqan tyimpupigam
mana chayshinachu karqan. Ashwan Tayta Dyusqam runakunata, warmikunata ru-
rarqan, tandanakushpa, ama akrakananllapa. ° Chaymi niykillapa, suq runa warmin-
manda akrakashpa, suqg warmiwan kanambaqgqgam ancha uchayugna. Chayshinallam
chay warmi dijashqawan suq runa kasaraqpis ancha uchayuqna. Piru maygan warmi
runanda traysyunda rurashpa, suq runawan kaptinllam, qosanqa atin akrakaytaqa.
Managa manam balinchu akrakananga.

10 Chayshina Jisus niwaptinllapagam, noqaykuna yach'akugningunaqga
malaganayashpa, kayshina nirqayllapa:

—Chayshina warmiyugkuna manana atishpa akrakayta, sugwan kanambaqqga, mas
allich'i kanman, ama ni maygan warmiyuq kananchigqllapa, nishpa.

11 Chaymi Jisusqa niwarqganllapa:

—Yumbay runakunagam mana atinchu intyindiyta kay nishushqaytaqa. Piru Tay-
tanchiq Dyus yanapaptinllam, wakinga atinllapa intyindiyta. 12 Wakin runakunagam
mana atinllapachu kasaraytaga. Chaqa wakingam nasin, sapalanlla kawsanam-
baq. Wakindagam runakuna inukuta ruranllapa, ama kasaranambaq. Piru wak-
ingqam mana kasaranchu, Dyusta mas allita sirbinanllapa. Chayri mayqanniki kay
nishushqgayta atishpa ruraytaqa, rurayllapa, nishpa.

Jisusmi wambritukunata bindisirqan
(Mk 10.13-16; Lk 18.15-17)

13 Wakingam  wambritukunata Jisusman apamurqanllapa, makinda
sawambi rurashpa, Dyusman mafiakunambaq paykunapadg. Piru nogaykuna
yach'akugningunagam chay wambran apamugkunata anyarqgayllapa (ama Jisusta
pifiachinanllapa). 14 Chaymi Jisusqa niwarqanllapa:

—Ama arkayllapachu. Ashwan dijayllapa, chay wambritukuna nogaman shamunan-
llapa. Chaga mayqan kay wambritukunashina kagmi Dyuswanga syilupi rin kawsagq,
nishpa.

15 Chaymandagam chay wambritukunapa sawambi makinda rurashpa, Dyusman
mafiakushpaqa, rirganna suq lugarman.

Suq kapuq runam Jisuswan parlarqan
(Mk 10.17-31; Lk 18.18-30)

16 Suq wambra runa shamushpam, Jisusta kayshina tapurgan:

—Ancha Allin Yach'achikuq Taytitu, ¢imatam atini rurayta, Taytanchiq Dyuswan tukuy
tyimpu kawsanaypaqqa? nishpa.

17 Chaymi Jisusqa nirgan:

—¢Imaraykutaq niwangi: “Ancha Allin Yach'achikuq”, nishpaqa? Dyusllam an-
cha allinga. Munaptiki suq bidapi tukuy tyimpu kawsanaykipaqga, Dyus ka-
machikushqanda kasushpa kawsay, nishpa.

18 Chaymi chay runaqa nirgan:

—¢Maygan kamachikushgandam kasushaqqa? nishpa.

* 19:5 Génesis 2.24

Chayshina tapuptingam, Jisusqa nirgan:

—Ama wanchikuychu. Qam warmiyuq kashpaqa, ama suq warmiwanga pufiuychu.
Ama suwakuychu. Ama yanga llullakunata runa masikipaq rimaychu. 19 Taytaykita,
mamaykita ancha rrispitashpa kasuy. Qam kwirpuykita kuyashqaykishina, runa
masikitapis kuyay, nishpa.™

20 Chayshina Jisus niptinqam, chay runaqga nirgan:

—Yumbay chaykunatam wambra kashqaymandapacha kasushqga kani. ¢Imataq mas
faltawan ruranaypaqqa? nishpa.

21Tisusqam nirqan:

—Dyus nishganda ancha allita kumplinaykipaqqa, tukuy imayki kaqta randikushpa,
qoy chay mana nimayugkunata. Chayshina qoshpam, syilupiqa tukuy imayuqqa ringi
kaq. Chayta rurashpaga shamuyna, noqawan purinanchiq, nishpa.

22 Chayshina niptinqam, chay runaqa limpu malaganayashpa, tukuy imambaq llak-
ishpa, rirqgan.

23 Chaymi Jisusqa nogaykuna yach'akugningunata niwarganllapa:

—Alliptam niykillapa, ancha trabajusmi suq kapuq runa Dyusta kasunambaq, pay-
wan kawsanambaq. 24 Suq kutindam niriykillapa. Mas fasilmi chay atun kamillu
animal awjap rinrinda pasanambagq. Piru suq runa tukuy imayuqqam Dyusta kasushpa
syiluman yaykunanga ancha trabajus, nishpa.

25Chayshina niwaptinllapagam, nogaykunaqa ancha ispantashqata kayshina parlar-
gayllapa:

—Chayshina kapugkuna mana washakaptinga, ¢pitaq atinman washadu kaytaqa?
nishpa.

26 Chaymi Jisusqa nogqaykunata chapawashpa niwarganllapa:

—Runakunallagam mana atinchu washakaytaqga. Piru Dyuspaggam mana nima
trabajuschu, runakunata washanambaqqa, nishpa.

27 Chaymi Pidruqa nirgan:

—Taytitu, noqaykunagam tukuy imayllapata dijashqallapa kani, qamwanna purinay-
paqgllapa. Chayshina dijashpaqa, ¢imatam ganashaqllapa? nishpa.

28Jisusgam niwarqganllapa:

—Alliptam niykillapa, mushuq bidapi noga Dyusmanda Shamuq Runa llipyashpa
kamachikuptiygam, qamkuna sigiwagkunapis dusi awturidarkuna ringillapa kagq,
chay dusi isrraylinu atun ayllukunata kamachinaykillapa. 29 Chayshinallam rin kaq
chay mayqan dijashpa wasingunata, masangunata, paningunata, taytanda, mamanda,
warminda, wambrangunata, ichu ch'akrangunata, nogata kasuwanambaqqga. Chaqa
paygam 100 tantusta rin ch'askiq. Kanan suq bidapim tukuy tyimpu rin kawsaq. 30 Piru
kay pachapi achka kamachikugqam suq bidapiga manana rinllapachu baliq. Piru kay
pachapi mana kamachikugkunagam syilupiqa kamachikugkuna rinllapa kaq, nishpa.

20

Jisusmi suq kumparasyunda rurarqan trabajagkunawan

1Tisusqam kay kumparasyunda rurashpa yach'achikurgan:

—Tayta Dyus kutimushpaqam, suq ubasniyuq runashina rin ruraq. Chaqa chay ubas-
niyuq runagam madrugadu wasinmanda llugshishpa, rirqan trabajagkunata maskag,
rinanllapa ubasninda kusichaq. 2 Chaymi trabajagkunata tarishpaga nirgan: “Riyllapa
trabajaq ch'akraypi. Chishyashtin qgamkuna trabajaptikiqam, suq dinaryu qellayta pa-
garashqgaykillapa”, nishpa. Chaymi chay runakunaqa “Ari”, nishpa, rirqanna trabajaq.
3 Chaymandagam chay ch'akra dwifiuga las nwibich'i ririrgan plasaman. Chaypim
wakin runa mana trabajuyuqta rikashpa, 4 paykunatapis nirqan: “Riyllapa ubasniyta

* 19:19 Fxodo 20.12-16; Levitico 19.18

kusichaq. Kabaltam rini pagarashugqllapa”, nishpa. Chaymi chay runakunaqa “Ari”,
nishpa, rirqanllapana trabajaq. > Chaymandaqgam chay patrunga larrdusitach'i bwilta
ririrgan mas trabajagkunata maskaq. Chaymandaqam, las tris di la tarditapisch'i
bwilta kutirirqan maskariq mas trabajadurkunata. ¢ Chaymandaqam las sinku di
la tardipisch'i kutirishpa, suq mana trabajuyugkunata tarirqan. Paykunatapismi
tapurgan: “¢Qamkunaqa imata rurashpam chishyangillapa kaypiga?” nishpa. 7 Chaymi
chay runakunaqa nirqan: “Manam pipis trabajuta qowanllapachu”, nishpa. Chaymi
chay ubasniyuqqga nirgan: “Qamkunapis riyllapa ubasniyta kusichaq. Kabaltam rini
pagarashuq”, nishpa.

8’Chaymandagam amsayaykaptinna, chay patrunqa kapatasninda nirgan: “Piyun-
gunata qayashpa, pagarayna. Piru puntata pagaray chay iki yaykugkunata. Chay punta
yaykugkunataqa ultimutaraq pagarayqa”, nishpa. 9 Chaymi chay ultimu yaykuqku-
naqa rirqanllapana pagunda ch'askiq. Paykunagam pagundaqa ch'askirqan suq di-
naryu gellayta kada unu. 10 Chayshina chay iki yaykugkunata puntata pagarash-
pam, chay punta yaykugkunataqa ultimutaraq pagararqan. Chaymi chay punta
yaykugkunaqa yuyarqanllapa: Paykunamandagam masta rini ch'askiq, nishpa. Piru
paykunapismi suq dinaryutalla pagundaga ch'askirganllapa. 11 Chaymi pagunllapata
ch'askishpaqa, pifiakushpa, anyarqganllapa chay dwifiutaqa: 12 “Chay ultimu yaykugku-
naqgam suq uritatallana trabajarqanllapa. Piru paykunatapismi igwalta pagarashqa
kangi. Noqgaykunagam chishyashtin ancha trabajashqallapa kani tukuy rupaypi”,
nishpa. 13 Chaymi dwifiuga chay anyagkunata suqninda nirqan: “Yanasita (Yanasitu),
manam nima agrabyuta rurashushqgachu kani. Chaqa tratukurqanchiqqam, suq di-
naryuta pagarashunaqpaq, ¢;manachu? 14 May4, kaypi paguyki. Riyna. Noqagam mu-
nani kay ultimu yaykugkunatapis qamtashinalla igwalta pagarayta. 15 Chagqa noqaqam
dirichuyuq kani, munashqayta ruranaypaq gellayniywanqa. ¢{Qamqgachu imbidyakungi
gellayniywan paykunata yanapaptiyqa?” nishpa.

16 Chay kumparasyunda rurashpam, Jisusqa nirgan:

—Chayshinam kay pachapi achka kamachikugkunaqa suq bidapiqam manana rinlla-
pachu baliq. Piru kay pachapi achka umildi kagkunagam suq bidapiqga ancha rinllapa
balig. .Chaqa Taytanchiq Dyusqam achkata qayan. Piru paypi yuyakugkunatallam
akran, paywan kawsananllapaqa_, nishpa.

Jisusmi niririrqan: “Rinllapam wanchiwaq”, nishpa
(Mk 10.32-34; Lk 18.31-34)

17 Jisusmi paywan puriqgkunawan Jirusalinman riykashpa, fianmanda suq laduman
noqaykuna dusi yach'akugnindalla apawashpa, kayshina niwarqganllapa:

18 _Rikayllapa, Jirusalinmannam riykanchigllapa. Waqgpim noga Dyusmanda
Shamuq Runataqa rin intrigakuwaq kamachikuq isrraylinu kurakunaman, Muysispa
liyningunata yach'achikugkunaman. Paykunaqam rinllapa sintinsyawaq wanchi-
wananllapa. 19 Chayshina sintinsyawashpaqam, nasyunninchiq Isrrayilpa kuntran-
gunaman rinllapa intrigakuwaq. Paykunana asipawashpa, suq lastima rurawashpa,
asutiwashpallapa, kruspi klabawanqallapa wafiunaykaman. Piru kimsa diyamanmi rini
kawsamugq, nishpa.

Jakubupa Jwamba mamanmi Jisusta suq faburta marfiarqan
(Mk 10.35-45)
20 Sibidiyupa warminmi chay ishkay wambran Jakubuwan, Jwanwan Jisusman
shamushpa, qonqorikushpa, suq faburta mafiargan.
21 Chaymi Jisusqa tapurgan:
—¢Imapitaq munangi yanapashunaypaq? nishpa.
Chaymi chay Sibidiyupa warminga nirgan:

—Taytitu, yumbaypa gubyirnun kashpaqar, yush'ayku kamachikuy, kay
wambraykuna suqnin allin laduykipi, sugnin ichuq laduykipi tiyashpa, qgamwan
kamachikunanllapa.

22 Chaymi Jisusqa paykunata nirqan:

—Qamkunagam mana yach'angillapachu: Imatam mafiaykani, nishpaqa. Chaqa
nogaqgam ancha rini fiakaq. Chay fiakaykunagam noqapaqqa suq basu ancha ayaq yakuta
upyaykaymanshina rin kaq. ¢Chayshinachu qamkunapis atingimanllapa padisiyta?
nishpa.

Chaymi paykunaga nirgan:

—Ari. Atinillapam chayshina padisiyta, nishpa.

23 Chaymi Jisusqa paykunata nirqgan:

—Alliptam qgamkunapis ancha padisishpagam, chay ayaq basumandashina
ringillapa upyaq. Piru nogagam mana atinichu kamachikuyta, allin laduypi ichu
ichuq laduypi tiyanaykillapaga. Ashwanmi Taytay Dyuslla sigurashqga, pikunam
rinllapa tiyaq allin laduypi ichu ichuq laduypi, nishpaqa.

24 Chay mafakushqambaq yach'ashpagam, noqaykuna dyis yach'akugkunaqa chay
ishkay masaykunawanga pifiakurgayllapa. 25 Chaymi Jisusqa noqaykunata gayawashpa,
niwarqganllapa:

—Chay suq nasyungunapigam gubyirnunguna patrungunashina wapuyashpa,
manchachikushpa, llagta masingunata kamachin, ¢manachu? 26 Piru gqamkunaqa
ama chayshinaqga kayllapachu. Ashwan mas kamachikuq munashpa kaytaqa,
sugkunata sirbiyllapa. 27 Chayri mayqanniki munashpa kamachikuq kaytaqa, suq
kriyadushina kanga. 28 Chayshinalla noga Dyusmanda Shamuq Runa kashpapismi,
mana shamushqgachu kani sugkuna sirbiwananqga. Ashwanmi shamushqgaqa kani,
yumbayta sirbinaypaq. Chaymi rini wafiug uchangunapaq pagarakunay, ama
kastigadu kanambagllapa. Chayshinam noqapi yumbay yuyakugkunata rini washag.

Jisusmi ishkay sarkukunata kach'akachirqan
(Mk 10.46-52; Lk 18.35-43)

29 Noqgaykuna Jiriku llaqtamanda Jisuswan riykaptiyllapam, ancha achka runakuna,
warmikuna Jisuspa ikinda rirqanllapa. 30 Chay fiamba ladumbi ishkay sarku runakuna
tiyaykashpam, yach'arqanllapa: Jisukristum kayta pasaykan, nishpa. Chaymi ancha
jwirtita qayakurqganllapa:

—iDabidpa Karu Willkan Taytitu, llakipawayri! nishpa.

31 Chaypi kagkunagam chay sarkukunata anyarqgan, uyaranambaq. Piru payku-
nagam mana uyarashpachu, ashwamba masta qayakurqganllapa:

—iDabidpa Karu Willkan Taytitu! jLlakipawayri! nishpa.

32 Chaymi Jisusqa rishganshina shayashpa, chay sarkukunata qayashpa, tapurqan:

—¢Imashinam munangillapa yanapashunayqa? nishpa.

33 Chaymi paykunaqa nirgan:

—Taytitu, munanillapam rikakuyta, nishpa.

34 Chaymi Jisusqa llakipashpa, chay sarkukunapa fiawingunata llamkarqan. Chay
urasllam das rikakurganllapa. Chaymi Jisuspa pullanna rirqanllapa.

21

Jisusmiyaykurqan Jirusalinman
(Mk 11.1-11; Lk 19.28-40; Jn 12.12-19)
1yirusalin llagtaman yaqqana ch'ayashpagam, puntata ch'ayarqayllapa Bitfaji llaqti-
taman. Chay Bitfajiqam Ulibu lumapa sirkambi kidan. Chay lugarpigam Jisusqa ishkay
yach'akuq masiykunata nirqgan:

2 —Rikay, waq fawpanchigpim suq kasiriyu. Wagman rishpam, ringillapa tariq suq
burra watashqata wawandinda. Chay burrata paskashpa, ishkandinda apamuyllapa.
3 Piru mayqgan imata nishuptinllapaqa, niyllapa: “Sifiurninchigmi munan. Dasllam rin
kutichimuq”, nishpa.

4 Chayshina ruraptinllapam, Dyuspaq rimaq kayshina iskibrishqanqga
kumplirqanna:
5Jirusalin llagtapi tiyaqgkunata niyllapa: “Rikay, gubyirnuykiga suq burrapa wawambi

muntakushpa, ancha umildi shamun qamkunaman”, nishpa.*

67 Chaymi chay ishkay yach'akugnin masiykunaqa rishpa, Jisus nishqanshina
apamurganllapa suq burrata wawandinda. Chaymandagqam sawanman kapanlla-
pata rurarqanllapa. Chayshina ruraptinllapaqam, Jisusqa muntakushpana rirgan.
8 Chaypim ancha achka runakuna, warmikuna karqan. Paykunam Jisus riykashqgan
Nawpanda kapangunata mandashpa rirqan. Wakingam muntipa rikran raprayugku-
nata kuchushpa, mandarqanllapa. ® Kanan chay fiawpanda, ikinda rigkunaqam ancha
kushikushpa, ancha jwirtita kunyarqanllapa:

—iBiba, biba! jAlabashun unay Dabidpa Karu Willkan Jisusta! jTaytanchiq Dyus ancha
yanapanga kay rrimplasun shamuykaqta! jTayta Dyustaga ancha alabashunllapa!
nishpa.

10 Jirusalinman yaykuptingam, chaypi achka tiyagkuna ancha kunyaptinllapaqa,
wakinga kayshina tapurqanllapa:

—¢Pitaqg kay runaqa? nishpa.

11 Chaymi chay runakuna, warmikunaqa nirqanllapa:

—Kayqam Dyuspaq rimaq Jisus. Payqam Galiliyapa Nasarit llaqtanmanda
shamushqa, nishpa.

Jisusmi Tayta Dyuspa adurana wasinmanda randikuqkunata gatirqan
(Mk11.15-19; Lk 19.45-48; Jn 2.13-21)

12 Chaymandaqam Jisus Tayta Dyuspa adurana wasinman yaykushpaqa, (patyumbi)
tarirqan randiykagqkunata randikuykagkunata. Chaymi yumbay paykunata qatirgan,
chay adurana wasimanda llugshinanllapa. Kanan chay qellay kambyagkunapa mesan-
gunata, chay palumitakunata randikugkunapa iskafiundindam bularqgan. 13 Kanan
paykunatagam nirqgan:

—Dyuspa Santu Librumbigam nin: “Wasiygam nogqaman mafiakunanllapa”, nishpa.™

Piru gamkunagam ladrungunapa mach'aynindashina rurashqallapa kangi, nishpa.*

14 Chaymandagam Tayta Dyuspa adurana wasimbi Jisus kaykaptin, payman
tandakarqanllapa sarkukuna, kujukuna. Chaymi yumbay paykunata kach'akachirgan.
15 Piru isrraylinu kurakunapa kamachikugninguna, Muysispa liyningunata
yach'achikugkunam Jisusta rikarqganllapa, chay milagrukunata ruraykaptin.
Chaymandagam uyarqanllapapis chay wambritukunata, Tayta Dyuspa adurana
wasimbi Jisusta kayshina alabaptinllapa: “jBiba gubyirnu Dabidpa Karu Willkan!”
nishpa. Chaymi ancha pifiakushpa, 16 Jisusta kayshina tapurqganllapa:

—¢Uyangichu kay wambrakuna niqta? (Manam balinchu gqambaq ninanllapa:
“Dabidpa Karu Willkanmi”, nishpaqa.)

Chaymi Jisusqa nirgan:

—Ari, uyanim. ¢Manachu liyishgallapa kangi Dyuspa Santu Librumbi paykunapaq
kayshina nishqanda?
Dyus yanapaptinmi, chay wambritukuna tukuy chay iti fiufiuykagkuna ancha shumaqta

rinllapa alabaq, nishpaqga.™

* 21:5 Zacarias 9.9; Nuta: Chay Jirusalin llaqtallam Siyumbis shutirgan. * 21:13 Isaias 567 T 21:13 Jeremias
711 21:16 Salmo 8.2

17 Chaymandagam paykunata dijashpana, Jisusqa nogqaykunawan rirgan Bitanilla
(Bitaniya) llaqgtamanna, waqpina chay tuta kidanayllapa.

Jisusmi suq yura igus mana puqoqtam chakichirqan
(Mk 11.12-14, 20-26)

18 Jisusqam qayandin madrugadu Jirusalinman kutiriykashpaga mallagnargqan.
19 Chayshina rigshinagqam, fiamba ladumbi suq yura igusta rikarqan. Rikashpagqam
rirgan pugoyninda maskaq. Piru manam nima puqoyninda tarirqanchu. Raprangu-
natallam tarirqanqga. Chaymi chay yura igustaqa nirgan:

—iMananam nunka ringichu puqoq! nishpa.

Chayshina niptinllam, chay uras igusqa limpu chakirgan. 20 Chayta rikashpam,
nogaykuna yach'akugningunaqa ispantashqata tapurqayllapa:

—¢Imashinataq chayta niptikilla, chay igusqa das chakirqan? nishpa.

21 Chaymi Jisusqa kayshina niwarqanllapa:

—Alliptam niykillapa, Dyuspi allita yuyakushpa mafiakushpagam, kay rurashqay-
manda masta atingillapa rurayta. Chaymi Dyuspi allita yuyakushpa, kay gaqata
niptikillapa, “Riy mar yakuman”, nishpagam, chayshina rin kaq. Piru chayshina
ruranaykiqam mana balinchu ashhtatalla Tayta Dyuspi yuyakunaykillapa. 22 Chaymi
Dyuspi allita yuyakushpa, tukuy ima mafiakushqaykita paymanda ringillapa ch'askiq.

Jisustam tapurqanllapa: “;Pitag numbrashushqa, kamachikuq kanaykiqa?” nishpa
(Mk 11.27-33; Lk 20.1-8)

23 Jisus Tayta Dyuspa adurana wasinman yaykushpa yach'achikuykaptinmi,
kamachikuq isrraylinu kurakuna, chay kamachikuq ansyanukunawan payman
gemikashpa, tapurganllapa:

—May4, niwayllapa. ¢Ima karguyuqtaq kangi? ¢Pitaq numbrashushqa, awturidar
kanaykiqa? nishpa.

24 Chaymi Jisusqa paykunata nirqgan:

—May4a, nogapis suq tapunata tapushqgaykillapa. Chayta qgamkuna kuntistawaptikim,
noqgapis nishqaykillapa: Pi kamachiwaptinmi, kaykunata rurani, nishpa. 25 May4, Jwan
Shutichikuqtaqa ¢pitag numbrarqgan, shutichikunanga? ¢Dyuschu ichu runakunalla?

Chaymi chay isrraylinu kurakuna, chay ansyanukunaqga sugnin sugnin parlarganl-
lapa:

—Dyusmi kamachishqga, niptinchiqgach'i, niwashun: “Chayshina numbraptinga,
(imaraykutaq qamkuna mana kriyirqaykichu paytaga?” nishpa. 26 Piru “runakunallam
kamachishqga” niptinchiqqgach'i, ¢imanachiwashun yumbay kay runakunaqa? Chaqa
paykunagam Jwambaqqa kriyinllapa, Dyuspaq rimaqmi karqan, nishpa.

27 Chaymi Jisusta kayshinana nirqganllapa:

—Manam yach'anillapachu, nishpa.

Chayshina niptinllapaqam, Jisuspis paykunata nirgan:

—Nogapismi mana nishqaykillapachu pi kamachiwaptinmi, kaykunata rurani, nish-
paqa.

Jisusmi suq kumparasyunda rurarqan suq runapa ishkay churingunawan

28TJisusgam chay kamachikugkunata nirgan:

—Maya4, ¢imatam yuyangillapa kaypaqga? Suq runam ishkay churiyuq kargan.
Chaymi sugninda nirqgan: “Jjitu, riy kananqa ubasninchiqta kusichaq”, nishpa. 29 Chay
churinqam nirgan: “Manam rinichu”, nishpa. Piru chaymandagam taytanda ka-
sushpa, rirqanna trabajaq. 30 Chayshinallam taytanqa chay suq churindapis nirgan:
“Riy ubasninchiqta kusichaq”, nishpa. Payqam, “Rishaqri” nirgan. Piru yangqam
nirganga. Manam rirqanchu tandaqqa. 3! Chayshinaqa ¢mayqan churindaq taytan
nishqgandaqa kasurgan? nishpa.

Chaymi paykunaqa nirgan:

—Chay punta churinmi kasurganga, nishpa.

Chaymi Jisusga paykunata nirgan:

—Alliptam niykillapa, chay uchayuq kuntribusyunda kubrakugkuna, bandulira
warmikunapismi chay uchangunata dijashpa, Dyustana kasushpa, gamkunamanda
mas puntata syiluman rinllapa yaykuq, Dyuswan kawsananllapa. 32 Chaqa Jwan
Shutichikuqg shamushpagam, gamkunata yach'achishurqgan, allita rurashpana
kawsanaykillapa. Piru qamkunagam paytaga mana Kkriyirqaykillapachu. Piru
chay kuntribusyunda kubrakugkuna, chay bandulira warmikunam Jwandaqa
kriyirqanllapa. Piru gqamkunagam chayta rikashpapis, uchaykikunataga mana
dijarqaykillapachu, Dyuspi yuyakunaykiqa.

Jisusmi suq kumparasyunda rurarqan malu partidaryukunawan
(Mk 12.1-12; Lk 20.9-19)

33 "Uyayllapa kay suq kumparasyunda: Suq runa ancha achka ubasta tarpushpash,
rridurninda muralla pirqata rurarqan. Chaymandaqash jwirti rumi Kkantiriyapi
ush'kukushpa, suq pusuta rurarqan, ubasningunata kusichashpa, chaypi gqapinambag.
Rurarqambisshi suq altu turrita, chay altumanda chay tarpudunda kwidanambag.
Chayshina rurashpaqash, partidaryungunawan ch'akranda dijashpa, payqa
karumanna rirgan. 34 Chaymandaqash ubasta kusichanan tyimpu ch'ayaptinga,
chay ch'akrapa dwifiunga kriyadungunata kach'arqan, chay partidaryunguna
partinda qoptinllapa apanambagq. 35 Piru chay partidaryungunaqash, chay dwifiupa
kriyadunguna ch'ayaptinga, piskashpa, sugninda alli alli maqarqganllapa; suqtagash
wanchirganllapa; suqtaqash rumikunawan sitarganllapa. 36 Chaymandaqash chay
dwifiuga mas achka kriyadungunata kach'arirqan. Paykunatapisshi chayshinalla suq
lastima rurarqanllapa chay punta shamugkunatashina.

37 "Ultimutaqash chay dwifiuga churindana kach'arqan: “Churiytagam kasungal-
lapana”, nishpa. 38 Piru chay partidaryungunaga chay dwifiupa churin yaqgana
ch'ayaqta rikashpaqash suqnin suqnin parlarqanllapa: “Payqam irinsyawan rin Kki-
daq. Chayri aku wanchiq, noganchigkunana kay ch'akranwan kidananchiq”, nishpa.
39 Chayshi chayshina parlashpaqa, chay dwifiupa churinda piskashpa, ch'akranmanda
sawaman surqoshpa, wanchirqganllapa.

40 Chaymi Jisusga chay runakunata kayshina tapurgan:

—Chay ch'akrapa dwifiun shamushpaqa, ¢imanachinqaraq chay malu partidaryungu-
nataqa? nishpa.

41 paykunaqam nirqganllapa:

—Chay malukunatagam mana llakipashpachu wanchinqa. Chaymandagam allin
partidaryukunata maskanga, kusichan puqoptin, partinda qonanllapa, nishpa.

[Nuta: Chay ch'akrapa dwiftungam munan niyta Tayta Dyus. Chay kriyadungunaqam
munan niyta Dyuspaq rimagkuna. Chay dwifiupa churinqam munan niyta Jisukristu. Chay
mana baliq partidaryukunaqgam munan niyta chay mas kamachikugq isrraylinu kurakuna
chay kamachikuq ansyanukunapis, nishpa.]

42 Chayshina niptinllapagam, Jisusqa suq kumparasyunda rurashpa, nirgan:

—Qamkunagam rigsiwangillapa mana baliq rumitashina. Piru Dyuspa Santu Li-
brumbiqa ¢manachu liyishqallapa kangi kayshina nishqandaqa?

Albafiilkuna wichukushgan rumitagam kananqga Dyusga wasimba simyintumbi mas
baligpagna rurashga. Dyus chayshina rurashqganraykum ancha alabanchiql-
lapa: “Ancha shumitaqtam rurashqa”, nishpa.”

43 Chaymi niykillapa, qamkuna disprisyawashpam, manana ringillapachu kawsaq

Dyuswanga. Ashwanmi payta kasugkunalla suq bidapiga paywan rinllapa kawsaq. .

* 21:42 Salmo 118.22-23

44 Piru chay ancha baliq rumipa sawambi bulakagkunagam piti piti rin kidaq. Kanan
chay rumi mayqamba sawanman ishkishpagam, limpu chankashpa, pulbuta rin dijaq,
nishpa., [Nuta: Jisukristum chay rumishinaqa. Paypi mana munaq yuyakugkunam chay
albafiilkunashina, chay rumipi bulakagkunashina.]

45 Chay ishkay kumparasyunda uyashpaqam, chay kamachikuq isrraylinu kurakuna,
chay farisiyu duktrinayugkunaqa intyindirqanllapa: Noganchigkunatam kumpara-
waykanchiq chay malu partidaryukunawan, chay albafiilkunawanga, nishpa. 46 Chaymi
Jisustaqa prisuytana munarqanllapa. Lukismi runakunata mancharqanllapa. Chaqa
achka runam kriyirqanllapa: Jisusmi Dyuspaq rimaq, nishpa.

22

Jisusmi suq kumparasyunda rurarqan kasaraqkunapa fyistanwan
(Lk 14.15-24)

1 Jisusmi achka kumparasyunda rurashpa, suq kutinda paykunata kayshina
yach'achirqgan:

2 _Dyuswan suq bidapi kawsananchiggqam suq kasamyintu fyistashina. Suq gubyir-
nush fyistata rurarqan, churin kasaranambaq. 3 Chaymandaqash kriyadungunata
nirgan: “Riyllapa kumbidashqaykunata apamuq”, nishpa. Piru chay kumbidashqan-
gunagash mana munarqanllapachu shamuytaqa. 4 Chayshi paykuna mana shamupt-
inqga, suq kriyadungunata nirgan: “Rishpa chay kumbidashqaykunata kayshina niyl-
lapa: ‘Patrunniymi yanuchikushqa mikunata. Gurduyachishqan mishirungunata
wanchichishqga. Suq laya animalkunatam gurduyachishpa wanchichishqana, ancha
mishkita mikunanchiq. Tukuy imatam allichashqgana. Akullapar fyistaman’ ”, nishpa.
5 Piru paykunaqash kriyadungunata fyirusyashpa, suqqa ch'akranman rirqgan traba-
jaq. Suqqashrirgan nigusyungunata ruraq. 6 Sugkunaqash chay gubyirnupa kriyadun-
gunata suq lastima maqashpa wanchirganllapa.

7’Chayshi chay gubyirnu chay rurashqanllapata yach'ashpaqa, ancha pifiakushpa,
suldadungunata kamachirqgan: “Riyllapa wanchiq chay matansyirukunata. Wanchish-
paqa, llagtanda rupachiyllapa”, nishpa. 8 Chaymandaqash chay gubyirnuqa kriyadun-
gunata nirqan: “Alliptam niykillapa, tukuy imam allichashqana, kasamyintu fyistata
rurananchiqgllapa. Lukismi chay kumbidashqaykunaga fyirusyawashga. Chaymiman-
ana munanichu paykuna shamunanqa. % May4, atun fiangunaman rishpa, yumbanda
kumbiday, shamunanllapa kay kasamyintu fyistaman”, nishpa. 10 Chayshi kriyadun-
guna fangunaman rishpaqa, yumbay tarishqganllapata allinda, maluta kumbidarqgan,
fyistaman shamunambagq. Chayshinash chay wasimangqa achka runakuna undarqgan.

11 *Chaymandaqash gubyirnuga yaykurqanna chay kumbidashqangunata rikag.
Piru chaypi karqan suq kumpafaq runa. Payqash (chay kasaraqta mana rrispitash-
pachu) mana mudakushqachu karqan kasamyintu mudanataga. 12 Chayshi chay
gubyirnuqga tapurqan: “Yanasita (Yanasitu), ¢imashinataq kaymanga yaykumurgqayki
kasamyintupaq mana mudakushpaqa?” nishpa. Piru runagash uyararqganlla.
13 Chayshi chay gubyirnuqa kriyadungunata kamachirqgan: “Ch'akingunata, makingu-
nata ch'agnashpa, sawa tutayagman wichukuyllapa. Chay tutayaqpim ancha padis-
ishpa, waqashpa, kirungunata rin gech'yachiq”, nishpa. 14 Chaqa Taytanchiq Dyusqam
achkata kumbidaykan, paywan kawsananllapa. (Piru ashlalla paypi yuyakunllapa.)
Chaymi ashlatalla akran, (paywan tukuy tyimpu kawsananllapaqa.)

Jisusmi kuntribusyumbagq yach'achikurgan
(Mk 12.13-17; Lk 20.19-26)
15 Chaymandaqgam farisiyu duktrinayugkunaga tandanakushpa, kayshina parlar-
ganllapa:
—Aku tapuq Jisusta, imapi pandaptin, chaypaq tumbanna prisunanchiqllapa, nishpa.

16 Chaymi chay farisiyukunaqa wakin yach'akugqningunata, Irudispa partidunmanda
wakin kagkunatapis kach'arqanllapa, Jisusta kayshina tapunan:

—Yach'achikuq Taytitu, qamgam allip kaqtalla Dyuspaq yach'achikungi. Chaqa
manam nima pudirniyuq runata manchashpachu ni sawachashpachu, Dyus mu-
nashgandalla yach'achikungi. 17 Chayri niwayllapa, ¢Allichu Rrumapa gubyirnunda
kuntribusyunda pagarananchiqllapa, ichu mana? nishpa.

18 Piru Jisusqam yach'argan: Prisuwananraykum chay layataqa tapuwanllapa,
nishpa. Chaymi paykunataqa nirqan:

—iA, shimikiwanlla Dyusta kasugkuna! ¢Imaraykutaq chayshinaqa munangillapa
mallipawaytaga? 19 May4, rikachiwayllapa chay kuntribusyun pagarakunanchiq qel-
layta, nishpa.

Chayshina niptingam, chay runakunaqa suq dinaryu qellayta rikachirqganllapa.
20 Chaymi Jisusqa chay gellayta rikashpaqa, paykunata tapurgan:

—¢Pipa rritratunmi, pipa shutinmi kay qellaypiga? nishpa.

21 Chaymi paykunaqa nirgan:

—Rrumapa gubyirnumba shutinwan rritratunmi, nishpa.

Chayshina niptinllapaqam, Jisusqa paykunata nirqan:

—Rrumapa gubyirnumba kaqtaqa, payta qoyllapa. Dyuspa kaqtaqa Dyusta qoyllapa,
nishpa.

22 Chayshina Jisusta mana atishpa pandachiytagam, chay kuntragkunaga ancha
ispantarqanllapa. Chaymi dijashpana, rirqanllapa.

¢ Warlushqakunachu rin kawsamuq ichu mana?
(Mk 12.18-27; Lk 20.27-40)

23 Chay diyataqmi wakin sadusiyu duktrinayugkunaga shamurganllapa Jisusta
rikaq. Chay sadusiyukunaqam Kkriyinllapa: Wafiushqakunagash manana rinchu
kawsamugq, nishpa. Chaymi paykunaqa Jisusta tapurganllapa:

24 _Yach'achikuq Taytitu, chay unay Muysismi kamachikushqa, suq warmiyuq
runa manaraq wambrayuq kashpa wafuptinga, chay almapa masanna biyudawan
kasaranqa, chay biyudapi wambrayuq kaptin, chay alma masamba wambranshina
kanambaq. 25 Chaymi munanillapa tapushuyta: Suq ayllupish syiti ullgo masa-
pura kargan. Chay syitimanda kulaka masanqgash warmikurqanna. Piru man-
araq wambrayuq kashpash waifiurqan. Chayshina wafiuptingash, chay almapa minur
masanna kasarargan biyudawanqga. 26 Chay masambisshi chayshina manaraq
wambrayuq kashpa wafiurqan. Chaymandagash chay mas minur masanna chay biyu-
dawanqa kasararirgan. Paypisshi manaraq wambrayuq kashpa wafiurqan. Chayshi-
nash syitindin chay warmiwan kasarashpa, mana ni maygannin chay warmipiga
wambrayuq kashpachu wafiurganllapa. 27 Chaymandaqgash chay warmipis wafiurqanna.
28 Chayshina wafiushqakuna allipta kawsamuptingach'i, ;mayqannimba warminraqri
kanman? Chaqa syitindimba warminshi kashqga, nishpa.

29 Chayshina niptinllapam, Jisusqa paykunata nirgan:

—Qamkunagam Dyuspa Santu Librun nishqganda mana intyindishpa ni Dyus
pudirniyuq kashqambaq yach'ashpa, ancha pandashqga kangi. 30 Chaqa wafiushqakuna
kawsamushpagam, manana warmiyuqchu ni runayuqchu rinllapa kaq. Ashwanmi
Dyuspa anjilningunashina manana kasarashpachu rinllapa kawsaq. 3132 Piru
wahushgakunapaq yach'ananchiqqa, yuyashunllapa chay unay agwilunchiqgkunapaq
Dyusnishqanda. Chaqa chay unay alma agwilunchigkuna Abrajan, Isak, Jakubum pun-
tata wafiurganllapa. (Chaymandagam achka watakunamanda) Tayta Dyus paykunapaq

nirqan: “Kanangamanmi paykunapa Dyusnin kani”, nishpa.” Chaymi yach'anchiq:

* 22:31-32 Exodo 3.6

Chay almakunam Dyuspaqqga kawsaykanllaparaq, nishpa. ¢Manachu chaytaqa liy-
ishqallapa kangi?

33Chayshina Jisus ancha shumagqta yach'achikuptingam, chaypi kaq uyagkuna ancha
ispantashqata yuyarganllapa: Ancha yach'ayniyuqmi kay runaqa, nishpa.

Dyuspa yumbay liyninmandaqam kaykuna mas allinqa
(Mk 12.28-34; Lk 10.25-28)

34 Farisiyu duktrinayugkuna yach'ashpa: Jisusmi sadusiyu duktrinayugkunata
uyarachishqa nishpa, tandakarqanllapa, paykunapis payta tapunambagq. 35 Chaymi
Muysispa liyningunata suq yach'achikuq mallipananrayku Jisusta kayshina tapurqan:

36 —Yach'achikuq Taytitu, ¢ Tayta Dyuspa yumbay liyninmandaqa mayqan liytaq mas
allinga? nishpa.

37 Chaymi Jisusqa nirqan:

—“Dyusnikita kuyayllapa, tukuy shunqoykiwan, tukuy bidaykiwan, tukuy yuyayniki-
wan.”™ 38 Kay liymi mas alli ruranaykipaqqa. 3° Kay suq liypismi chay punta liyshi-
nalla ancha balin. Kayshinam nin: “Qam kwirpuykita kuyashqaykishina, yumbay
runa masikitapis kuyay”, nishpa.” 40 Kay ishkay liykunata kasushpaqam, alabis
Muysispa yumbay liyningunata, Dyuspaq suq rimagkuna yumbay nishqganllapatapis
kasuykangillapa.

Jisusmi tapurqan: “;Pipa karu willkandaq Dyus Akrashqan Washadurqa?” nishpa
(Mk 12.35-37; Lk 20.41-44)

41 Chayshina farisiyu duktrinayugkuna tandanakushqga kaptinmi, Jisusqa paykunata
tapurgan:

42 —;Imatataq yuyangillapa Dyus Akrashqan Washadurpaqqa? ¢Pipa karu willkandaq
gamkunapaqqga? nishpa.

Farisiyukunagam nirganllapa:

—Alma gubyirnu Dabidpa karu willkanmi, nishpa.

43 Chayshina niptinllapam, Jisusqa tapurirqan:

—Chayshina kaptinga, ¢imaraykutaq Dyuspa Santu Ispiritum Dabidta rimachirqgan:
“Dyus Akrashgqan Washadurgam kamachikugniy”, ninambagqga? Chaga Dabidgam
nirqan:

44 Tayta Dyusmi Kamachikugniyta nirqan: “Allin laduypi tiyay, kuntrashugkunata
binsishpa, ch'akikipa waranman ruranaykaman (qamta kasushunanllapa)”,
nishpa.*

45 Chayshina chay ancha baliq gubyirnu Dabid Dyus Akrashgan Washadurpaq

“Sifiurniymi” nirqan. Piru Dabidpa karu willkan kaptinqam, ¢imashinataq Sifiurninqa kan-

man? [Nuta: Jisusqam chayshinaqa nirqan, chay uyaqkuna yach'anambagqllapa: Dyus

Akrashqan Washadurqam, runa kashpapis, yumbay runakunamanda mas pudirniyugq,

nishpa.]

46 Chayshina tapuptingam, manana ni pipis atirganchu Jisusta kuntistaytaqa.

tChayml chay diyamandapacha manana ni pipis almitikarqanchu Jisusta yanqga tapuy-
aqa

23

Jisusmi anyarqan farisiyukunata, Muysispa liyningunata yach'achikugkunata
(Mk 12.38-40; Lk 11.37-54; 20.45-47)
1 Chaymandagam Jisusqa chaypi kagkunata, noqaykuna yach'akugnindapis
kayshina niwarqganllapa:

* 22:37 Deuteronomio 6.5  22:39 Levitico19.18  22:44 Salmo 110.1

2 _—Muysispa liyningunata yach'achikugkuna, farisiyu duktrinayugku-
nawanmi kayshina yuyanllapa: Noganchigkunallam kamachikuqqa kanchiq,
Muysispa liyningunata sugkunata intyindichinanchiqqa, nishpa. 3 Paykuna
yach'achikushqgandar kasuyllapa, piru ama rurayllapachu paykuna rurashqandaga.
Chaqa paykunagam shiminwanlla ninllapa: “Kay imata rurashunllapa”, nishpa.
Piru manam chay nishqandaga ruranllapachu. ¢ Paykunagam Dyus mshqanda
yach'achikushpaqa, yuyayningunatapis yapanllapa. Chayshina yach'achikushpaqgam,
llagta masinchigkunata ancha llashaqtashina aparichiykan: “Yumbay kaykunata
rurayllapa”, nishpa. Piru kamachishpaqam, paykunaqa mana ni ashlita ni suq
didunwan munanllapachu yanapayta, chay kamachikushqanda kumplinambaqqa.

5 'Tukuy imatagam ruranllapa, runakuna rikanambaqlla. Chaymi Dyuspa Santu
Librunmanda wakin birsikulukunata taksha papilkunapi iskibrishpa, mas atun kaji-
takunapa ukumbi rurashpa, urkungunapi, rikrangunapi watashpa purinllapa. Kanan
kapangunatapismi rurakunllapa manyangunapi mas atun flikuskunata rurashpa,
sugkuna alabashpa: “Wagkunagqam kamachikugkuna”, ninanllapa. 6 Apaptinllapa
mikugpismi, gustanllapa chay mas kamachikugkunapa ladumbi tiyayta, yumbay
rikananllapa. Chayshinallam sinaguga wasipipis gustanllapa kamachikugkunapa
tiyanambi tiyayta. 7 Plasakunaman rishpam, munanllapa suqgkuna shumaqta napayku-
nanllapa: “Yach'achikuq Taytitu”, nishpa.

8 'Piru qamkunaga ama dijakayllapachu, sugkuna “Yach'achikuq Taytitu” nishu-
nanllapaqa. Chaqga yumbay qamkunagam masapurashinalla kangillapa. Noqallam
gamkunapa yach'achikugnikiqa kani. 9 Chayri kay mundupi mayqan kamachikuqtaqa
ama “Taytitu” niyllapachu. Chaqa Dyus syilupi kaqllam Taytaykillapaqa. 10 Amar ni di-
jakayllapachu: “Kamachikuq Taytitu” nishunanllapaqa. Chaqa noga Dyus Akrashgan
Washadurllam kamachikugnikiqa kani. 11 Qamkunapa kamachikugnikigam yum-
bayta sirbinqa kriyadushina. 12 Chaga mayqan palanganutagqam Taytanchiq Dyusqa
rin penqachiq. Piru mana kamachikuq kagkunatagam kamachikugpaq rin numbrag.

13 ’iImanangiraqri qamkuna Muysispa liyningunata yach'achikugkuna, qamkuna
farisiyu duktrinayugkunaqa! jChaqa shimikiwanllam Dyustaqa kasungillapa! Dyusta
kasuyta munagkunatagam mana baliq duktrinaykikunata yach'achishpa, ancha
dafiachingillapa. Chaymi paykunaqga syilumanga manana rinllapachu yaykugq,
Dyuswan kawsananllapa. Chayshina dafiachishpagam, qamkuna syilupa pungunda
kirpaykangishina. Chaymi qamkunaga syilumanqga mana ringillapachu atiq yaykuyta.

. 14’{Imanangiraqri qamkuna Muysispa liyningunata yach'achikugkuna, farisiyu duk-
trinayugkunaqa! jChaga qamkunagam shimikiwanlla Dyusta kasungillapa! Kanan
biyudakunapa wasingunata qoch'ingillapa. @ Chaymandaqam allin runakunapaq
tukushpa, yumbaypa fiawpambi Dyusman mana shaykuq mafakungillapa. Chaymi
sugkunamanda mas kastigadu ringillapa kaq.,

15 ’jImanangiraqri qamkuna Muysispa liyningunata yach'achikugkuna, farisiyuku-
naqa! jChaqa shimikiwanllam Dyustaqga kasungillapa! Qamkunagam ancha qawch'u
kangillapa, tukuy pachata, tukuy mar yakutapis rinaykillapa, suq runa masta duk-
trinaykipi kriyichinaykillapa. Piru chay runa kriyichishqaykiqa qamkunashina ru-
raptinqam, ishkay tantu mas uchayuqta ruraykangillapa, infyirnupi mas kastigadu
kanambag.

16 "iImanangiraqri qamkuna mana allita yach'achikugkunaqga! Dyus nishqanda mana
intyindiptikiqam, yuyaynikikunaqa suq mana rikakuqshina. Chaymi suqgkunata mana
balig kustumbrikikunata yach'achishpaqa, paykunatapis pandachingillapa. Chaqa
qamkunagam yach'achikungi: Mayqgan runa ichu warmi Tayta Dyuspa adurana
wasimba shutimbi jurashpagam, mana nisisaryuchu kumplinambaq. Piru mayqan
runa Dyuspa adurana wasimba urumba shutimbi jurashpagam, ancha nisisaryuna

kumplinambagq, nishpa. 17 jA, tuntu sarkukunashina! ¢Maygannindaq masta balin
Dyuspaqga, uru ichu paypa adurana wasin? Paypa adurana wasinmi masta balin
urumandaqa. Chay uruga Dyuspa adurana wasimba kaptinmi santu kidan, Dyuspaqna
kashganrayku. Managa manam balinmanchu Dyuspaqqa. 18 Ningillapapismi: “Pata
altarpa shutimbi jurashpagam, mana nisisaryuchu kumplinambaqqa. Piru chay pata
altarpa sawambi ufrinda kaqpa shutimbi jurashpagam, ancha nisisaryu kumplinam-
baq. Chaga mana kumplishpagam ancha uchayuq”, nishpa. 19 jA tuntukuna! jSarkuku-
nashinam mana nimatapis rikangillapachu! ¢Maygandaq masta balin, ufrindachu ichu
pata altar? Chay pata altarmi mastaqa balin. Chaqa pata altarpi chay ufrinda Dyus-
paqna kashpagam, ancha balin. Manaqa manam balinchu. 20 Alliptam niykillapa, pata
altarpa shutimbi juraqqgam, tukuy ufrindandimba shutimbipis juraykan. 21 Dyuspa
adurana wasimba shutimbi juragqam, Dyuspa shutimbipis juraykan. Chaga Dyusqam
tiyan chay shumaq wasimbi. 22 Syilupa shutimbi juraqpismi, Dyuspa ancha altu
trunumba shutimbipis juraykan. Chaqga syilugam Dyuspa ancha shumaq trunun.
Chayshinagam Dyuspa shutimbipis juraykan.

23 ’iimanangiraqri gqamkuna Muysispa liyningunata yach'achikuqkuna, gamkuna
farisiyu duktrinayugkunaga! jChaga qamkunaqam shimikiwanlla Dyustaqga ka-
sungillapa! Asta anisnikimanda, kuminusnikimanda mintaykimandam dyismuta
surqgongillapa Dyuspaq. Piru Tayta Dyus mas baliq kamachikushqandagam mana ka-
sungillapachu. Chayribidaykillapata kambyashpa, chay mas baliq kamachikushganda
kasushpaqa, allitana rurashpa, llakipakugkuna kashpa, Dyuspi allita kriyingimanl-
lapa. Chayshina rurashpaqga, chay dyismuykitapis qoyllapa. 24 jA, qgamkuna, mana
yach'ayniyuq yach'achikugkuna! Qamkunagam ancha allita kwidakangillapa, ama
nima mapa mikunata mikunaykillapa. Piru mas fiyu uchakunata rurashpagam, mana
ni intyindingillapachu: Uchatam ruraykani, nishpaqa. Ancham kwidakangillapa, ama
ni suq chushpisitu shimikiman yaykunan. Piru manam intyindingillapachu: Suq atun
mapa kamillu animalmi yaykuykan shimiyman, nishpaqa.

25 ’iimanangiraqri qamkuna Muysispa liyningunata yach'achikugkuna, gqamkuna
farisiyu duktrinayugkuna! iChaga qamkunaqam shimikiwanlla Dyustaga
kasungillapa! Qamkunagam basuykikunapa, platuykikunapa sawandalla mayl-
langillapa, piru kwirpuyki munashqgandalla rurashpagam, chay upyashqaykita, chay
mikushqaykita qoch'ishqallapa kangi runa masikikunata. Chaymi shunqoykillapaga
ancha mapa Dyuspaqqa. 26 A, mana yach'ayniyuq farisiyukuna! Puntata
Dyusman mafiakuy, yumbay uchaykimanda pirdunashunambaq. Chaymandaqa pay
munashganda rurashpaqam, limpyu shunqoyuq kayllapa. Chayshina rurashpaqam,
tukuy kwirpuykipis Dyuspaqqga limpyuna rin kaq.

27 *iimanangiraqri qamkuna Muysispa liyningunata yach'achikugkuna, gamkuna
farisiyu duktrinayugkunaqa! jChaga gamkunagam shimikiwanlla Dyustaqa ka-
sungillapa! Chaymi gqamkunaqga chay almakuna pambakashqga nichu laya sipul-
turashina kangillapa. Manchu almata pambaptinchiqqa, nichupa sawanda ancha
shumagqta blankiyanchiq. Piru ukungam tullu likidu ancha millanaypaq mapakuna
ash'naykan. 28 Chay nichushinallam qamkunapis kangillapa. Chaqa sawa kwirpuykil-
lam allin laya kangillapa, runakuna rikashunanllapa. Piru shimikiwanlla Dyusta
kasushpaqam, shunqoykipiqa ancha uchayuq kangillapa.

29 ’iImanangiraqri qamkuna Muysispa liyningunata yach'achikugkuna, gamkuna
farisiyu duktrinayugkunaga! jChaga qamkunaqam shimikiwanlla Dyustaqa ka-
sungillapa! Unay agwiluykillapam wanchirgan Dyuspaq rimagkunata. Piru kananmi
gamkunaqa chay rimagkunapa nichu laya sipulturangunata kwidaykangillapa. Chay
nichungunata kwidashpa, chay unay rimagkunata alabashpagam, 30 ningillapa: “Chay
unay agwilunchiqkunapa tyimpumbi kawsashpaqach'i, Dyuspaq rimagkunata mana

wanchinayllapatachu”, nishpa. 3! (Piru kanangam nogata munangillapa wanchi-
wayta.) Chaymi chay unay agwiluyki wanchikugkunashina kangillapa. 32 Chaqa
gamkunagam munangillapa ushyayta chay unay agwiluykikuna qallarishqanda.

33 ’iQamkunagam malukuna kashpa, kulibrapa ayllunguna kangillapa! Chayshina
kashpaqa, ¢imashinaraq atingimanllapa infyirnumandaqa washakayta? = Manam
ringillapachu atiq washakaytaqa. 34 Chayshina malukuna kaptikillapam,
gamkunaman rini kach'amuq nogapaq rimaqgkunata, yach'ayniyugkunata,
yach'achikugkunata. Piru paykunamanda wakindaqam ringillapa wanchiq.
Wakindagam Kkruspi ringillapa klabagq. Wakindaqam sinaguga wasikunapi
ringillapa asutiq. Llagtan llagtanmi ikinllapata ringillapa riq, paykunata
gesachanayki. 35 Chayshina ruraptikillapam, chay unay agwiluykikuna allin
runakunata wanchishqangunapaq qamkunapis uchayuqkuna ringillapa kaq. Chay
ancha allin Abilta wanchishqan tyimpumandapacha, chay Birikiyaspa churin
Sakariyasta wanchishgan tyimpukaman, yumbay chay agwiluykikuna wanchishgan
runakunapagmi qamkunapis kastigadu ringillapa kaq. Chay unay agwiluykikunagam
chay Sakariyasta wanchirqanllapa Dyuspa adurana wasimba pungumbi, pata altarpa
fawpambi. 36 Chayri allita uyawayllapa, Taytanchiq Dyusqam yumbay qamkunata
rin kastigashuqllapa, chay ancha uchata rurashqaykirayku, chay agwiluykikuna
rurashganraykupis.

Jisusmi Jirusalimbi tiyagkunapaq waqarqan
(Lk 13.34-35)

37 ’iAy, Jirusalimbi tiyagkuna! Qamkunagam Taytanchiq Dyuspaq rimagkunata
wanchingillapa. Kanan Dyus kach'amushqgan runakunatam sitangillapa. Manchu
suq wallpaqga alitamba warambi pulichitungunata tandan. Chayshinallam noqapis
gamkunata kutin kutin ancha munashqa kani tandashuyllapata, piru mana munar-
qaykillapachu. 3% Chaymi kay llaqtaykiqa wichukudu rin kidaq. 39 Kanan mananam
ringillapachu rikawaq, syilumanda kutimunay diyakaman. Chay diyapiqam noqapaq
ringillapa niq: “jAlabashqa kanga Tayta Dyuspa rrimplasun shamuqqa!” nishpa.

24

Jisusmi nirqan: “Dyuspa adurana wasindaqam limpu rinllapa bulaq”, nishpa
(Mk 13.1-2; Lk 21.5-6)
1 Tayta Dyuspa adurana wasinmanda Jisus llugshishpa riykaptinnam, noqaykuna
yach'akugningunaqa gemikashpa, nirqayllapa:
—iSifiursitu, rikay kay ancha shumaq atun adurana wasita! nishpa.
2 Chaymi Jisusqa niwarqanllapa:
—Kanangam rikaykangillapa kay atun wasitaqa. Piru alliptam niykillapa, suq diyam
kay rikashqaykitaqga limpu rinllapa bulaq. Chayshina bulaptinllapa kay wasitaqam,
manana ni suq rumi patachaduqa rinchu kidaq, nishpa.

Jwisyu diya sirkana kaptinqam, kayshina rin kaq
(Mk 13.3-23; Lk 21.7-24; 17.22-24)

3Jisusmi noqaykuna yach'akugqningunawan Ulibu lumaman rishpa, chaypi tiyarqgan.

Chaypi tiyaykaptinmi noqaykunaqa gqemikashpa, uyaraplla (uyaralla) tapurqayl-
lapa:

—Niwayllapari chay nishqaykikunaqa ¢ima tyimpum rin kumpliq? ¢Imata rikashpam
yach'ashaqllapa: Jisukristum rinna kutimuq. Kay mundugam rin ushyakaqna, nish-
paqga?

4 Chaymi Jisusqa niwarqganllapa:

—Kwidakayllapa ama pipis ingafiashunambagq. 5 Chaqa achka llullakugkuna shamush-
pam, nogapa shutiyta myintashpa, rin niq: “Nogqam Dyus Akrashqgan Washadurqga
kani”, nishpa. Chayshinam achka runata, warmita rinllapa ingafiag. 8 Qamkunagam
ringillapa uyaq: “Waqpi, kaypim pilyaykanllapa”, nishpa. Piru amar manchaylla-
pachu. Chayshinam rin kaq. Piru chayshina kaptimbismi, manaraq rinchu ushyakaq
kay munduqa. 7 Chaqa puntata suq nasyumbi tiyagkunam rin pilyaq suq nasyumbi
tiyagkunawan. Achka nasyungunapuram rinllapa pilyaq. Kay mundupiqam waqpi,
kaypi geshyaykuna, ambrunakuna rin kaq. Pachapismi waqpikaypirin kuyuq. 8 Tukuy
kay sifiakunagam munan niyta, fiakaykunam qallariykanna, nishpa. Chaymandagam mas
achka fakaykuna rin kag.

9 "Qamkunatapismi gesachashushpa, rinllapa wanchishugq. Yumbaymi rin
ch'ignishuqllapa, noqapikriyishqaykirayku. 10 Chaymiachka runakuna nogamandaqa
rinllapa akrakaq. Kanan paykunapura ch'igninakushpam, kuntrangunaman

rinllapa intriganakuq. 11 Achka llullakugkuna shamushpam, rinllapa niq: “Nogam
Dyuspaq rimaq kani. (Paypagmi yach'achikuni)” nishpa. Chayshinam achka runata
warmita rinllapa ingafiaq. 12 Chay runakuna, warmikuna ancha maluyashpam,
manana rinllapachu llakipaq runa masingunataga. 13 Piru nogapi mana shaykuq
yuyakuptikiqam, suq bidapi rini washashuq. 14 Kanan noqapi yuyakugkunam
shumaq nutisyayta tukuy mundupi ringillapa yach'achikuq: Jisukristum shumaqta
rin kamachiwaqgninchiq, nishpa, yumbay nasyungunapi nogapaq yach'ananllapa.
Chaymandaraqmi rin ushyakaq kay mundugqa.

15 "'Dyuspaq rimaq Dafilmi (unay tyimpupi) librumbi kayshina iskibrirgan:
“Suq millanaypaq dafiachikugmi rin yaykuq Tayta Dyuspa adurana wasinman”,
nishpa.” Chayri gamkuna yach'ashpa: Chay millanaypaq dafiachikugmi chay santu
lugarman yaykushqga, nishpaqa, intyindiyllapa: Chay unay Daiiil iskibrishqangqam
kumpliykanna, nishpa. 16 Chayta yach'ashpaqa, kay prubinsya Judiyapi kagkunaqga
qaqakunaman mitikangallapa. 17 Kanan wasimba sawambi kagkunapisri ishkishpa,
ama yaykunqgallapachu wasinman, imangunata surqonambaqqa. Ashwanri
chayshinalla das mitikangqallapa. 18 Ch'akrapi kagkunapis ama wasinman
kutinqallapachu, ni mudananda apananllapaqa. 19 jimanangallaparaq chay pach'ayuq
(ukuyuq) warmikuna, chay iti wambrituyugkunaqa! 20 Chayri Dyusman mafiakuyllapa,
ama mitikanaykillapa tamya tyimpupi, ni samana diyapi. 2! Chay mitikanayki
tyimpupiqam yumbay runakuna, warmikuna ancha rinllapa fiakaq maski yumbay
Nakaykunamanda. Chaqga kay mundu qallarishqan diyamandapacham mana nunka
Nakashqallapachu chay mitikanan tyimpupishinaqa. Chay fiakana tyimpu ushyakaptinmi,
manana nunka rinllapachu fiakaq chay tyimpupishinaqa. 22 Piru Dyusgam
akrashqgan wambrangunata llakipashpa, chay fiakana diyakunata das rin pasachiq,
paypi kriyigkuna ama achka diyakunata padisinanllapa. Chaqga chayshina mana
pasachiptinqach'i, mana pipis atinmanchu kawsaytaqa. @ Yumbay runa, warmi
wafhiunmanllapa.

23°Chayri mayqgan runa qamkunata nishuptin: “jRikayllapa, kaypim Dyus Akrashqan
Washadurqga!” ichu nishuptin: “Kay waqpim payqa”, nishpaqa, ama kriyiylla-
pachu. 24 Chaqa achka llullakugkuna shamushpam rin niq: “Nogam Dyus Akrashgan
Washadur kani”, nishpa, ichu “Nogam Dyuspaq rimaq kani”, nishpa. Paykunam ispan-
taypaq milagrukunata, sifiakunata rinllapa ruraq. Chayshina rurashpam, achka runata,
warmita rinllapa ingafiaq. Atishpaqach'i, asta Dyuspa akrashqan wambrangunatapis
ingafianmanllapa. 25 Kaykish manaraq chaykuna pasaptin, nishushqallapana kani (ama
pipis ingafiashunanllapa). 26 Chayri nishuptinllapa: “Waq chunchapim Washadurn-
inchigqa”, nishpaqa, ama riyllapachu; ichu “Kay uku wasipim”, nishuptinllapapis,

* 24:15 Daniel 9.27; 11.31

ama kriyiyllapachu. 27 Chaqa noga Dyusmanda Shamuq Runam rini kutimuq llipyaq
rrilampagushina. Manchu rrilampaguqa tukuy syilupi lliwyan kay ladumanda suq
ladukaman. Chayshinallam noqgapis yumbay ladukunapi lliwyashpa, rini kutimug.
28 Chaqa maypi suq wafiushqa kaptinqam, shingukuna tandakanllapa. [Nuta: Chay shin-
gukunata karumanda rikashpam yach'anchiq, imam wafushqa, nishpa. Chayshinallam
chay diya Jisukristu shamuriptinqa, karumanda yumbay rinllapa rikagq.]

Jisukristum syilumanda kayshina rin kutimuq
(Mk 13.24-27; Lk 21.25-28)

29 "Chay fiakaykuna pasaptinllam, rupaywan Kkilla wafiushpa, manana rinchu
achikchakuq. Lusirukunapismi syilumanda rinllapa ishkimugq. Syilupi tukuy ima
kagkunapismi rin kuyuq.* 30 Chaymandagam yumbayna rinllapa rikaq syilupi suq
sifiata. Chaymirinllapa yach'aq: Dyusmanda Shamuq Runa Jisukristum kutimuykanna,
nishpa. Chay sifiata rikashpaqam, tukuy mundupi ancha manchashpa, rinllapa waqaq.
Chaypinam rinllapa rikawaq, syilumanda pukutaypa sawambi, ancha pudirniyuq
llipyashpa shamuykaqta. 31 Anjilniykunatam rini kach'aq kay pachapa yumbay
kuchungunaman, paykuna kurnitata waqachishpa, akrashqaykunata tandananllapa.

Jisukristum suq kumparasyunda rurarqan suq yura igus pallpamuqwan
(Mk 13.28-31; Lk 21.29-33)

32’Kay kumparasyunda allita yach'akuyllapa: Qamkunagam suq yura igusta pallpa-
muykaqta rikashpaqa, yach'angillapana: Biranunam rin kaq, nishpa. 33 Chayshinallar
yumbay kay nishushqayllapa qallariptinga, yach'ayllapa: Chay willawashganchigmi
rinna kumpliq, nishpa. 34 Alliptam niykillapa, kay tyimpupi kawsagkuna manaraq
wafiuptinmi, kay nishushqaykunaga rin kumpliq. 35 Chaqa syiluwan kay pacham rin
ushyakaq. Piru kay nishushqaykunagam mana nunka rinchu ushyakaq. Ashwanmi
yumbay rin kumpliq.

Manam pipis yach'anchu: ;Ima tyimpum Jisukristuqa rin kutimuq? nishpa
(Mk 13.32-37; Lk 17.26-30, 34-36)

36 'Piru manam pipis nogapagqa yach'anchu: ¢Ima diyata, ima urastam rin ku-
timuq? nishpagqa. Manam ni anjilkuna ni nogqa Dyuspa Churimbis yach'anillapachu.
Tayta Dyusllam chaytaqa yach'an. 37 Nuwipa tyimpumbi kashqanshinam, kutimunay
tyimpupis rin kaq. 3% Chaqga chay Nuwipa tyimpumbigam runakunaqa mikuykar-
gan, upyaykarqan, kasaraykarqan, wambrangunata kasarachiykarqgan, chay Nuwi
wambuqg wasiman yaykushgan diyakaman. 39 Manam intyindirqanllapachu: An-
cha tamyaptinmi, yakukunapi yumbay ch'uqashpa rinchiqllapa ushyakaq, nishpaqa.
Chayshinallam noga Dyusmanda Shamuq Runa kutimuptiy, mana rinllapachu yach'aq:
Kay diyapim Jisukristu rin kutimuq, nishpaqa. 40 Ishkay runa ch'akrapi kaykaptinmi,
suqta apashaq, suqta dijashaq. 4! Chayshinallam ishkay warmi kutakuykaptimbis,
suqta apashaq, suqta dijashagq.

42’Chaqa manam yach'angillapachu: ¢Imurasmi Jisukristuga rin kutimuq? nish-
paqa. Chayrayku chayta yuyashpa, allita kwidakashpa, listu kayllapa kutimunay-
pagqa. 43 Kaytapis allita yach'ayllapa, suq runa yach'ashpa, ima urasmi ladrunga
rin shamugq, nishpaqach'i, wasindaqga ancha allita kwidanman, ama yaykunambaq
suwaq. 44 Chayshina qamkunapis tukuy tyimpu listu kayllapa. Chaqa noqagam mana
yuyashqaykillapa uraspi rini kutimug.

Jisukristum suq kumparasyunda rurarqan allin kriyaduwan, mana allin kriyaduwan

(Lk 12.41-48)

45 "Noqata allita shuyawagkunaqam allin yach'ayniyuq kumplidu kriyadushina.
Chaqga chay allin kriyadupa patrunninqam paypa makimbi dijan wasinda: “Kay

* 24:29 Isaias 13.10

kriyadu masikikunatar allita kwidashpa, urasnimbi qaray”, nishpa. 46 Chaymi
chay wasi kwidaq kriyaduqga ancha rin kushikuq, chay patrunnin kutimushpa, ka-
machishqanshina ruraykaqta tariptin. 47 Alliptam niykillapa, chay patrunningam
chay allin kriyadunda mas kamachikuqta numbrashpa, tukuy imangunata paypa
kwintan rin dijaq, payna kwidanambaq. 48 Piru amakish chay kriyaduga yuyan-
gqachu: Manaraqmi patrunniyga rinchu kutimuq, nishpaqga. 49 Chaqa chayshina
yuyashpa maluyashpaqam, kriyadu masingunata maqashpa, mach’agkunawan unda
unda mikushpa, upyaptingam, 59 patrunninga mana yuyashqgan uraspi shamushpa,
5lancha fiyuta rin kastigaq. Chaymandagam paytaqa rin wichukuq chay shiminwanlla
Dyusta kasugkunapa kashqanman, chaypi paykunawan pulla padisinambagq. Chaypim
wagashpa, kirungunata rin gech'yachiq.

25

Jisukristum suq kumparasyunda rurarqan dyis chinakunawan

1°Suq bidapi Dyusman ch'ayananchiqqam, kay dyis dunsillakuna kasamyintu fy-
istaman rigkunashina rin kaq. Chaqa chay dyis dunsillakunagam michangunata
piskashpa, rirqanllapa kasamyintu fyistaman, suq dunsilla masimba namuradunda
shuyaq. 2 Paykunamandam sinku chinakuna ancha yach'ayniyuq, jwisyusakuna
karqan. Sinkugam dijada mana yach'ayniyugkuna kargan. 3 Chay dijadakunagqam
michangunatalla apargan. Manam lamparamba mas asiytindaqa aparganllapachu.
4Piru chayyach'ayniyuq dunsillakunagam butillangunapi asiytinllapata aparganllapa.
> Chaymandaqam chay kasaraq runa unayaptin ch'ayamuqqa, chay dunsillakunaqga
shuyashganshina, yumbayninna pufiurganllapa.

6 'Chaymandagam ch'awpi tutata uyarqanllapa kayshina qayakuqta: “jKasaraq
runagam shamuykanna! jLlugshiyllapa tinguq!” nishpa. 7 Chaymi yumbay chay
dunsillakunaqa utqaymaya atarishpa, michanllapata allicharganllapa. 8 Piru dijadaku-
nagam jwisyusakunata nirqan: “iMichayllapam wafiuykanna! jAshlita asiytikitar qowayl-
lapa!” nishpa. 9 Chaymi chay jwisyusa dunsillakunaqa chay dijadakunata kayshina
nirqan: “Ama pullata faltawananchiq, riyllapa randimuy”, nishpa. 10 Piru chay
dijadakuna rinangamanllapa asiytita randimuqggam, ch'ayamurganna chay kasaraq
runaga. Chaymi chay sinku dunsilla lista kagkunaqa wasimanna yaykurganllapa,
dunsilla masinda kushichiq. Chayshina ukupina kaptinllapagam, pungutaqa kirpar-
ganna. 11 Chaymandaqgam chay dijada dunsillakunapis ch'ayamushpaqa, qayakurqgan-
llapa: “Taytitu, Taytitu, punguykitar kich'ay yaykunayllapa”, nishpa. 12 Piru chay
kasaraggam paykunataqa nirqan: “¢Pich'i kangillapa? Alliptam niykillapa, manam
rigsiykillapachu”, nishpa.

13 Chayta nishpaqam, Jisusqa nirgan:

—Chayshinar gamkunapis allita rurashpa shuyawayllapa. Chagqa manam
yach'angillapachu: Ima diya, ima urasmi Jisukristuqa rin shamug, nishpaqa.

Jisukristum suq kumparasyunda rurarqan kimsa runa gellayta trabajachiqwan
(Lk19.11-27)

14 °Suq bidapi Dyuswan kawsananchigqam suq qellayniyuq runashina rin kaq.
Chaga chay runagam karu nasyunman rinambaq, kriyadungunata qayashpa, qel-
layninda mingarqgan trabajachishpa ganachinanllapa.

15’Suq kriyadundam 5.000 gellayta mingarqan. Suq kriyadundagam 2.000 gellayta
mingargan. Suq kriyadundagam 1.000 gellayta mingarqan. [Nuta: Kada qellaymi
ancha baliq. Chaqa suq trabajadurmi masdi 15 watakunata trabajaq, mil gellayta
gananambaqqa.] Chayshina mingashpaqam, rirqanna karu llagtaman. 16 Chaymi
chay 5.000 gellayta ch'askiqqa, nigusyukunata rurashpa, ganachirgan 5.000 masta.

17 Chay 2.000 gellayta ch'askigpismi, 2.000 masta ganachirqan. 18 Piru chay 1.000
gellayta ch'askiggam sugkunamanda akrakashpa, allpapi ush'’kukushpa, patrunnimba
gellaynindaga pambarqan.

19 ’Chaymandaqam achka tyimpumanda chay kriyadukunapa patrunninga ku-
timurgqanna. Chaymi gellaynimba wach'aynimbaq chay kriyadungunata kwintata
mafiarqan. 20 Chay 5.000 qellayta ch'askiq kriyadunqam 5.000 masta apamushpa
patrunnindaqa nirqan: “Patrunsitu, 5.000 gellaytam qowarqayki. Piru 5.000 mas-
tam ganachishqa kani”, nishpa. 2! Chaymi patrunninga paytaqa nirqan: “Allin
kumplidu kriyaditu, allitam noqapaq trabajachishqa kangi chay ashla gellayniy min-
gashushqayta. Chaymi ancha achka imaykunata qamta rini mingashuq, qamna
rikanayki. Chayri allin lugarniyman yaykuy, kushikunanchiq”, nishpa.

22°Chay 2.000 gellayta ch'askigpismi nirqan: “Patrunsitu, 2.000 gellaytam qowar-
gayki. Piru 2.000 mastam ganachishqa kani”, nishpa. 23 Chaymi chay patrunninga
nirgan: “Allin kumplidu kriyaditu, qambismi allita noqapaq trabajachishqa kangi chay
ashla gellayniy mingashushqgayta. Chaymi achka imaykunata gqamta rini mingashug,
gamna rikanayki. Chayri gambis allin lugarniyman yaykuy kushikunanchiq”, nishpa.

24 "Piru chay 1.000 qellayta ch'askiq kriyadunmi ch'ayashpaga nirgan: “Patrun-
situ, noqaqgam rigsishurqaq wapu kashqaykita. Chaga sugkuna tarpushqangunatam
gamna kusichangi. 25 Chaymi manchashushpa, chay 1.000 gellay qowashqaykita
allpapi ush’kukushpa pambashpa pakashqa kani. Kaypi qellayniki”, nishpa. 26 Chaymi
chay patrunninga nirgan: “jA, malu, gella kriyadu! Qamqgam yach argayki suqpa
tarpudunda kusichashqayta, nishpa. 27 Chayshina waqaychashqayki kwintamandaqa,
chay gellayniytaga bankuman ruranaykita, kutimushpa ganansyayuqta surqgonay-
paq”. 28 Chayshina nishpagam, chaypi kagkunata kayshina kamachirgan: “Chay
1.000 gellay qoshqayta qoch'ishpa, chay 10.000 gellayniyuqta qoyllapa. 29 Chaqa chay
imayuqtagam masta rini qoq (allita kasuwashqanrayku). Chaymi mas imayuqna rin
kaq. Piru chay ashlita kagniyuqtagam limpu rini qoch'iq (mana allita kasuwashqan-
rayku). 30 Chayri chay malu kriyadutaga sawa tutayagman wichukuyllapa, chaypi
padisishpa, waqashpa, kirungunata gech'yachinambaq”, nishpa.

Jwisyu diyapim Taytanchiq Dyusqa yumbayta rin jusgaq

31Jisukristuqam kayshinapis nirqgan:

—Yumbay anjilniykunawanmi noga Dyusmanda Shamuq Runa ancha kamachikuq
gubyirnu shamushpa, llipyaq trunuypi rini tiyag kamachikunaypaq. 32 Yumbay
nasyungunamandam runakuna, warmikuna fiawpayman rinllapa tandakaq. Manchu
michidurga wishangunata akran chibukunamanda. Chayshinallam noqapis rini akraq
noqata kuyawagkunata chay mana kuyawagkunamanda. 33 Chaqa chay kuyawaqgku-
naqam wishaykuna. Chaymi paykunata allin laduypi rini ruraq. Chay mana
kuyawagkunagam chay chibukunashina. Chaymi paykunataqa ichuq laduypi rini ru-
raq. 3¢ Chaymandaqam allin laduypi kagkunataqa rini niq: “Tayta Dyusmi qamkunata
ancha yanapashushga. Chayri nogaman shamuyllapa. Chaga kay munduta rurashgan
diyamandapacham Tayta Dyusqa anaq syilupi ancha shumaq lugarta rurashqa,
gqamkuna waqpi tiyanaykillapa. 35 Chaqga mallagnaptiymi, gamkuna qgarawar-
gayki. Yakunaptiymi, yakuta qowarqayki. Furastiru kaptiymi, pusadata qowarqgayKki.
36 Mana mudanayuq kaptiymi, gamkuna mudanata qowarqayki. Qeshyaq kaptiymi,
shamurqaykillapa watukuwaq. Karsilpi kaptiypismi, rirqaykillapa kunswilawaq”.
37 Chayshina niptiymi, chay kuyawagkunaqa rin niwaq: “Taytitu, ¢ima tyimputaq
mallaqta rikashushpa, qarashurqaqllapa, yakunaqta rikashushpa, qoshurqaqllapaga?
38 ;Ima tyimputaq furastiru kaptiki, pusadata qoshurqaqllapa, mana mudanayuq kap-
tiki, mudanata qoshurqaqllapa? 39 ;Ima tyimputaq qeshyaq kaptiki, karsilpi kaptiki,

rirqayllapa watukushugqga?” nishpa. 40 Chayshina tapuwaptinllapam, noqaqa payku-
nata rini niq: “Alliptam niykillapa, chay mana imayugkunata yanapashpaqgam, alabis
noqata yanapawashqga kangi”, nishpa.

41’Chaymandaqam ichuq laduypi kagkunatana rini niq: “jAshuyllapa laduymanda
gamkuna malditu kundinadukuna! Riyllapa chay tukuy tyimpu lumyaykaq nina-
man. Chay infyirnutagam Taytanchiq Dyus rurashqa, dyablu tukuy yanapakugnin
dyablukunawan rupanambagq. 42 Chaqa mallagnaptiymi, gamkunaga mana qarawar-
qaykichu; yakunaptiypismi, mana qowarqaykichu. 43 Furastiru kaptiypismi, mana
pusadata gqowargaykichu. Mudanay faltawaptimbismi, mana nimatapis qowargqay-
kichu. Qeshyaq kaptiy, karsilpi kaptiypismi, mana rirqaykillapachu watukuwaqqa”.
44 Chayshina niptiyqam, paykunaqa rin tapuwagqllapa: “Taytitu, mallaq kaptiki, yaku-
naptiki, furastiru kaptiki, mana mudanayuq kaptiki, geshyaq kaptiki, karsilpi kap-
tikigam, mana rikashushqachu kanillapa yanapashunayqa”, nishpa. 45 Chayshina
niwaptinllapagam, paykunata nishaq: “Alliptam niykillapa, chay pubrikunata mana
yanapashpaqgam, alabis noqata disprisyawashqa kangi”, nishpa.

46 Chayta nishpaqam, Jisusqa nirqambis:

—Paykunaqam rinllapa riq chay mana ushyakaq kastiguman. Piru allingunagam
rinllapa riq luryaman, tukuy tyimpu kawsananllapa, nishpa.

26

Jisusta prisunambagmi parlarqanllapa

(Mk 14.1-2; Lk 22.1-2; Jn 11.45-53)

1Jisusmi chaykunata yach'achikushpaqa, nogqaykuna yach'akugningunata niwar-
ganllapa:

—Qamkunagam yach'angillapa: Ishkay diyallanam faltan Paskwa fyista qallari-
nanga, nishpa. Chay fyistapim noqa Dyusmanda Shamuq Runataga kuntrawagkuna-
man rinllapa intrigakuwagq, kruspi klabawananllapa, nishpa.

3 Alliptam chay diyakunapi kamachikuq isrraylinu kurakuna, Muysispa liyningunata
yach'achikugkuna, kamachikugq ansyanukunawan tandakarganllapa chay mas ka-
machikuqisrraylinu kurapa atun wasimba patyumbi. Chay kuragam Kayfas shutirgan.
4Yumbay chay kamachikugkunam kayshina parlarqanllapa:

—¢Imashinaraq Jisusta ingafiashpa dimandanchiqman, prisushpa wanchinanchiql-
lapa? nishpa.

5 Chaymandaqgam nirganllapa:

—Kay fyistapigam mana balinchu wanchinanchiqga. Chaqa kay fyistapi kagkunak-
ish kuntranchiq alsakanmanllapa, nishpa.

Suq warmim mishki mutkinata Jisuspa umanman basyarqan
(Mk 14.3-9; Jn 12.1-8)

6 Jisusmi noqaykuna yach'akugningunawan Bitanilla (Bitaniya) llagtapi kashpa,
rirqayllapa suq runa Simun shutiqpa wasinman. Chay Simunmi unayqa ismuykaq
kwirpuyuq kashqa karqan. 7 Paypa wasimbi kaykaptiyllapam, suq warmi ch'ayarqan
kirpadu rumi pumupi ancha ch'aniyuq mishki mutkinata apamushpa. Mesapi kaykap-
tiyllapam, chay warmiqa chay mishki mutkinawan Jisuspa umanda nuyuchirgan.
8 Chayta rikashpam, noqaykunaqa pifiakushpa, nirqayllapa:

—ciImapaqtaq qesachaykan chay ch'aniyuq mishki mutkinataga? 9 Chaytaqgash' achka
gellaypaq randikushpa, chay mana nimayugkunata yanapananchiqta, nishpa.

10 Chaymi Jisus chayta uyashpaqa, kayshina niwarganllapa:

—¢Imapagqmi kay warmitaqa pifiachingillapa? Payqam ancha allita rurawashqa.
11 Chaqga pubrikunagam gqamkunapa pullaykillapa tukuy tyimpu rinllapa kaq. Piru

noqagqam manana tukuy tyimpuchu pullaykillapaga rini kaq. 12 Kayshina mishki
mutkinata sawayman basyashpaqam, allichawashqashina, wafiuptiy pambawananl-
lapa. 13 Chaymi allipta niykillapa, tukuy kay mundupi noqapa shumaq nutisyayta
yach'achikushpaqam, kay warmi allita rurawashqandapis rinllapa yach'achikuq,
payta ama gongananllapa, nishpa.

Judasmirandikurqan Jisusta
(Mk 14.10-11; Lk 22.3-6)

14 Chaymandaqam yach'akuq masiy Judas Iskaryutiqa kamachikuq isrraylinu ku-
rakunaman rirqgan kayshina niq:

15 —; Aykatam qamkunaqa pagarawangiman, Jisusta intriganaqga? nishpa.

Chaymi chay kamachikuq kurakunaqa 30 yuraq qgellayta pagararganllapa. 16 Chay
urasmandapacham Judasga yuyarqgan: ¢Maypitaq, imashinataq Jisusta intrigakuni?
nishpa.

Kayshinam punta Santa Mikuna karqan
(Mk 14.12-25; Lk 22.7-23; Jn 13.21-30; 1 Kur 11.23-26)

17 Chay Paskwa fyistapiqam suq laya mikunakunata, kachangakunata nogaykuna
isrraylinukunagqa mikunillapa. Chay fyista gallarishqan diyam wakin yach'akuq
masiykunagqa Jisusta tapurqanllapa:

—Kay Paskwa fyista mikunata mikunanchiqqa, ¢maypitaq munangi allichanayllapa?
nishpa.

18 Chaymi Jisusqa paykunataqa nirqgan:

—Rishpa Jirusalinmanga, riyllapa chay rigsishqanchiq runaman. Payta niyllapa:
“Yach'achikuq Taytitum nin: Ch'ayamushqanam uras. Wasikipim munani rurayta
Paskwa fyistata yach'akugniykunawan”, nishpa.

19 Chay nishqanshina rurashpam, Paskwa mikunata allicharqganllapa.
20 Tutayaptinnagam, Jisusqa noqgaykuna dusi yach'akugningunawan mesapina
karqayllapa. 21 Chaypi mikugshinam niwarqanllapa:

—Alliptam niykillapa, sugnikim ringi intrigakuwaq kuntrawagkunaman, nishpa.

22 Chaymi yumbay noqaykuna limpu malaganayashpa, sugniy suqniy kayshina
tapurqayllapa:

—Taytitu, ¢nogachu kani? nishpallapa.

23 Chaymi Jisusqa niwarqganllapa:

—Nogawan suq platupilla pullay mikuqmi rin intrigakuwaqqga. 24 Chaga Dyuspa
Santu Librun nishqanshinam noqga Dyusmanda Shamuq Runaqa rini wafiug. Lukis
jiimananqgaraqri chay intrigakuwagqqga! Mas allich'i kananda chay runaga ama nasinam-
baq, nishpa.

25 Chaymi chay intrigakuq Judasqa Jisusta nirqan:

—Yach'achikuq Taytltu, ¢nogachu kani? nishpa.

Chaymi Jisusqa nirqan:

—Ari, nishqaykishinam gam kangi, nishpa.

26 Chaypi mikugshinam Jisusqa kachangata piskashpa, Dyusman pagikurgan. Chay-
mandagam pitishpa, nogaykuna yach'akugningunata niwarqanllapa:

—Kay kachangata ch'askiwashpa, mikuyllapa. Kaymi kwirpuy, nishpa.

27 Chaymandaqam kupatapis piskashpa, Dyusman pagikushpa, nogqaykunata niwar-
ganllapa:

—Kay kupamanda yumbayniki upyayllapa. 28 Chaqa kaymi yawarniy, Dyuswan
mushuq tratuta ruranaypaqqga. Yawarniyta ich'aptinllapam rini wafiuq, achka runata,
warmita uchangunamanda washanaypaq. 29 Piru niykillapam, kay binutagam manana

mastaqa rinichu upyaq kay mundupiqga, Taytay tiyashqambi qgamkunawan mushuq
binuta upyanaykaman, nishpa.

Jisusmi Pidruta nirqan: “Ringim fligawaq”, nishpa
(Mk 14.26-31; Lk 22.31-34; Jn 13.36-38)

30 Suq imnuta kantashpagam, noqaykunaqga chay kashqaymanda llugshishpa,
rirqayllapana Ulibu lumaman.

31Rigshinagam Jisusqa kayshina niwarqganllapa:

—Kay tutagam yumbayniki noqapi manana yuyakushpa, nogamanda akrakashpa,
shikwa shikwana ringillapa riq. Chaqga Tayta Dyuspa Santu Librumbim nin:
“Michidurta chuqriptiygam, wishangunaqa wagqta kayta shikwakangallapa”, nishpa.™
32Piru wafiushgaymanda kawsamushpam, gqamkunamanda mas puntata rini riq prubin-
sya Galiliyaman, nishpa.

33 Chayshina Jisus niptinqam, Pidruga nirqgan:

—Qambi manana pipis yuyakuptimbismi, noqaqa gambilla rini yuyakuq, nishpa.

34 Chaymi Jisusqa nirqan:

—Alliptam niyki, kay tuta gallu manaraq kantaptinmi, kimsa kutinda ringi fiigawaq:
“Manam rigsinichu Jisustaqa”, nishpa.

35 Chaymi Pidruqa nirirqan:

—Pullayki imapis wafiushaq. Manamir fiigashqaykichu, nishpa.

Chayshinallam nirqgayllapa nogaykuna chay suq yach'akugningunapis.

Jisusmi Jitsimani wirtapi Tayta Dyusman mariakurgan
(Mk 14.32-42; Lk 22.39-46)

36 Jisusqam noqaykuna yach'akugningunawan Jitsimani shutiq lugarman rirqanil-
lapa. Chayman ch'ayashpaqam, Jisusqa niwarganllapa:

—Kaypi tiyayllapa, noqa kay wagman rinaykaman Dyusman mafiakug, nishpa.

37 Chayshina nishpaqam, Pidruta, Sibidiyupa chay ishkay churingunata ashla
wagkaq apashpa, Jisusqa suq layayashpa, ancha malaganayargan. 38 Chaymi payku-
nata nirgan:

—Ancha jwirtitam llaki piskawan. Limpuraq shunqoy tutayan. Tukuy kay llakiku-
nam munan wanchiwayta. Kaypi kidashpa, ama pufiushpachu, yapachawayllapa,
nishpa.

39 Chaymi ashla waqgkaq rishpa, gonqorikushpa, ancha kumurashpa gaqgllan allpa-
man ch'ayachishtin, Dyusman mafiakushpa, nirqan:

—Taytitu, kay tukuy fiakaykunagam noqapaqqa suq kupa ancha ayaq yakushina. Mu-
nashpagqar chay fakaykunamanda washaway. Piru amar noga munashqayqa kanqachu.
Ashwanri gam munashqaykishina kanga, nishpa.

40 Chayshina Dyusman mafiakushpa, kutimushpaqgam, chay kimsa yach'akuq masiyl-
lapata pufiuykaqta tarishpa, Pidruta nirgan:

—¢iIma manachu atishqallapa kangi agwantayta pufiuymandaga ni suq uritata?
41 Rikch'akashpa, Dyusman mafiakuyllapa, ama tyintadu kanaykillapa. Chaga qamku-
naqam allipta munangillapa Dyusta kasuyta. Piru manam atingillapachu kwirpuykita
sujitayta, nishpa.

42 Chaymandaqam Jisusqa suq kutinda waqkaq ririshpa, Dyusman kayshina
mafakurirqan:

—Taytitu, illuki fiakanaypaq kaptinga, qgam munashqaykishina kanga, nishpa.

43 Chaymi shamurishpaqa, pufiuykaqta taririrqan chay kimsa yach'akuq masiyku-
natagqa. Chaqa paykunatagam pufiuyqa ancha binsiykarqan. 44 Chaymandagam
chaypilla paykunata dijashpa, mushugqmanda chay waqgkaq ririrqan, Tayta Dyusman

* 96:31 Zacarias 13.7

mafiakuriq. Chay kimsa kutindam chayshina nishpalla, mafiakurgan. 45 Chaymandagqam
chay kimsa kutinda kutimushpaqa, chay yach'akuq masiykunataqa nirgan:

—¢Sigingillapachu pufiushpa? Kanangam ch’'ayamushqa chay uras noqa Dyusmanda
Shamuqg Runata intrigakuwanan uchayuq runakunaman. 46 Atariyllapa. Akuna.
Rikayllapa, chay intrigakuwagqgam ch'ayamuykanna, nishpa.

Jisustam prisurqanllapa
(Mk 14.43-50; Lk 22.47-53; Jn 18.2-11)

47 Chayshina rimaykaptinllam, chay yach'akuq masiy Judasqa achka runakunawan
ch'ayamurqan. Chay runakunagqam geruta, atun kuchilluta piskashpa,
shamurqganllapa chay kamachikuq isrraylinu kurakuna, chay kamachikuq
ansyanukuna kach'amuptin. 48 Chay Judas intrigakuggam paykunataga nishqga
karqan:

—Jisusta rigsinaykillapagam, muchashpa rini napaykuq. Chaytam piskangillapaqa,
nishpa.

49 Chaymi ch'ayashpaqa, Jisustaqa muchashpa napaykurqgan:

—Bwinas nuchis, Yach'achikuq Taytitu, nishpa.

50Jisusqam nirgan:

—Yanasita (Yanasitu), ¢imapaqtaq shamushqga kangi? nishpa.

Chay uritaslla chay runakunaqa Jisusta piskarqganllapa. 51 Piru Jisuspa suq
yach'akugninmi atun kuchillunda surqoshpa, mas kamachikuq isrraylinu kurapa
kriyadumba rinrinda pitirgan. 52 Chaymi Jisusqa nirqgan:

—Atun kuchilluykitaga waqaychayna. @ Chaqa kuchilluwan pilyagkunatagam,
kuchilluwan rinllapa wanchiq. 53 ;Ima manachu yach'angi, noqa Taytay Dyusman
mafakuptiygam, kach'amunman mas di 70.000 anjilningunata washawanambag,
nishpagqa? >4 Lukis chayshina kach'amunambaq mafiaptiygach'i, Dyuspa Santu
Librumbi noqapaq nishqanga mana kumplinqachu. Chaqa librumbiqam kayshina
pasawanambaq riman, nishpa.

55 Chaymandaqam Jisusqga chay shamuq runakunata nirqan:

—Qamkunaqa, ¢imaraykutaq shamushqallapa kangi atun kuchillukunawan, gqeruku-
nawan, saltiyadurtashina prisuwaqga? Manchu tukuy diya Tayta Dyuspa adurana
wasimbi qamkunawan kashpa, yach'achikushqa kani. ¢ Imaraykutaq qamkunaqa chayp-
iqa mana prisuwarqgaykichu? 56 Piru tukuy kaykunam kayshina pasaykan, Dyuspaq
rimagkuna iskibrishqanguna kumplinambad, nishpa.

Chay urasmi noqaykuna yumbay yach'akugningunaqa Jisusta sapalitanda dijash-
pana, mitikarqayllapa.

Jisustam dimandarqanllapa Mas Kamachikuq Tandakaq Juyiskunapi
(Mk 14.53-65; Lk 22.54-55, 63-71; Jn 18.12-14, 19-24)

57 Chay prisugkunagam Jisustaga chay mas kamachikuq isrraylinu kura
Kayfaspa wasinman aparqganllapa. Chaypim karqganllapa Muysispa liyningunata
yach'achikugkuna, kamachikuq ansyanukunapis. 58 Piru Pidrugam Jisuspa karu
ikinda rirqan chay Kayfaspa wasimba patyungaman. Chaypigam suldadukunawan
tiyarqan, rikanambaq imanachigshi rin Jisustaqga, nishpa. 59 Chay kamachikuq
isrraylinu kurakuna, chay kamachikuq ansyanukuna, yumbay chay Mas Kamachikuq
Tandakaq Juyiskunapismi tistigukunata maskarqganllapa, llullakushpa, Jisuspa
kuntran rimananllapa, chaypaq tumbanna wanchinanllapa. 60 Piru maychika
sugnin suqnin yangakunata llullakushpa, mana igwalta rimaptinllapaqam, mana
nimapaq atirqanllapachu tumbayta Jisusta, wanchinanllapaqa. Piru ultimupim ishkay
llullakugkuna fiawpanllapaman pasashpa, 61 nirqanllapa:

—Kay runam nishqa: “Dyuspa chay atun adurana wasinda bulashpam, atini kimsa
diyapi mushugmanda rurariyta”, nishpa.

62 Chaymi chay mas kamachikuq isrraylinu kuraqga atarishpa, Jisusta tapurqan:

—¢Manachu nimatapis ningi? ¢Manachu uyangi kay runakuna qambaq rimashqgan-
daga? nishpa.

63 Piru kuntraptinllapaqam, Jisusqa uyararqanlla. Manam nimatapis nirqanchu.
Chaymi chay mas kamachikuq kuraqa nirqgan:

—May4, kamachiykim juranayki Dyuspa shutimbi, ;Qamchu Dyuspa Churin kangi?
¢Qamchu Dyus Akrashqan Washadurqga kangi ichu mana? nishpa.

64 Chaymi Jisusqa nirqan:

—Qam nishqaykishinam kani. Niykillapapismi, kananmandagam noga Dyusmanda
Shamuq Runata ringillapa rikawaq, ancha pudirniyuq Tayta Dyuspa allin ladumbi
tiyaykaqta. Ringillapam rikawaqpis pukutaykunapi syilumanda shamuykaqta, nishpa.

65 Chayshina Jisus niptinmi, chay mas kamachikuq isrraylinu kuraqa ancha
pifiakushpa, kwirpumbi kaq mudananda llikishpa, chay juyiskunata nirqan:

—ilchichin, kay runaqam Taytanchiq Dyusta burlaykan! Kanangam manana mu-
nanchiqchu tistigukunataqa, ¢manachu? Waqqgar kananga qamkuna kikiki uyashqal-
lapa kangi, kayshina rimashpa Dyusta burlaptinga.

66 Chaymandaqam chay juyiskunata tapurgan:

—¢Imatataq yuyangillapa? nishpa.

Chaymi paykunaqa nirqanllapa:

—Ari, uchayugmi. Allim wafiunambagq, nishpa.

67 Chay urasmi qaqllambi tuqapashpa, wakinqa puiiitiyarqanllapa, wakinqam qaql-
lambi paqyachishpa, nirganllapa:

68 _Mayda, qam Dyus Akrashqan Washadur kashpaqa, niwayllapa: ¢Pitaq
maqashushqga? nishpa.

Pidrum Jisusta fiigarqan
(Mk 14.66-72; Lk 22.56-62; Jn 18.15-18, 25-27)
69 Pidru chay wasipa patyumbi tiyaykaptinmi, suq kriyada gemikashpa nirqgan:
—Qambismi Jisus Galiliyamanda kagqwan purirqayki, nishpa.
70 Piru Pidruqgam yumbay chaypi kagkunapa fiawpambi fiigashpa nirqan:
—Manam yach'anichu imatach'i niwaykangi, nishpa.
71 Chaymandagam chay patyumanda sawa punguman llugshiptin, suq kriyadapis
Pidruta rikashpa, chaypi kagkunata nirgan:
—Kay runapismi Jisus Nasaritmanda kaqwan puriq, nishpa.
72 Piru payqam kayshina jurashpa, fiigarirqan:
—Pur Dyusitu, manam rigsinichu chay runataqa, nishpa.
73 Chaymandaqam suq rratitumandalla, chaypi kagkuna gemikashpa, Pidruta
nirqan:
—Allibraq gqambis paykunamanda suqnin kangi. Chaga qamgam chay Galiliyamanda
kagkunashina rimangi, nishpa.
74 Chayshina niptinllapam, Pidruqa masta jurashpa, nirqan:
—iPur Dyusitu, allipta niykillapa, manamir chay runataqa rigsinichu! nishpa.
Chay urasmi suq gallu kantargan. 75 Chaymi Pidruga yuyarqgan Jisus kayshina
nishqganda: “Manaraq gallu kantaptinmi, kimsa kutinda ringi fiigawaq”, nishpa. Chaymi
payqga ancha syintishpa, sawaman llugshishpa, ancha waqargqan.

27

Jisustam gubyirnu Pilatuman aparqanllapa
(Mk 15.1; Lk 23.1-2; Jn 18.28-32)

1 [Nuta: Chay tyimpukunapim Rruma llagtamanda kaqkuna achka nasyungunapi
kamachikugqllapa. Chaymi isrraylinukunatapis suq rrumanu gubyirnu kamachiq. Chay
gubyirnuqam shutiq Pilatu.] Achikyaptinnam isrraylinukunapa yumbay kamachikuq
kuranguna, kamachikuq ansyanukunawan tandakarganllapa parlanambagq, Jisusta
wanchinanllapa. 2Chaymandaqgam Jisusta grillitashpa, aparganllapa gubyirnu Punsyu
Pilatuta intrigaq.

Judasmi wafiurgan

3 Chay intrigakuq Judasqam rikashpa Jisusta sintinsyadu wanchinanllapa kaptinqga,
ancha syintirqan intrigakushqambaq. Chaymi rirgan kamachikuq isrraylinu ku-
rakunata, kamachikuqg ansyanukunata chay 30 yuraq gellay ch'askishqanda kutichiq.
Chaymi nirgan:

4 —Uchatam rurashqa kani, suq mana nima uchayuq runata intrigakushpa wanchi-
nayKkillapa, nishpa.

Piru chay isrraylinu kurakunagam Judastaga nirganllapa:

—¢Ima kwintayuqtaq noqaykunaqa kani? Chaygam gamba kwintayki, nishpa.

5 Chayshina niptingam, Judasgqa uku Dyuspa adurana wasimbi chay qellayta
wichukurgan. Chaymandagam suq lugarman rishpa, urkakashpa wafiurqgan.

6 Chay kamachikuq isrraylinu kurakunagam chay qellayta tandashpa, kayshina
parlarganllapa:

—Kay gellaypagmi suq runata intrigakurgan, payta wanchinanchiqgllapa. Chaymi
liyninchiq mana dijawanchiqchu wichunanchiq ufrindanchigpa kajunninmanga,
nishpa.

7 Chayshina parlashpallapagam, kayshina yuyarqganllapa: Chay qgellaywanga ran-
dishunllapa chay manga ruraqgpa ch'akranda, pantyun kanambaq, furastirukuna
wafiuptin, chaypi pambananchiqllapa, nishpa. 8 Chaymi chay ch'akraqga kanan diyaka-
man shutin “Yawar Pamba”. Chaqa chay ch'akratagam Jisuspa prisyunwan randirqan-
llapa. 9-10 Chayshinam kumplirqan Dyuspaq rimaq Jirimiyas kayshina nishgan: “Chay
isrraylinukunam suq runapaq pagarashqanllapa prisyunda paykunalla tandarganl-
lapa. Chay 30 gellaykunawanmi randirqanllapa mangata ruraq runapa ch'akranda,

Kamachikugniy niwashqganshina”, nishpa.™

Gubyirnu Pilatum Jisusta tapurqan rriparanambaq
(Mk 15.2-5; Lk 23.3-5; Jn 18.33-38)
11 Gubyirnu Pilatuman Jisusta apaptinllapa, paypa fiawpambi shayaykaptinmi, chay
Pilatuqga kayshina tapurgan:
—¢Qamchu isrraylinukunapa gubyirnunga kangi? nishpa.
Chaymi Jisusqa nirgan:
—Ari, chay nishqaykishinam kani, nishpa.
12 Kanan chay kamachikuq kurakuna, chay kamachikuq ansyanukuna kuntrashpa
kusasta niptimbismi, Jisusga mana nimatapis nirqanchu.
13 Chaymi Pilatuga Jisusta nirqan:
—¢Manachu uyangi kuntrashushpa, malutash rurashqa kangi, niptinllapaqga?
14 Chayshina niptimbismi, Jisusqa mana ni suq palabrata rimarganchu. Chaymi
uyaraqtalla rikashpaqa, chay gubyirnuqga ancha ispantarqgan.

* 27:9-10 Zacarias 11.12-13; Jeremias 19.1-13

Pilatum Jisusta sintinsyarqan wanchinanllapa
(Mk 15.6-20; Lk 23.13-25; Jn 18.38-19.16)

15 Chay Paskwa fyistapim gubyirnuga watan watan suq prisuta kach'aq, runakuna
rrugakuptin. 16 Chay tyimpupim suq runa Barrabas shutiq karsilpi karqan. Paypagqgam
yumbay isrraylinukuna ancha allita yach'arqanllapa. 17 Kanan chay achka runakuna
tandakashqandam Pilatuga kayshina tapurqan:

—¢Pitam munangillapa kach'anaypaq? ¢Barrabasta ichu kay Jisus Dyus Akrashgan
Washadur shutiqgta? nishpa.

18 Chaqga Pilatugam intyindishqa kargan: Paykuna imbidyashpam, kay Jisustaga
intrigawashqallapa, nishpa.

19 Chayshina Pilatu trunumbi tiyaykaptinmi, paypa warminga suq rrikaduta
kayshina kach'akurqan:

—Chay allin runamanga ama mitikuychu. Chaqga tutam ancha llakita paypaq
musqoshqga kani, nishpa.

20 Piru chay kamachikuq isrraylinu kurakuna, chay ansyanukunawangam chay
achka runata kunashpa, animachishpa, kayshina kunarqanllapa:

—Pilatutaqa manayllapa Barrabasta kach'ashpa, Jisusta wanchinan, nishpa.

21 Chaymi chayshina niptinllapaqga, chay gubyirnu Pilatuqa paykunata tapurirgan:

—Kay ishkay prisukunamanda, ¢mayqannindatagq munangillapa kach'anaypaqqga?
nishpa.

Paykunaqam nirqanllapa:

—iBarrabasta kach'ay! nishpa.

22 Chaymi Pilatuqa tapurirgan:

—Chayshinaqa, ¢imanachishagtaq kay Jisus Dyus Akrashqan Washadur shutiqtaqa?
nishpa.

Chaymi yumbaynin nirganllapa:

—iKruspi klabay! nishpa.

23 Chayshina niptinllapagam, Pilatuqa nirgan:

—Piru ¢ima malutamir rurashqga? nishpa.

Chayshina tapuptinmi, paykunaqa ashwamba sh'uqyarqanllapa:

—iKruspi klabay! jKruspi klabay! nishpallapa.

24 Chayshina niptinllapaqam, Pilatuqa yach'arqanna: Maychika imata niptiypismi,
mana rinllapachu kasuwaq. Pifiakushpam mastana rinllapa sh'uqyaq. Nogamannam
rinllapa alsakaq, nishpa. Chaymi yakuta mafiashpa, yumbaypa fiawpambi makingunata
mayllashpa, nirqan:

—Kay allin runata gamkuna wanchiptikiqam, mana uchayuqchu kani noqaqa.
Qamkuna munashqaykita rurayllapa. Qamkunam uchayuqqa ringillapa kidaq, nishpa.

25 Chayshina niptinmi, yumbay chay runakunaqa nirgan:

—iAril Wanchishpaqam, nogaykuna wambraykunawan uchayugkuna kashaqllapa,
nishpa.

26 Chaymi Pilatuqa, Barrabastana kach'ashpa, Jisustaqa asutichishpa, paykunatana
intrigarqgan, kruspina klabanambagqllapa.

27 Chaymandagam chay gubyirnupa suldadungunaqa uku kwartilninman Jisusta
aparqganllapa. Chay ukupiqam yumbay suldadu masingunata Jisuspa rridurninman
tandarqganllapa. 28 Chaymandagam chay suldadukunaqa Jisuspa kapanda surqoshpa,
granati kapata rurachirqan, gubyirnushina kanambag. 29 Umanmanmi rurarqanllapa
suq kuruna kasha likiduta. Allin ladu makimbipismi suq gubyirnupa burdunnin
layata piskachirqanllapa. Chayshina rurashpaqam, fiawpambina qonqorikushpa, ancha
burlarganllapa:

—iBiba isrraylinukunapa gubyirnun! nishpa.

30 Kanan tuqapashpam, chay piskachishganllapa burdunwan umambi waqtargan-
llapa. 31 Chayshina burlashpaqam, chay kapa rurachishqanllapata surqoshpa, mu-
dananda rurachirqanllapa. Chaymandaqgam aparqanllapa, kruspina klabanambag.

Jisustam kruspi klabarqanllapa
(Mk 15.21-32; Lk 23.26-43; Jn 19.17-27)

32 Kwartilmanda llugshishpaqam, tingunakurqganllapa suq runa Simun shutiqwan.
Payqam Sirini llagtamanda kargqan. Chay Simundam Jisuspa krusninda amalas um-
bruchachirganllapa apanambagq. 33 Chayshinam ch'ayarqanllapa chay lugar Gulguta
shutigman. Chay Gulgutagam paykunapa rimaynimbiga munan niyta “Kalabira Lu-
gar”, nishpa. 34 Chaypina kashpagam, binuta ayaqwan taqllushpa, Jisusta gorganllapa
upyanambag. Piru Jisusqam mallishpa chay binutaga, mana upyarqanchu.

35Chaymandagam kruspina klabarganllapa. Kruspi klabashpagqam, chay suldaduku-
naqga swirtita rurarqganllapa, Jisuspa mudananda partinakunanllapa. ,Chayshina ru-
raptinllapam, kumplirqanna Dyuspaq rimaq kayshina iskibrishqgan: “Paykunapuram
swirtita rurashpa, mudananda partinakurqan”, nishpa.* , 36 Partinakushpaqam,
chaypina tiyarqanllapa kwidaq. 37 Chay kruspigam Jisuspa umamba sawambi suq
tablitata rurarqanllapa, imaraykum wafiun, nishpa. Chay litrakunagqam niq: “Kay
Jisusmi isrraylinukunapa gubyirnun”, nishpa.

38 Jisuspa ladumbiqam ishkay ladrungunatapis kruskunapi klabarganllapa,
sugninda allin ladumbi, sugninda ichuq ladumbi. 39 Kanan ladunllapata
pasagkunagam umanllapata kuyuchishpa, musyashpa niqllapa:

40 —Qam Dyuspa adurana wasinda bulashpa kimsa diyapi ruraqqgar, qam kikiki
washakay. Maya, Dyuspa Churin kashpaqa, chay krusmanda ishkimuy, nishpa.

41 Chayshinallam kamachikuq isrraylinu kurakuna, Muysispa liyningunata
yach'achikugkuna, farisiyu duktrinayugkuna, kamachikuq ansyanukunapis ancha
burlashpa, Jisuspaq nirqanllapa:

—Sugkunatagam washargan. Piru pay kikinllagam mana atinchu washakayta.
Maya, Isrrayilpa gubyirnun kashpaqa, kanalitan chay krusmanda ishkimunqa, paypi
kriyinanchiqllapa. 43 Paygam niwarqanchiqllapa: “Dyuspa Churinmi kani. Paypillam
yuyakuni”, nishpa. May4, Tayta Dyus payta allipta kuyashpaga washanqa, nishpa.

44 Chay 1adrunguna ladumbi kagkunapismi musyarqganllapa.

Jisusmi wafiurqan
(Mk 15.33-41; Lk 23.44-49; Jn 19.28-30)

45 Chay diyagam tukuy pachapi limpu tutayarqan larrdusi urasmanda asta las tres di
latardikaman. 46 Yaqqana las tris kaptinmi, Jisusqa ancha jwirtita qayakushpa, nirqan:

—Elj, Eli, ¢lama sabaktani? nishpa.

Chay nishqangam isrraylinukunapa rimaynimbiga munan niyta: “Dyusitu, Dyusitu,
cimapaqmir sapalaytaqa dijawashqa kangi?” nishpa.*

47 Chayshina niqta uyashpaqam, chaypi kagkunamanda wakinninga pandashpa,
yuyargan: Dyuspaq chay unay rimaq Eliyastam gayaykan, nishpa.

48 Chay urasmi sugnin kallpargan ish'uputa apamuq. Apamushpagam puchqo
binupi nuyuchishpa, suq kafiapa puntambi rurashpa, Jisuspa shiminman gemirqgan
chupanambag. 49 Piru chay wakingunagam nirqan:

—Shuyay rikananchiq, maya, ¢Eliyaschush rin shamuq washaq ichu mana? nishpa.

50 Chaymandaqam Jisusqa suq kutinda jwirtita rimashpa, ispiritunda Dyusman
mingashpa, wafiurqanna. 51 Chay urasmi Dyuspa adurana wasimba kurtinanqa
anagmanda urakaman ch'awpi ch'awpi llikikarqgan. [Nuta: Chay ancha
atun rrakta kurtinagam chay Ancha Santisimu Kwartuta akraq chay Santu

* 27:35 Salmo22.18  27:46 Salmo 22.1

Kwartumanda.] Chay urasmi timblurpis kargan. Chaymi atun rumikuna
limpu partikarqan. 5253 Chaymandaqam Jisus wafiushganmanda kawsamuptinga,
chay mach'ayshina sipultura alma pambakashqanguna kich'akarqgan. Chaymi
Dyuspi kriyiq wafiushqakunapis achka kawsamushpa, rirqanllapa Dyus akrashqan
llagqta Jirusalinman. Chay Jirusalimbigam achka runakuna, warmikuna chay
kawsamugkunataqa rikarganllapa.

54 Kanan Jisus wafiushqan urasqam kay pachapi timblur kargan. Chaymi chay
kwidaykaq kamachikuq suldaduga yumbay suldadungunawan chayta rikashpa, tukuy
chay mas kusaskuna pasaptinga, ancha manchashpa nirganllapa:

—Allibraq kay runaqga Dyuspa Churin kashqa, nishpa.

55 Chaypim achka warmikunapis karumanda Jisusta chapaykarqganllapa. Payku-
naqam Galiliya kashqanmandapacha payta yanapashpa, pullan shamushqallapa kar-
gan. 56 Chay warmikunamanda wakinninqam karqan: Marya Magdalamanda kaq,
Jakubupa Jusipa maman Marya, chay Sibidiyupa churingunapa mamambis.

Jisustam aparqanllapa pambaq
(Mk 15.42-47; Lk 23.50-56; Jn 19.38-42)

57 Chay diya byirnis amsayaykaptinnam, suq kapuq runa Jusi shutiq shamurqgan Pi-
latuman. Payqam Arimatiya llagtamanda karqgan. Paypismi Jisuspa yach'akuqnin kar-
qan. 38 Chaymi payqa Pilatuman rishpa, Jisuspa kwirpunda mafiargan. Chaymi Pilatuqa
kamachikurgan, kwirpunda intrigananllapa Jusita. 59 Chayshina Jisuspa kwirpunda
intrigaptinqam, suq limpyu trapuwan liyashpa, aparganna pambagq. 60 Chay Jusigam
suq luma qaqitapa pach'ambi mushuq mach'ayshina sipulturata rurachishga karqgan.
Chaymi payqa chay sipulturapina kwirpunda kamakachishpa, suq atun rumiwan
kirpashpa, rirganna. 1 Chay mach'ayshinapa fiawpambim tiyaykarqganllapa chay Marya
Magdalamanda kaq, tukayan Maryawan.

Suldadukunam Jisuspa kwirpunda kwidarqanllapa chay pambashqambi

62Qayandin sabaduqam isrraylinu kurakunapa kamachikugninguna farisiyu duktri-
nayugkunawan rirqanllapa gubyirnu Pilatuta niq:

63 _Taytitu, yuyanillapam chay alma llullakuqg kawsaykashpa kayshina
nishqanda: “Wafiushpagam kimsa diyaman rini kawsamuq”, nishpa. 64 Chayri
wakin suldaduykita kamachiy, rinanllapa allita kwidaq chay pambakashqanman,
kimsa diya kumplinangaman. Yach'akugninguna imakish tutap shamushpa, chay
kwirpunda surqoshpa, isrraylinu masiyllapata ingafianmanllapa: “Chay wafiushqagash
kawsamushqgana”, nishpa. Chayshinaqach'i mas piyur llulla kanman chay punta llulla
rimashganmandaqa, nishpa.

65 Chayshina niptinllapagam, Pilatuqa nirgan:

—Maya4, chaypim suldadukuna. Paykunata apashpa, may atishqaykikaman ancha
allita kwidachiyllapa, nishpa.

66 Chayshina niptinmi, paykunaqa rishpa, chay mach'ayshina sipulturapa kirpanan
rumita ancha allita sifialarqanllapa suq silluwan, yach'ananllapa kunfurmi kashqganda.
Chaymi chaypina suldadungunata dijarqan kwidananllapa.

28

Jisusmi wariushganmanda kawsamurgan
(Mk 16.1-8; Lk 24.1-12; Jn 20.1-10)

1 Chay samana diya pasaptin, dumingu yaqqana achikyaptinmi, chay Marya
Magdalamanda kaq tukayan Maryawan rirganllapa Jisus pambakashqanman rikaq.
2 Chay madrugadum ancha jwirti timblur karqan. Chay urasmi Tayta Dyuspa an-
jilnin syilumanda shamushpa, chay mach'ayshina sipulturapa kirpashqan rumita

ashuchishpa, sawambi tiyarqan. 3 Chay anjilmi rrilampagushina achikchakurgan.
Mudanangunaqam ancha yuraq gasashina llipyarqan. 4 Kanan chay kwidakuq
suldadukunaqam chay anjilta rikashpaqa, ancha manchashpa ch'apsikashpa, bu-
lakashpa, wafiushqashinana kidarqanllapa. 5> Chay anjilgam chay warmikunata nirqgan:

—Ama manchayllapachu. Nogagam yach'ani: Qamkunaqam chay kruspi wafiushqa
Jisusta maskaykangillapa, nishpa. ¢ Mananam kaypichu. Pay nishganshinam
kawsamushqgana. Shamuyllapa kay uku kamakachishqanman chapakuq. 7 Utqana
rishpa, yach'akugningunata niyllapa: “Jisusqam wafiushqanmanda kawsamushqgana.
Nawpaykillapatam prubinsya Galiliyaman riykan. Wagpinam ringillapa rikaq”, nishpa.
Chay allip kaqtallam nishushqallapa kani, nishpa.

8 Chaymi chay warmikunaga chay pambakashganmanda dasna llugshirganllapa.
Chay anjilta rikashqanrayku manchashpapismi, ancha kushikushpa, kallpaylla rirqan-
llapa chay anjil nishqanda Jisuspa yach'akugningunata willaq. 9 Chayshina riykaptinl-
lapaqam, Jisusqa chay riykashqanllapapi das rikakushpa napaykurqan:

—Bwinus diyas warmisitakuna, nishpa.

Chaymi paykunaqga qemikashpa, ch'akingunata abrasashpa, Jisusta adurarganllapa.
10 Kanan Jisusqa paykunataqa nirqgan:

—Ama manchayllapachu. Ashwanri masayshina kagkunaman riyllapa abisaq,
paykuna rinanllapa prubinsya Galiliyaman. Wagpinam rinllapa rikawaq, nishpa.
[Nuta: Jisus “Riyllapa masayshina kagkunata abisaq” nishqanqam munan niyta paypa
apustulningunata rinanllapa abisaq.]

Suldadukunam chay pasashqambaq isrraylinu kurakunata abisarqanllapa

11 Chay warmikuna nogaykunaman shamuykaptinqam, wakin kwidakuq
suldadukunaqga Jirusalinman rishpa, chay kamachikuq isrraylinu kurakunata
willarqanllapa chay tukuy ima pasashqambagq. 12 Chaymi chay kurakuna, kamachikuq
ansyanukunawan tandakashpa, kayshina parlarqanllapa: “¢Kananga imatanam
rurashunllapa?” nishpa. Chayshina parlashpagam, suldadukunata achka gellayta
pagarashpa nirqgan:

13 —Amar rimayllapachu chay pasashqandaga. Ashwan kayshina rimayllapaqga: “No-
gaykuna pufiunaykamanmi Jisuspa yach'akugninguna tutap shamushpa, suwawashqal-
lapa paypa kwirpunda”, nishpa. 14 Kay nishushqayshina rimaptikillapa, gubyirnu
yach'aptinqam, nogaykuna paytaqa kriyichishaqllapa: Chay suldadukunagam mana
uchayuqchu, nishpa. Chayshinam washashqaykillapa, gamkunata ama kastigashu-
nan, nishpa.

15 Chaymi chay suldadukuna gellayta ch'askishpaqa, chay kunashganshinana rimar-
ganllapa. Chay nishqandam achka isrraylinukuna kanangaman parlanllapa.

Jisusmiyach'akugningunata kayshina mingarqan
(Mk 16.14-18; Lk 24.36-49; Jn 20.19-23; Ich 1.6-8)

16 Nogaykuna chay unsi yach'akugninguna Galiliyaman rishpagam, Jisus nishqan
lumaman rirqayllapa. 17 Chay lumapi Jisusta rikashpagam, adurarqayllapa. Piru
wakin yach'akugniy masiykunaqgam mana allita kriyishpa yuyarqanllapa: ¢ Allipchuraq
pay? nishpa. 18 Chaymi Jisusqa noqaykunaman gemikashpa, kayshina niwarqanllapa:

—Tayta Dyusqam ancha pudirniyuq kamachikuqta numbrawashqa, syilupi, kay
pachapi kamachikunaypaq. 19 Chaymi kamachiykillapa, riyllapa yumbay nasyungu-
naman, runakunata, warmikunata yach'achiq, noqapi kriyishpa, yach'akugniykuna
kanambaq. Chay kriyigkunataqga shutichiyllapa Taytay Dyuspa shutimbi, nogapa
shutiypi, Santu Ispiritupa shutimbi. 20 Chayshina shutichishpaqar, yach'achiyllapa
tukuy kamachikushqayta kasunanllapa. Kay mundu ushyakaptimbismi, noqaqa tukuy
tyimpu pullaykillapa rini kaq, nishpa.

Kaytallam iskibriykillapa.

SAN MARKUSMI
JISUKRISTUPA BIDAMBAQ ISKIBRIRQAN

¢Pitaq karqan San Markusqa? San Markusmi Birnabipa ayllun kargan. Payllam
Jwan Markuspis shutirgan. Jirusalinmandam karqan (Ichus 12.12). Ayllun Birnabiwan,
Pabluwan karu nasyungunaman rirgan, Jisukristupaq yach'achikuq (Ichus 13.5). Chay-
mandaqam Pidruwambis purishpa, paymanda ancha allita yach'akurqgan Jisukristupa
bidambaq. Chay Pidrum Markuspaq nirqan: “Paymi churiyshina”, nishpa (1 Pidru
5.13). Masta yach'ananchiq Markuspag, liyiyshunllapa: Ichus 12.25; 13.5; 13.13; 15.36-
39; Kulusinsis 4.10; 2 Timutiyu 4.11.
¢Pikunapaqmi iskibrirgan kay librutaqa? Kay librutaqgam masta iskibrirqan mana
isrraylinu kagkunapag.
¢Imaraykum iskibrirqan kay librutaqa? Chay tyimpupigam mana kriyigkuna
Jisukristupi kriyigkunata ancha qesachaykarqanllapa. Chaymi San Markusqa kay
librutaqa iskibrirqan, kriyiq masingunata animachinan.
¢Imapagmi yach'achiwanchiqllapa kay librugqa? Kay librum yach'achiwanchiq
Jisukristupa bidambag, shutikushqanmandapacha syiluman rishqangaman.
Mk 1.1-13 niwanchiqllapa, Jwan Shutichikuq Jisukristuta shutichishqambagq, dyablu
Jisusta munashqgan tyintashqambag.
Mk 1.14-7.23 niwanchiq, Jisukristu prubinsya Galiliyapi yach'achikushqambaq, mi-
lagrukunata chay prubinsyapi rurashqambag.
Mk 7.24-9.50 niwanchiq, Jisukristu  kimsa  prubinsyaman rigshina
yach'achikushqambaq, milagrukunata rurashqambag.
Mk 10.1-11.10 niwanchiq, Jisukristu Jirusalinman rigshina yach'achikushqambaq,
milagrukunata rurashqambag.
Mk 11.11-13.37 niwanchiq, Jisukristu Jirusalimbi yach'achikushqambaq, milagruku-
nata rurashqambag.
Mk 14.1-16.20 niwanchiq, Jisukristu padisishpa, wafiushpa, kawsamushpa, syiluman
rishqambag.

Jwan Shutichikugmi chunchakunapi yach'achikuq
(Mt 3.1-12; Lk 3.1-9,15-17; Jn 1.19-28)

1Kayshinam qallarin Dyuspa Churin Jisukristupa ancha shumaq nutisyanqa.

2 (Jisukristu manaraq shamuptin kay pachamanmi, Tayta Dyuspaq suq rimaq kar-
ganna. Paymi Isayiyas shutirqan.) Chay Isayiyasmi librumbi iskibrishqa kargan
Taytanchiq Dyus Churinda kayshina nishqanda:

Qamba puntaykitam rini kach'aq suq runata, gambaq yach'achikunambagq, runakuna,
warmikuna shumagqta ch'ayachishunanllapa.

3 Chaymi chunchakunapi ancha jwirtita rimashpa, kayshina rin yach'achikuq:
“Uyakuyllapa, Sifiurninchigmi rinna shamuq. Chayri shumaqtana kawsayllapa,
pay shamuptin, allita ch'ayachinaykillapa. Chaqa uchaykillapata dijashpagam,
alabis allichaykangimanshina paypa fianninda”, nishpa.™

4 Chay nishganshinam allip karqan. Chaqa Taytanchiq Dyusmi Jisusmanda mas pun-

tata Jwan Shutichikuqta kach'amurqan, Jisuspaq yach'achikunambaq. Chay Jwanmi

chunchakunapi runakunata, warmikunata niq:

—iUyawayllapa, uchaykikunata dijashpa, Tayta Dyusta kasushpana, shutikuyllapa,
chay uchaykikunamanda pirdunashunambaq! nishpa.

* 1:3 Isaias 40.3; Malaquias 3.1

5 Chaymi Jirusalin llaqtamanda, tukuy chay prubinsyan Judiyamanda ancha achka
runakuna, warmikuna chay chunchaman riqllapa, chay Jwanda uyaq. Kanan Jwan-
gam chay uchanda dijagkunataqa rriyu Jurdambi shutichiq.

6 Chay Jwangam chunchakunapim tiyaq. Kapangam kamillupa millwanmanda kaq.
Wach'ukunqam qaramanda kaq. Kanan paygam atun churgapkunata (churqakunata),
myil di abijata mikushpa kawsaq. [Nuta: Jwamba chay mudananqgam Dyuspaq unay
rimaqkunapa mudananshina karqan.] 7Payqam runakunata yach'achishpa niq:

—Dyusmandam rinna shamuq suq ancha pudirniyuq maski nogamanda. Chay ancha
kamachikugpa fawpambigam noqaga mana nimachu kashaq. Chaymi nini, manam
balinichu ni kriyadunshina llangemba watunda paskanaypaq. 8 Chaga nogqagqam
gamkunataga yakuwan shutichiykillapa. Piru chay ancha balig shamushpagam,
shutichishunqgallapa Dyuspa Santu Ispiritumba pudirninwan, chay Santu Ispiritun-
wanna purinaykillapa.

Jwan Shutichikugmi Jisusta shutichirqan
(Mt 3.13-17; Lk 3.21-22)

9 Jisusmi prubinsya Galiliyapa Nasarit llagtanmanda rirqan Rriyu Jurdanman,
Jwan shutichinambaq. 10 Chayshina Jwan shutichiptingam, Jisusqa yakumanda
llugshiykashpa, anaqman chapakushpa, syiluta kich'akaykaqta rikarqan. Chayman-
dagam rikargan Dyuspa Santu Ispiritunda suq palumitashina syilumanda urangu-
mushpa payman shamuqta. 11 Chay urasmi syilumandapacha Tayta Dyus Jisusta
nirgan:

—iljitu! jQam ancha kuyashqgay Churiyqa kangi! jQamwanmi ancha kushikuni! nishpa.

Dyablum Jisusta munarqan tyintayta
(Mt4.1-11; Lk 4.1-13)

12 Chaymandagqam Dyuspa Santu Ispiritun suq chunchaman Jisusta apargan. 13 Chay
chunchapim Jisusqa 40 diyas tukuyta tiyarqan, chukaru kita animalkunapa ukumbi.
Chaypi kaptinmi, dyabluqa rikakurgan tyintanambaq. Chaymandagam mana nimapi
atishpa tyintaytaqa, Jisuspa fawpanmanda ashushpa rirgan. Chaymandagam Dyuspa
anjilninguna shamushpa, tukuy imapi Jisusta yanapargan.

Jisusmirirqan Galiliyaman yach'achikuq
(Mt4.12-17; Lk 4.14-15)

14 Chay Jwan Shutichikuqta karsilaptinmi, Jisusqa rirqan prubinsya Galiliyaman,
Tayta Dyuspa shumaq nutisyanda yach'achikuq. 15 Chaymi yumbayta nirgan:

—Tayta Dyusmi qamkunapa laduykimanna ch'ayamushqga, shumaqta kamachishu-
nanllapa. Chayri qamkunaqa mana allikunata rurashqaykirayku syintishpa, Dyusta
rrugayllapa pirdunashunambaq. Kanan paypi kriyishpa, allipta yuyakuyllapa: Tay-
tanchiq Dyusmi munan washawayninchiqta, nishpa.

Jisusmi ch'usku runakunata qayarqan, paywan purinanllapa
(Mt4.18-22; Lk 5.1-11)

16 Jisusmi chay prubinsya Galiliyapi ancha atun qoch’apa manyanda riykashpa,
rikarqan ishkay masapura runakunata. Sugqmi shutirgan Simun. Suqgam
shutirgan Andris. Chaypim paykunaqga atarrayanwan piskaykarqan piskadukunata.
17paykunatam Jisusqa kayshina qayarqgan:

—Shamuyllapa nogawan purinayki. Qamkunagam yach'angina piskaduku-
nata piskayta. Nogagqam rini yach'achishuqllapa, runakunata maskashpa,
yach'achinaykillapa, noqapi kriyinanllapa, nishpa.

18 Chaymi paykunaqa chay uras atarrayangunata dijashpa, Jisuswanna rirqan.

19 Riykashpallapa, ashla wagman ch'ayaykashpaqam, Jisusqa ishkay runa masta
rikarqan. Paykunaqam Sibidiyupa churinguna kargan. Suqnin shutirqan Jwan;

suqgam Jakubu. Paykunagam yakupi puriq barkumba ukumbi atarrayangunata
allichaykarqgan. 20 Paykunatapismi Jisus qayarqan, paywan pulla purinambaqllapa.
Chaymi chay uras das paykunaqa taytanda dijashpa, rirqanllapa Jisuswan. Taytangam
chay barkupiqa kidarqan wakin yanapakugninwan.

Suq runapim dyablupa ispiritun tiyaq
(Lk 4.31-37)

21 Jisusqam chay runakunawan Kapirnawun llagtaman ch'ayarqan. Chay llag-
tapigam samana diyapi sinaguga wasiman yaykushpa, chaypi yach'achikurgan.
22 Chaymi Jisus yach'achikuptinga, chay uyagkunaqa ancha ispantashqata uyarqanl-
lapa. Chaqa Jisusqam ancha yach'ayniyuq kamachikuq kashpa, mana yach'achikugchu
Muysispa liyningunata yach'achikugshina. 23 Chay sinaguga wasipigam suq runapis
kargan. Paypiqam suq millanaypaq dyablupa ispiritun tiyaq. Chaymi gayach'akurqan:

24 —;Al Qam Jisus Nasaritmanda kaq, ¢ima kwintayuqtaq kangi pifiachiwanaykiqa? ¢Ima,
kayman shamushpachu, ringi chingachiwaqllapa? jNogaqam rigsiyki! jQamgam Dyuspa
chay santu Churin kangi! nishpa.

25 Chaymi Jisusqa chay dyabluta anyashpa nirgan:

—iUyaray! jLlugshiy kay runamanda! nishpa.

26 Chayshina qatiptinqam, chay dyabluga chay runata atakikunata qoshpa, ancha
gayach'akushpa, ukunmanda llugshirgan. 27 Kanan chayta rikashpaqam, chay runaku-
naqga ancha ispantashqgata chaparqganllapa Jisustaga. Chaymandagam paykunapura
kayshina parlarqganllapa:

—¢Imataq kayqga? ¢Ima laya mushuq yach'achikuqtaq, ima laya kamachikuqtaq?
iRikay, paypaqgam mana nimachu waq saqra dyablukunaqa! jChaymi kamachiptinga,
das kasunllapa! nishpa.

287Jisus rurashqambaqmi das parlarganllapa chay prubinsya Galiliyapa tukuy lugar-
ningunapi.

Jisusmi Simun Pidrupa swigranda kach'akachirgan
(Mt 8.14-15; Lk 4.38-39)

29 Llugshishpa chay sinaguga wasimandaqam, Jisusqa chay Jakubuwan, Jwanwan
rirqan Simumba, Andrispa wasinman. 30 Chaypim Simumba swigranqa jibriwan
kamapi kargan. Chaymi Jisusta nirqanllapa:

—Simumba swigranmi geshyaq, nishpa.

31 Chaymi Jisusqa chay warmiman gemikashpa, makinmanda rambashpa, shay-
achirqan. Chayshina shayachiptinmi, das kach'akarqan. Chaymi chay warmiqa chay
uras paykunataqa qararqgan.

Jisusmi qeshyaqkunata kach'akachirqan
(Mt 8.16-17; Lk 4.40-41)

32 Chay diya rupay seqaykaptinmi, ancha achka runakuna, warmikuna tandakargan
Jisusman. Paykunagam apamurgan yumbay gqeshyagningunata, Jisus kach'akachinan.
Dyablukuna kamachishqan runakunatapis apamurqganllapa, dyablukunata paykuna-
manda wichukunambagq. 33 Chay llagtapi yumbay tiyagkunam tandakashpa, Jisus
kaykashgan pungupi undakarqganllapa. 34 Jisusqam chaypiga kach'akachirqan tukuy
laya nanaywan kaqkunata. Sugkunamandapismi dyablukunata qatirqan. Chay
dyablukunaqgam yach'arqanllapa: Jisukristum Dyuspa Churin, nishpa. Piru Jisusqam
mana nimatapis dijarqanchu, paypaq rimananllapaqa.

Jisusmi Galiliyapi yach'achikurqan
(Lk 4.42-44)

35 Qayandin yaqggana achikyaykaptinmi, Jisusqa atarishpa, rirqan suq chunchaman,
Tayta Dyusman mafiakug. 36 Chay chunchapi kaykaptinmi, Simun Pidruqga chay sugku-
nawan rishpa payta maskaq, chaypi tarirqanllapa. 37 Tarishpaqam, Jisusta nirqanllapa:

—Yumbaymi maskashuykangi, nishpa.

38 Piru Jisusqam nirgan:

—Ashwan aku waq sirka llagtakunaman, waqpipis yach'achikunaypaq. Chaqga chay-
pagmi shamushqgaqa kani, nishpa.

39 Chaymi chay prubinsya Galiliyapa tukuy llagtangunaman ch'ayashpaqa, sinaguga
wasikunaman yaykushpa, yach'achikurqan. Dyablukunatapismi runakunamanda
qatirqgan.

Jisusmi suq ismuykaq kwirpuyugq runata kach'akachirqan
(Mt8.1-4; Lk 5.12-16)

40 Suq diyam suq ismuykaq kwirpuyuq runa Jisusman shamushpa, flawpambi qon-
qorikushpa rrugarqan:

—iTaytitul Qamgqam ancha pudirniyuq kangi. Chayri gam munashpaqa, atingi
kach'akachiwayta, nishpa.

41 Chaymi Jisusga chay millanaypaq runata ancha llakipashpa, paypa sawanman
makinda rurashpa nirqgan:

—Nogam munani kach'akachishuyta. Kanalitan kach'akay, nishpa.

42 Chayta niptinllam, chay ancha fiyu gqeshyayqa kwirpunmanda das chingarqgan.
43-44 Chaymandaqgam Jisusga chay runata ancha kunargan:

—Amakish pitapis ni maypipis parlachikungichu. Riy kuramanlla, allita rikashunan.
Ufrindaykita apay Dyuspa adurana wasinman, Muysis kamachikushqganda ruranayki,
yumban yach'anambaq: Waq runagam kach'akashqana, nishpa.

45 Piru waq runaqam mana rurarganchu Jisus kunashqandaqa. Ashwanmi payqa
rishpa, yumbayta parlachirgan:

—Jisusmi kayshina allita yanapawashqa, nishpa.

Chaymi Jisusqa manana atirqanchu llaqtakunapi yach'achikuyta, ancha achka
geshyagkuna maskaptinllapa. Chaymi sawa chunchakunapina puriq. Chay chun-
chakunapi kaykaptimbismi, achka runakuna, warmikunaqa yach'arqanllapa. Chaymi
Jisuspa ikinda ancha achkakuna tukuy maymanda chay chunchaman rirqanllapa.

2

Jisusmi suq runa warlushqashina kwirpuyuqta kach'akachirqan
(Mt 9.1-8; Lk 5.17-26)

1-2 Suq diyam Jisusqa kutirirqan chay Kapirnawun llaqtaman. Chaymi runakunaqa
yach'ashpa: Chaypinam, nishpaqa, ancha achka tandakarqan, Jisusta rikananllapa.
Chayraykum Jisus kashganman undaptinllapa, manana ayparganchu chay wasiqa.
Chaymi manana karqanchu lugar ni sawa pungupi. Ukupiqam Jisusqa Tayta Dyus
kunashqanda yach'achikuykarqan. 3 Chay kashqanmanmi ch'usku runakuna suq
runa waflushqashina kwirpuyuqta parapi apamurganllapa. 4 Piru chay wasiman
ch'ayachishpaqgam, mana atirqanllapachu irpuyta uku Jisus kashqanman, ancha unda
runakuna kaptin. Chaymi wasipa sawanman llugshishpa, tichunda ush'’kushpa, chay
ush'kutana chay qeshyaqtaqa waskakunawan parambi ishkichirqanllapa Jisuspa uku
fawpanman. 5 Jisusqam chayta rikashpaqa, yuyarqan: Ancharaq nogapi yuyakunllapa,
nishpa. Chaymi chay geshyaqtaqga nirqan:

—Ijitu, pirdunaykim uchaykikunamanda, nishpa.

6 Piru chay uku wasipiqam Muysispa liyningunata yach'achikugkuna tiyashpa,
uyakuykarqganllapa. Paykunagam yuyarqan: 7 Kay Jisusqam yanga runalla. ¢ Imarayku-
taq kayshinaqa nin? jChaqa rikay! Dyusshina tukushpam, Tayta Dyusta burlaykan.

Manam ni pipis atinchu uchakunata pirdunakuytaqga. Tayta Dyusllam chaytaqa atin
rurayta, nishpa.

8 Jisusgqam yach'arganna chay runakuna yuyashgandaqga. Chaymi paykunata
tapurqan:

—¢Imaraykutaqg qamkunaqga chay mana baligkunata yuyaykangillapa? 9 Maya4, ¢imataq
mas trabajus ruranaypaq, ninaypaq: “Uchaykikunatam pirdunayki” ichu ninaypag:
“Nogam kach'akachiyki; atarishpa, paraykita tandashpa, riy”, nishpa? 10 Kanangqam
rini rikachishuq yach'anaykillapa: Tayta Dyus Jisusta pudirniyuqta numbrashqa,
runakunata uchangunamanda pirdunanambag, nishpa.

Chaymandaqgam, chay runa wafiushqgashina kwirpuyuqta nirgan:

11 _Atarishpa, paraykita tandashpa, apashpa, riyna wasikiman, nishpa.

12 Chayshina kamachiptinllam, chay runaqa dasna atarirqan. Chaymi paranda
tandashpa, yumbay chapaykaptin, fiawpanllapata rirqan. Chay chapagkunagam chayta
rikashpaqa, ancha ispantarqanllapa. Chaymi Dyusta ancha alabashpa nirqanllapa:

—iManam nunka kay layataqa rikashqachu kanchiqllapa! nishpa.

Jisusmi qayarqan Libi shutiq runata
(Mt 9.9-13; Lk 5.27-32)

13 Chaymandaqam Jisusqa ririrgan chay ancha atun goch'apa manyanman. Chay-
mambismi ancha achka runakuna, warmikuna tandakargan. Chaymi chaypipis payga
paykunata yach'achirqan. 14 Chaymanda rigshina suq lugarta pasaqgshinam rikargan
suqruna Libi shutiqta. [Nuta: Chay Libillam Matiyupis shutiq.] Payqam Alfiyupa churin
karqan. Chay Libiqam tiyaykargan kuntribusyun kubrakunan dispachumbi. Payta
rikashpagam, Jisusqa kayshina qayargan:

—Shamuy, aku nogawan, nishpa.

Chaymi Libiqa chay uras atarishpa, Jisuswanna rirqgan.

15 Chaymandaqam Jisusga yach'akugningunawan rirqan Libipa wasinman mikug.
Chaypim karqganllapa wakin kuntribusyunda kubrakugkuna, suq laya uchayuq
runakunapis. Chay uchayugkunagam chay mesapilla tiyashpa, Jisuswan pulla
mikuykarqganllapa. Jisuspa ikinda achka rigkunapismi chaypiqa kargan. 16 Chaymi
Muysispa liyningunata wakin yach'achikugkuna, wakin farisiyu duktrinayugkunaqa
chayta rikashpa, Jisuspa yach'akugningunata tapurqanllapa:

—¢Imaraykum Jisusqa mikun waq kuntribusyunda kubrakugkunawan, waq uchayuq
runakunawanga? nishpa.

17Piru Jisusqam uyargan chay runakuna nishgandaga. Chaymi paykunataqga nirgan:

—Mana geshyagkunagqam mana munanchu ambikuqtaqa. Qeshyagkunallam munan
ambikuqtaqa. Chaymi noqaqga shamushqa kani kay uchayugkunata washanaypag.
(Chayraykum paykunawan kani.) Piru manam shamushqgachu kani washaq allita
ruraq tukugkunataqa, nishpa.

Jisustam ayunupagq tapurqanllapa
(Mt 9.14-17; Lk 5.33-39)

18 Suq diyam Jwan Shutichikuqpa yach'akugninguna, ayunaykarqanllapa. Chay
farisiyu duktrinayugkunapismi ayunaykarganllapa. Chaymi chayta rikagkunagqa Jis-
usman rishpa, payta tapurganllapa:

—Jwan Shutichikugpa yach'akugninguna, chay farisiyukunapis ayunanllapa.
¢Imaraykutaq qamba yach'akuqgnikikuna mana ayunanllapachu? nishpa.

19 Chaymi Jisusqa paykunata nirqgan:

—Manchu suq runa kasarashpaqa, kumpafirungunata kumbidan shamunambaq fyis-
tanman. Chay kasaraq runa kumpafirungunawan fyistapi kushikugkunagam mana ayu-
nanchu, ¢manachu? Chayshina yupaymi noqapa kumpafiruykunapis pullay kashpaqa,

manaraq ayunanllapachu. 20 Piru suq diyam (ch'igniwagkunaga) paykunamanda
rinllapa akrawaq. Chaypinam paykunapis rinllapa ayunaqqa.

21 'Manam pipis mawka trapunda mushuq trapuwanqa rrimindanchu. Chaqa
mushuq trapuwan rrimindaptinqam, chay mushuq rritasuqa gendishpa, ashwamba
llikin mawka traputaqa. 22 Chayshinallam llullu binutapis rurashpa, mana
wichunchiqchu mawka qara taligaman. Chaqa chay llullu binugam garwashpa,
pach'yvachin mawka qara taligataqa. @ Chayshinam pulla gesachakan binuwan
gara taligaqa. Qara taligapismi llikikan. Chayri llullu binutaga mushuq gara
taligakunaman wichushun, chay qara chutakashpa, ama pach'vanambaq. [Nuta:
Jisus chay mushuq yach'achikushqanqam chay llullu binushina. Isrraylinukunapa chay
unay kustumbringunaqam chay mawka qara taligashina.]

Samana diyapim trigukunapa ispigangunata pitirqanllapa
(Mt 12.1-8; Lk 6.1-5)

23 Suq samana diyapim Jisusqa yach'akugningunawan tarpudukunapa ukunda
riykargan. Chaymi chay yach'akugninguna mallagnashpa, pasaqshina trigukunapa
ispigangunata pitikushpa, qaqokushpa, mikurqanllapa. 24 Chaypaqmi farisiyu duktri-
nayugkunaga Jisusta nirganllapa:

—Muysismi kamachikushqga, samana diyapi ama trabajananchiq. jRikay! Chay
yach'akugnikikunaqa trabajaykanllapa. Manam kasunllapachu Muysis nishqandaqa,
nishpa.

25 Chaymi Jisusqa chay farisiyukunata nirqan:

—¢Ima, manachu liyishqallapa kangi chay unay gubyirnu Dabid kumpafirungunawan
mallagnashpa rurashqandaga? 26 Chaga paygam yaykurqgan chay unay karpamanda
adurana wasiman mikunata maskaq. Chay tyimpupim chay kura Abyatarqa mas
kamachikuq isrraylinu kura kashpa, chay adurana wasita kwidaq. Chay adurana
wasipi ufrinda tandakuna kagmi kurakunapaqlla kargan. Piru chay Dabidgam mana
dirichuyuq kashpapis, chay ufrinda tandakunata mikushpa, chay kumpafiirungunatapis
gorgan mikunambagllapa.*

27Tisusgam nirqambis:

—Dyusqam samana diyataga runakunapaq rurargan, paykunata yanapanambag.
Manam rurarganchu samana diyataqa, runakunapa patrunninshina kanambaqqa.
28 Nogqaqam Dyusmanda Shamuq Runa kashpa, samana diyapa dwifiun kani. Chaymi
atini kamachikuyta: Kaymi alli ichu kaygam mana allichu, samana diyapi ru-
rananchiqqa, nishpa.

3

Jisusmi kach'akachirqan suq gendishqa makiyuq runata
(Mt 12.9-14; Lk 6.6-11)

1 Suq samana diyapim Jisusqa ririrqan sinaguga wasiman. Chaypim kargan suq
gendishqa makiyuq runa. 2 Kanan wakingam Jisustaqa mana shaykuq chaparganl-
lapa: ¢Ima, kay samana diyapinachu rin kach'akachiq kay gendishqa makiyuqtaqa?
Chayta ruraptinqa dimandashun, nishpa. 3 Jisusmi chay gendishqa makiyuqtaqa
nirqan:

—Atarishpa, shamuy kay ch'awpiyllapaman, nishpa.

4 Chaymi chay runa ch'awpiman riptinga, Jisusqa yumbay chay runakunata
tapurgan:

—Tayta Dyusqa, ¢imatam kamachiwanchiq, samana diyapi rurananchiqqa? ¢Allita
rurananchiq ichu maluta? ¢Munanchu runapa bidanda washananchiq ichu wanchi-
nanchiq? nishpa.

* 2:26 1 Samuel 21.1-6

Chayshina Jisus tapuptingam, chay runakunaqga uyaraplla (uyaralla) kidarqganllapa.
5 Piru Jisus nishgandagam mana nimatapis munarqganllapachu intyindiytaqa. Chaymi
Jisusqa ancha chapashqanshina malaganayashpa, chay gendishqga makiyuq runataqa
nirqan:

—Chutay makikita, nishpa.

Chaymi chay runa makinda chutaptinga, dasna allinyarqan. 6 Chayta rikashpam,
chay farisiyu duktrinayugkunagqga llugshishpa, gubyirnu Irudispa partidungunawan
parlarqanllapa, Jisusta wanchinanllapa.

Jisustam achka runakuna kish'’kicharqanllapa

7-8 Jisusmi yach'akugqningunawan ririrqan chay ancha atun qoch'apa manyan-
man. Chaypi ancha shumaq milagrukunata rurariptinmi, achka runa, warmi
yach'ashpa, chay prubinsya Galiliyapa llagtangunamanda tandakarganllapa Jisusman.
Shamurgambismi prubinsya Judiyamanda, Jirusalin llaqtamanda, Idumiyamanda,
Tirumanda, Sidunmanda, rriyu Jurdamba waq ladun chimbanmandapis Jisusta rikaq.
9-10 Chay runakuna, warmikunam ancha undarqan Jisus kashqanman. Chaymi yumbay
geshyagkuna kach'akanambaq kumsanakuypa, wagqmanda kaymanda chutakashpa,
Jisuspa kapanda munashpa llamkayta, ancha kish'kiyachirqanllapa paytaqa. Chaymi
Jisusqa yach'akugningunata kamachirqan, yakupi puriq barkuta apamunanllapa, chay
barkupi tiyashpa yach'achikunambag.

11 Kanan dyablupa ispiritunwan purigkunam Jisusman shamushpa, fiawpambi qon-
qorikurganllapa. Paykunapim dyablukunapa ispiritunguna tiyarganllapa. Chay
dyablukunaqgam Jisusta rikashpaqa gqayach'akuqllapa:

—ijQamgam Dyuspa Churin kangi! nishpa.

12 Piru Jisusqam chay dyablukunataga anyargan uyarananllapa, ama chayshina
rimananllapa.

Jisusmi yumbay yach'akugninmanda dusita akrarqan, apustulninguna kanambaq
(Mt 10.1-4; Lk 6.12-16)

13 Jisusqam suq lumapa sawanman llugshishpa, yach'akugningunata gayargqan,
payman shamunanllapa. 14 Riptinllapagam, paykunamanda akrarqan dusi
yach'akugningunata, paywan pulla purinanllapa, suq lugarkunaman kach'aptin,
pay nishganda sugkunata yach'achinanllapa. [Nuta: Chay dusi akrashqangunagam
apustulninguna shutiqllapa.] 15 Paykunatagam ancha pudirniyuqta rurarqgan,
atinambagqllapa geshyaqgkunata kach'akachiyta, atinambaq dyablukunata
runakunamanda qatiyta. 16 Chay dusi akrashqan runakunaqam kaykuna karqgan:
Sugmi shutiq Simun. Paypaqllam Jisukristuga nirqan: “Paylla Pidrupis shutinga”,
nishpa. 17 Ishkayqam karqan Sibidiyupa churinguna Jakubuwan masan Jwan.
Paykunapaqmi Jisukristu nirqan: “Buwanirjismi shutinqallapa”, nishpa. Chay
shutinqam rimaynimbiga munan niyta: “Lanyashina rimayniyuqkuna”, nishpa.
18 Chay sugkunagam shutigllapa: Andris, Filipi, Bartulu, Matiyu, Tumas. Sugqgam
karqan Alfiyupa churin Jakubu. Suqggam karqan Tadiyu. Suggam kargan suq
Simun. Payqgam isrraylinu Kananista partidumanda kargan. 19 Suqqam kargan Judas
Iskaryuti. Chay Judasmi suq tyimpumanda Jisusta randikurqan.

Wakin runakunam nirqanllapa: “Jisustash dyablu yanapan”, nishpa
(Mt 12.22-32; Lk 11.14-23; 12.10)

20 Jisusmi chay yach'akugningunawan yaykurqan suq wasiman. Chaymambismi,
ancha achka runa, warmi tandakargqan. Chaymi Jisusqa yach'akugningunawan
chay shamugkunata yach'achishpa, yanapashpa, mana ni atirganllapachu mikuyta.
21 Chayshina kaykaptinllapam, sugkuna rimarqanllapa:

—Jisusqash lukuyashqa, nishpa.

Chaymi Jisuspa ayllunguna chayta uyashpaqa, rirqanllapa Jisusta apamuq wasin-
man.
22 Kanan Muysispa liyningunata yach'achikugkunam Jirusalin llagtamanda Jisus-

man shamushpa, kayshina rimarganllapa:

—Chay mas kamachikuq dyablu Bilsibupa ispiritungam Jisuspi tiyan. Chaymi
chay Bilsibu yanapaptin, payqa atin dyablukunata runakunamanda qatiyta. Manaqa
manam atinmanchu gatiyta, nishpa.

23 Chaymi Jisus chayta yach'ashpaqa, chay washan rimagkunata qayashpa, kay
kumparasyunda rurashpa nirgan:

—Chay dyablugam mana nunka atinmanchu pay mismuqa qatikayta suq runa-
mandaga. 24 Chayshinallam suq nasyumbi tiyagkunapis paykunapura pilyashpa,
wanchinakushpaqa, ¢imashinam atinmanllapa kawsaytaqa? 25 Chayshinallam suq
ayllupi paykunapura wanchinakushpaqalimpuna chinganmanllapa. 26 Chayshinallam
dyablupis mana munanchu pay mismu wanchikaytagqa. Chayshina wanchikash-
paqgach'i, chinganmanna.

27 Kaytapis uyayllapa: Suq ladrunqam mana dasqa atinchu qoch'iyta imangunata
suq ancha wapu runataga. Ashwanmi puntata chay wapu runawan pilyan binsinanga-
man. Chayshina binsishparaqmai, alli alli ch’'agnashpa, atin imangunata qoch'iytaqa.
(Chay runashinam noqapis dyabluta binsishpa, runakunata, warmikunata qoch'ini
washanaypaq, nishpa.)

28-30’(Dyuspa Santu Ispiritunmi Jisukristuta ancha yanaparqan achka milagrukunata
ruranambaqqa.) Piru wakin runakunaqam Jisuspaq rimaykarqanllapa: “Jisustagam
dyablu yanapaykan”, nishpa. Chaymi Jisukristuqam chay rimagkunataqa nirgan:

—(Chayshina kuntrayta rimashpaqam, Dyuspa Santu Ispiritumbaq “dyablum”
niykangillapa.) Alliptam niykillapa, runakuna allipta mafiakuptinmi, Taytanchiq Dyus
tukuy laya uchangunata, mana baliq rimashgangunata rin pirdunaq. Piru mayqgan
runa Santu Ispiritumbaq niptin: “Chaygam dyablu” nishpagam, chay runataqa Tay-
tanchiq Dyusqa mana nunka rinchu pirdunagq, nishpa.

Jisuspa masangunam mamanwan payman ch'ayarqanllapa
(Mt 12.46-50; Lk 8.19-21)

31TJisus chay wasipi kaykaptinmi, maman masanguna chayman ch'ayashpa, sawa-
mandalla Jisusta qayachirqan. 32 Chaymi Jisuspa ladumbi tiyaykagkunaqa paytaqa
nirqganllapa:

—Mamaykiwan masaykikunash sawapi shuyashuykangillapa, nishpa.

33 Chaymi Jisusqa nirqan:

—¢Pitag mamay? ¢Pitag masaykunaqa?

34 Chaymandaqam rridurnimbi kagkunata chapashpa nirgan:

—Qamkunam mamay, masaykunaga kangillapa. 35 Chaqga Tayta Dyus munashganda
kasugkunam mamay, masaykuna, paniykunaqa, nishpa.

4

Jisukristum suq kumparasyunda rurarqan tarpukuqwan
(Mt 13.1-9; Lk 8.4-8)

1 Suq diyam Jisus ririshpa chay atun qoch'apa manyanman, yach'achikurirqgan.
Chaymambismi ancha achka runa, warmi tandakarqan, payta uyanambaq. Chaymi
kish'kichaptinllapa, Jisusqa yakupi puriq barkuman llugshishpa, barkumandana
paykunata yach'achirqan. Paykunagam manyapilla kidashpa uyarqganllapa.

2 Chaymi Jisusqa achka laya kumparasyunda rurashpa, kayshina yach'achikurqgan:

3 —Maya, kayta uyawayllapa: Suq runam rirgan tarpukuq. 4Chaymi tarpukushpa,
simillanda shikwaptinga, wakin simillaga fianman ishkirqan. Chay simillitatam

pishqokuna shamushpa limpu pallarqan. > Wakin simillagam kaskajuman ishkirgan.
Chaymi chay simillaqa sawapilla kashpa, wayralla wifiarqan. Piru kaskaju kashqan-
raykum, mana ch'upakurganchu ukukamanga. 6 Chaymi rupayaptinqa, das chakirgan,
mana ukukaman ch'upakushqganrayku. 7 Wakin simillagam kashakunapa ukunman
ishkirqan. Chaymi wifiaykaptinqa, kashakuna maqaptin, limpu chingarqan. Manam
nimatapis puqorqanchu. 8 Piru wakin simillakunaqam allin allpaman ishkirgan.
Chaykunagam shumaqta wifiashpa, allita puqorqan. Wakingam kada simillita 30
granusta puqgorgan. Wakingam 60 granusta puqorgan. Piru wakingam syin granusta
puqorgan. 9 jChayri gamkuna rinriyuqkuna, allita uyawayllapa kay nishushqayta!

Kayraykum Jisusqa achka kumparasyunda rurashpa yach'achikurqan
(Mt 13.10-17; Lk 8.9-10)

10 Chay achka runakuna riptingam, Jisusqa chay dusi akrashqgangunawan, wakin
yach'akugningunawan kidargan. Chaymi paykunadga Jisusta tapurqanllapa:

—¢Imaraykutaqg kumparasyunwan yach'achikungi? Chay nishqaykiqa ¢imam munan
niyta? nishpa.

11 Chaymi Jisusqa nirqgan:

—Taytay Dyuslla yuyashqandam gamkunataqa yach'achiyki: Kayshinam ancha shu-
magqta rini kamachikuq, nishpa. Piru manam balinchu chay mana munaq kriyigkuna
chaypaq yach'ananllapaga. 12 Chaymi achka kumparasyunwanlla yach'achikuni,
paykunaqga chapashpa, uyashpapis, ama allita intyindinanllapa. Chaga manam bal-
inchu, paykuna amalas noqapi kriyishpa, uchangunamanda pirdunadu kanambaqqa,
nishpa.

Jisukristum chay kumparasyunda intyindichikurqan
(Mt 13.18-23; Lk 8.11-15)

13Jisukristum chay yach'akugqningunata nirgambis:

—¢iIma  qamkunapischu mana intyindishqa kangi chay kumparasyundaqga?
Chayshina mana intyindishpaqa, ¢imashinataq ringillapa intyindiq suq kumparasyun-
gunawan yach'achikuptiyqa? 14 Suq runa Dyus nishqanda yach'achikugqgam chay
tarpukuq runashina. Chaymi yach'achikushqanga chay similla shikwashganshina.
15 Wakin runakunagam ancha angu shunqoyuqkuna chay angu fianshina. Chaymi
dyabluga paykunaman rishpa, uyakushqanda limpu qonqachin. Chaqga dyablugam
chay pishqokuna simillata fianmanda pallagkunashina. 16-17 Chay kaskaju ch'akragam
yach'achiwanchiq chay das disanimakagkunapaq. Chaga paykunagam Dyuspa
shumagq nutisyanda uyashpaqa, kushikushpa das kriyinllapa. Piru manam allitachu
nogapiqa yuyakunllapa. Chaymi noqapi kriyishqanrayku gesachadu kashpaqa, das
disanimakashpa, manana munanllapachu noqapi kriyiytaga. 18 Wakin runakunagqam
chay kashapa ukumbi tarpudu wifiagkunashina. Chaqga paykunagam Dyus nishqanda
uyashpa, das ch'askinllapa. 19 Chaymandagqam kay mundupa imangunapaq llakishpa,
tukuy imayuq munashpa kayta, Dyusta das qonqganllapa. 20 Piru wakingam Dyus
nishqanda uyashpa, ch'askishpaqa, allipta paypi yuyakunllapa. Chaymi paykunaqa
chay similla allin allpapi wiflagkunashina. Chaqa Dyusta kuyashpa, kasushpam,
shumaqta kawsanllapa. @ Chaymi paykunaqga chay similla 30 puqogkunashina.
Wakinningam Dyusta masta kuyashpa, chay similla 60 pugogkunashina. Llalli
wakingam Dyusta masta kuyashpa, chay similla syin puqgogkunashina.

Jisusmi suq kumparasyunda rurarqan michawan
(Lk8.16-18)
21 Kay kumparasyunda rurashpapismi, Jisusqa yach'achikurqgan:
—Maya, ¢suq michataqachu ruranchigman suq kajumba waranman ichu suq kamapa
waranman? Mandm. Ashwanmi altupi ruranchiqqa, allita achikchakunanqa.

22 Chayshinallam yumbay pakadu kaggam suq diyaqa manana pakaduchu rin kag.
Ashwanmi achka runakuna chay mana yach'ashqangunata rinllapa yach'aq. 23 Chayri
gamkuna rinriyugkunaqa, allita uyawayllapa kay nishushqayta, nishpa.

24 Chaymandaqam kayshinapis yach'achikurqgan:

—Allita kasuyllapa kay uyakushqaykita. Qamkuna allita kasuwaptikigam, Tay-
tanchiq Dyusqa masta rin yach'achishuqllapa. 25 Allita uyawayllapa, chay allita
yach'akuqgtam Dyusqa masta rin yach'achiq. Piru chay mana allita uyakuqtagam chay
ashla yach'akushqandaqga limpu rin qongachiq.

Jisusmi suq kumparasyunda rurarqan tarpudu wiflagwan

26 Kayshinapismi Jisusqa yach'achikurqgan:

—Taytanchiq Dyusta ancha achka runakuna, warmikuna shumagqta kasushpaqam,
suq tarpudushina rin kaq. Chaqa suq tarpukugqgam simillanda ch'akrambi tar-
pushpaqa, chaypina dijan wifianambaq, ¢manachu? 27 Chaymandagam chay dwifiuga
ch'akranmanda rishpaqa, pufiun, rikch'akan. Manam yach'anchu, imashinam wifian
chay simillaqga, nishpaqa. 28 Piru chay simillagam gustunlla wifiashpa, allpamanda
llugshin. Chayshina wifiashpa atunyashpagam ispiganna. Chaymandagam chay mu-
ritungunaqga qarwanna. 29 Chayshinam kusicha tyimpuga ch'ayamunna. Chaymi
runakuna rinna syigaq. [Nuta: Chayshina yupaymi Dyuspaq yach'achikuptinchiq, mas
achka runakuna, warmikuna payta kasuykan.]

Jisusmi suq kumparasyunda rurarqan fAapushpa murunwan
(Mt 13.31-32; Lk 13.18-19)

30Jisusqam nirqambis:

—¢Ima mas kumparasyunda rurashpam, atini qamkunata yach'achishuyta: “Tay-
tanchiq Dyustam ancha achka runakuna, warmikuna shumagqta rin kasuq”, nishpa?
31 Chayqam fapushpa murunshina rin kaq. Chaqga chay fiapushpa murungam yumbay
simillamanda mas uchulita, ¢manachu? 32 Piru allpapi pambakashpaqam, uchulita
kashpapis, atunda wifian yumbay yurakunata binsishpa. Kanan ancha achkatam
rikrakun. Chay rikrangunapim pishgetukunapis tiyashpa llandukun. [Nuta: Chay
flapushshinam Dyusta kasugkunaqa ashlita kashpapis, ancha rinllapa achkayagq.]

Jisusqam achka kumparasyunwan yach'achikurqan
(Mt 13.34-35)
33 Jisusmi chayshina achka kumparasyunwanlla yach'achikurqan, chay uyagkuna
may intyindinangaman. 34 Piru yach'akugningunatallam intyindichiq chay kumpara-
syungunapag.

Jisusmi wayrata, yakuta qasillachirqan
(Mt 8.23-27; Lk 8.22-25)

35 Chay diyallam yaqqana tutayaykaptin, Jisusqa yach'akugningunata nirgan:

—Aku kay atun qoch'apa waq ladu chimbanman, nishpa.

36 Chaymi paykunaqa, runakunata dijashpa, yakupi puriq barkupi Jisusta aparqan-
llapa. Wakin barkukunapipismi runakunaqa pullan rirqan yapachashpa. 37 Piru
riykaptinllapam, ancha jwirtita wayrarqan. Chaymi yakuga ancha magqchikamushpa
chay barkuman undaykarqganna. 38 Chay barkupiqam Jisusqa iki ladupi suq sawanapa
sawambi umanda rurashpa pufiuykargan. Chaymi chay yach'akugningunaqa utqay-
maya rikch'achishpa, Jisusta nirganllapa:

—iAy, Taytitu! iYakumanmi seqaykanchiqnal! ¢Ima, manachu noqaykunata
llakipawangi? nishpa.

39 Chaymi Jisusqa atarishpa, wayrata, yakuta jwirtita rimashpa kamachirgan:

—iQasillay! nishpa.

Chayshina kamachiptingam, chay wayra, tukuy chay yaku maqchikamuykaq limpu
qasillarqan. 40 Chaymandaqgam chay yach'akugningunata nirqgan:

—¢Imaraykutaq qamkunaga mancharqaykillapa?  ¢Ima manachu allita noqapi
yuyakungillapa? nishpa.

41 Chaymi chay yach'akugningunaqa ancha manchashqata paypura kayshina parlar-
ganllapa:

—¢Ima laya runataq kay Sifiurninchiqqa? jRikay, wayrawan yakuta kamachiptinga, das
kasun! nishpa.

)

Suq luku runam kadinakunata pitirgan
(Mt 8.28-34; Lk 8.26-39)

1 Chayshina rishpagam ch'ayarqanllapana waq chimba Gadara lugar shutigmanna.
2 Chay yakupi puriq barkumanda llugshiptinllapaqam, Jisuspa flawpanman kallpaylla
ch'ayarqan suq luku runa dyabluwan puriq. 3 Chay runagam pantyungunapi tiyaq.
Kanan ancha jwirsayuqmi kaq. Chaymi kadinakunawan watashpapis, mana pipis
atigchu sujitaytaqa. 4 Sujitananllapa yuyashpam, kutin kutin makingunamanda
ch'akingunamanda kadinakunawan ch'agnaqllapa. Chayshina ruraptinllapapismi,
chay runaqa kadinakunata limpu pitishpa, maytapis riq. 5 Chay runagam pun-
chawnindin, tutapnindin qagakunapi, pantyungunapi qayach'akushpa puriq. Kanan
rumikunawanmi paylla chankakashpa limpu chuqrikaq. 6 Chay runagam karumanda
Jisusta rikashpa, kallpaylla rishpa, fiawpambi qonqorikurgan. 7-8 Chaymi Jisusqa nirqan:

—Qam, dyablu mana baliq, llugshiy kay runamanda, nishpa.

Chayshina niptinqam, chay dyabluga kayshina gqayach'akurqan:

—¢Imapagmi noqamanga mitikungi gam anaq altu Dyuspa Churinga? jYush'ayku, amar
gesachawaychu! nishpa.

9 Chayshina qayach'akushpa niptinqam, Jisusqa tapurqgan:

—¢Imataq shutingi? nishpa.

Chaymi dyabluqga nirqan:

—Nogaykunaqgam shutini Manada, ancha achka kashqayllaparayku, nishpa.

10 Chay dyablukunaqam kutin kutin Jisusta rrugarqan:

—Yush'ayku, kay lugarmandaqga ama gatiwayllapachu, nishpa.

11 Chay qgagapa ladumbim ancha achka kuchikuna mikuykarqan. 12 Chaymi
dyablukunaqa Jisusta rrugarqgan:

—Kach'awayllapa, waq kuchikunaman yaykunayllapa, nishpa.

13 Chaymi Jisusqa nirqan:

—Maya4, riyllapa, nishpa.

Chaymi dyablukunaqa runamanda llugshishpa, kuchikunamanna yaykurqgan.
Yaykuptinllapaqam, kuchikunaqa chay qagamanda kallpashpa, limpu qaqayashpa,
yumbaynin yakuman seqashpa, chuqashpa wafiurganllapa. Chay qaqayaq
kuchikunaqgam ishkay milch'i kargan.

14 Chaymi chay kuchikunata michigkunaqa ancha manchashpa kallparqanllapa
abisakugq:

—Jisukristum kay kusaskunata rurashqa, nishpa.

Paykunaqam abisarqan ch'akrapi kagkunata, llaqtapi kagkunata. Chaymi ancha
achka runakuna, warmikuna shamurqganllapa rikaq, maya, ¢imash kashqa? nishpa.
15 Chayshina ch'ayamushpaqam, chay runataqa rikarganllapa manana lukutachu.
Ashwanmi kapanda rurakushpana, Jisuspa ladumbi shumagqta tiyaykarqan. Chaymi
chay runakuna, warmikuna chayshina rikashpaqa, anchana mancharganllapa. 16 Chay



SAN MARKUS 5:17 83 SAN MARKUS 5:39

michidurkunagam chay lukupaq, chay kuchikunapaq manyaqlla paykunata par-
lachirganllapa. 17 Chaymi chay shamugkunaqa Jisusta ancha rrugarganllapa, llugshi-
nan paykunapa lugarninmanda.

18 Kanan Jisus yaykuptin barkumangam, chay kach'akashqa runaga ancha rrugar-
gan, pullan rinambagq. 1° Chaymi Jisusqa nirqan:

—Nogawan rinaykimandagam mas allin aylluykikunawan wasikiman rinayki. Rish-
paqa, paykunata parlachiy Dyus llakipashushpa yanapashushqambag.

20 Chaymi chay runaqa rishpa, dyis llaqgtakunapa prubinsyambi kayshina par-
lachikurqgan: “Jisusmi ancha yanapawashqa” nishpa. Kanan yumbay uyagkunagam
ancha ispantashqata kushikurqganllapa.

Jisusmi suq warmita kach'akachishpa, Jayrupa chinanda kawsachimurqan
(Mt 9.18-26, Lk 8.40-56)

21 Jisusmi kutirirqan yakupi puriq barkupi atun qoch'apa suq ladun chimban-
man. Chaypipismi ancha achka runakuna, warmikuna tandakarqgan, payta uyanam-
baq. 22 Paykunawan kaykaptinmi, sinaguga wasipa suq kamachikuqnin chayman
ch'ayamurqgan. Chay runaqam Jayru shutiq. Paymi Jisuspa fiawpambi qonqorikushpa,
23kayshina rrugarqan:

—Taytitu, suq faburta ruraway. Chinaymi wafiuykanna. Akur makikita sawambi
rurashpa, kach'akachinayki, ama wafiunambag, nishpa.

24 Chaymi Jisusqa paywanna rirgan. Chayshina riykaptinqam, ancha achka
runakuna, warmikuna ikinda rishpa, fiambiqa Jisusta kish'kicharganllapa.

25 Chay ikinda rigkunapim suq geshyaq warmi karqan. Chay warmitaqam dusi
watakuna tukuyta yawar mana dijarqanchu. 26 Chaymi ambikugkunaman rishpa
ancha fiakarqan. Kanan gellaynindapismi limpuna ushyashga kargan. Piru manam
nimatapis kach'akarqanchu. Ashwanmi mastana ashwambayarqan. 27-28 Chaymi
payqa Jisuspaq uyakushpa, yuyarqan: ¢Imanayraq Jisuspa kapitanda llamkayman
kach'akanaypaq? nishpa. Chaymi runakunapa ukundalla rishpa, ikimanda ay-
pakushpa, kapanda llamkargan. 29 Chay llamkashqan urasllam yawarqa das dijarqgan.
Chaymi kwirpundaqa kach'akashqatana tantiyarqan. 30 Piru Jisusqam pudirnin lluq-
shiptinqga, yach'arqanna. Chaymi ikiman tikrakashpa tapukurqan:

—¢Pitaq kapayta llamkashqga? nishpa.

31 Chayshina tapukuptinmi, chay yach'akugningunaqa nirqan:

—Rikay, achka runakunam kish'kichashuykangi. ¢Chaychu ningi: “;Pitaq kapayta
llamkashqga?” nishpaqa?

32 Piru Jisusqam yumbayta ancha chaparqgan, yach'anambaq, ¢Pim kapayta
llamkashqa? nishpa. 33 Chaymi chay warmiqa yuyarqan: Noqapaqmi chapakuykan,
nishpa. Chaymi manchaywan ch'apsikashpa rirqan, fawpambi qongorikushpa, tukuy
ima pasashganda Jisusta niq. 34Jisusqam chay warmita nirgan:

—Ijita, noqapi yuyakushqaykiraykum kach'akashqana kangi. Kushikushpana riy.
Chaqa chay geshyaynikimandam ringi kach'akashqgana kidaq, nishpa.

35 Chayshina Jisus chay warmiwan parlanangamanmi, chay Jayrupa wasinmanda
abisuwan ch’'ayamushpallapa, Jayruta nirqan:

—Chinaykiqam wafiushgana. Akuna. Amana pifiachiychu kay yach'achikuq sifiurtaqa,
nishpa.

36 Piru chay nishqanllapata mana kasushpam, Jisusqa Jayruta nirgan:

—Ama manchaychu. Yuyakuylla nogapi, nishpa.

37 Chayshina nishpaqgam, Jisusga chay ikin rigkunataga manana aparganchu yum-
baytaga. Apargangam Jayruta, Pidruta, Jakubuta, masan Jwandalla. 3% Chayshina
Jayrupa wasinman ch'ayashpaqam, uyargan ancha waqashpa yupakuykaptinllapa.
39 Chaymi Jisusqa yaykushpa uku wasinman nirgan:

—¢Imapagmi  kunyallaga waqaykangillapa? Chinagam mana wafiushqachu.
Pufiuykanllam, nishpa.

40 Chayshina niptingam, chaypi kagkunaqa Jisusta asiparganllapa. Piru Jisusgam
yumbay ukupi kagkunata sawaman surqoshpa, chay chinapa taytanda, mamanda
apashpa, chay kimsa pullan rigkunawanlla yaykurgan chay alma kashqanmanga.
41 Chaymandaqam chinata makinmanda piskashpa nirgan:

—Talita kumi.

Chay nishqangam rimaynimbiga munan niyta: “Chinita, qgamtam niyKi, jatarimuy!”
nishpa.

42 Chaymi chinaqa chay uras wafiushganmanda atarishpa purirqanna. Paygam dusi
watayuq karqgan. Chay rikagkunagam ancha ispantarqanllapa. 43 Piru Jisusmi payku-
nataqa ancha jwirtita kamachirqgan, ama pitapis chay